
Təsis i  Azərbaycan Res bli ası Prezidentinin İ lər İdarəsi ə qəzetin reda siya eyəti1919-c  ildən ıxır

Xalqın qəzeti!

Prezident İlham Əliyev:
İndi biz sülh istədiyimizi deyəndə, bu, ona 

görə deyil ki, biz zəifik və sülh axtarırıq. Xeyr, 
onlar bilirlər ki, biz xeyli güclüyük. Bu ona görə-
dir ki, biz tarixin bu qara səhifəsinin bağlanma-
sını istəyirik. Biz nə bu gün, nə də gələcəkdə 
başqa bir müharibə istəmirik.

Günün sözü

v e b -s a y t :  w w w . x a l q q a z e t i . a z

Hörmət və etimaddan 
qaynaqlanan əməkdaşlıq

Tacikistan Respublikasının Prezidenti  
Zati-aliləri cənab Emoməli Rəhmona

örmətli Emoməli Şərifoviç,
Tacikistan Respublikasının milli 

bayramı – Müstəqillik Günü münasibə-
tilə Sizi və Sizin simanızda bütün xalqı-
nızı öz adımdan və Azərbaycan xalqı 
adından səmimi-qəlbdən təbrik etmək-
dən və ən xoş arzularımı çatdırmaqdan 
məmnunluq duyuram.

Sizin müdrik rəhbərliyiniz altında 
Tacikistanın dövlətçiliyin möhkəmlən-
dirilməsi, xalqın sosial-iqtisadi rifahının 
yaxşılaşdırılması sahələrində əldə etdiyi 
uğurları, beynəlxalq aləmdə nüfuz qa-
zanması dost ölkə olaraq bizi sevindirir.

Dövlətlərarası münasibətlərimizin 
hazırkı səviyyəsi xalqlarımızın tarixən 
bir-birinə bəslədiyi rəğbət, hörmət və 
etimaddan qaynaqlanır. Ali səviyyəli 
qarşılıqlı səfərlər, müntəzəm təmaslar, 
müxtəlif sahələrdə imzalanan çoxsay-
lı sənədlər ikitərə i əlaqələrimizin və 
tərəfdaşlığımızın dinamik və uğurla in-

kişafını şərtləndirmişdir.
İnanıram ki, hazırda Azərbay-

can-Tacikistan əlaqələrinin əhatə 
dairəsinin genişləndirilməsi üçün for-
malaşmış əlverişli şəraitdən səmərəli 
istifadə edərək qarşılıqlı faydalı əmək-
daşlığımızın möhkəmlənməsinə, həm 
ikitərə i, həm də çoxtərə i əsasda iş-
birliyimizin daha da dərinləşməsinə nail 
olacağıq.

Hörmətli Emoməli Şərifoviç, bu 
əlamətdar gündə Sizə möhkəm can-
sağlığı, xoşbəxtlik, işlərinizdə müvəf-
fəqiyyətlər, qardaş Tacikistan xalqına 
daim əmin-amanlıq və rifah arzulayı-
ram. 

örmətlə, 

İlham LİYE ,  
Azərbaycan Respublikasının 

rezidenti
Bakı şəhəri, 6 sentyabr 2023-cü il

“Bizi heç kəs yolumuzdan 
döndərə bilməz”

Beynəlxalq aləmdəki erməni lobbisi və böyük dövlətlərdəki pullu-
imkanlı haylar hələ çox suları bulandıracaq, dünyanın başına çox oyunlar 
açacaqlar. Bir ekspertdən soruşdum ki, bu qədər terror, təxribat, işğal, 
ilhaq və iyrəncliklər törətmiş ermənilərin xəyanətkar və məkrli əməllərini 
dəstəkləyənlər nə üçün azalmır? 

Belə cavab verdi: “Yaxşı alətdən hansı usta imtina edər ki  Ermənilər dünya 
ölkələrinin bir-birinə qarşı siyasətdə əsrlər boyu istifadə etdiyi “sınaqdan çıxmış” 
alətlərdir. Hansı türk, ərəb, ingilis, alman, ispan ermənilərin şərəfsizliyini edə bilər 
ki  Heç kəs  Ona görə də ermənilərə qahmar çıxanlar hələ çox olacaq”. 

(ardı 4-cü səhifədə)

Ermənistan müharibəyə hazırlaşır? 
Təcavüzkar ölkənin təxribatları səngimək bilmir

Ermənistan Azərbaycanla şərti sərhəddə 1-ci, 2-ci, 3-cü və 4-cü ordu 
korpuslarını fəal şəkildə gücləndirir. Son həftələrdə İran ərazisi vasitəsilə 
hərbi mövqelərə zirehli texnika və artilleriya mərmiləri çatdırılıb, təmir 
obyektləri fasiləsiz işləyir. Caliber.az saytı xəbər verir ki, bununla bağlı sosial 
şəbəkələrdə müvafiq görüntülər yayılıb.

Qeyd olunub ki, Ermənistan Azərbaycanın Qarabağ bölgəsindəki qanunsuz 
silahlı birləşmələrini də yüksək döyüş hazırlığı vəziyyətinə gətirib. Təkcə son bir 
həftə ərzində Ermənistanda ehtiyatdan on minədək hərbi qulluqçu çağırılıb.

(ardı 5-ci səhifədə)

Dəniz suyu ölkəmizdə də 
şirinləşdirilir

Dünən Ermənistan baş 
naziri Nikol Paşinyan Fransa 
Prezidenti Emmanuel Makron, 
İran Prezidenti İbrahim Rəisi 
Almaniyanın Kansleri Olaf Şolts və 
ABŞ Dövlət katibi Entoni Blinken 
ilə  telefon danışığı aparıb. Proses 
həmişəki ssenaridə gedib. Amma 
bir məqam diqqət çəkib. 

Paşinyanın “telefon 
diplomatiyası”

ax  l  i əyi  yox a 
e ara l  or a  ə i
Onunla bağlı söz açacağıq. Hələlik 

isə görək, Nikolun ənənəvi söhbət ri-
torikasına sadiqliyi hansı göstəricilərlə 
ölçülür. Hər şey çox sadədir: Azərbay-
can Laçın yolunu, guya, qeyri-qanuni 
bağlayıb, Qarabağdakı dığalar acın-
dan ölürlər, Azərbaycan–Ermənistan 
sərhədində gərginlik yaranıb və sair. 

Başlıca məqam isə budur ki, Prezi-
dent Makron və Kansler Şolts sərhəd-
də gərginliyin azaldılmasının vacibliyini 
vurğulayıblar. Baş nazir Paşinyan isə 
Azərbaycan Prezidenti ilə bu istiqamət-
də təcili müzakirələr aparmağa hazır 
olduğunu bildirib. O, hər üç telefon 
danışığı zamanı, həmçinin 2022-ci il 
oktyabrın 6-da Praqada və 2023-cü il 
mayın 14-də Brüsseldə əldə olunmuş 
razılaşmalara və bütün məsələlərin 
müstəsna olaraq diplomatik vasitələrlə 
və konstruktiv atmosferdə həllinə ya-
naşmaya sadiqliyini təsdiqləyib. Fran-
sanın dövlət başçısı da, Almaniyanın 
Kansleri də deyiblər ki, regionda sülh 
və sabitliyin bərqərar olması üçün səy-
ləri dəstəkləməyə hazırdır. Bu mənada 
İran Prezidentinin susqun mövqe tut-
duğu görünməkdədir. Hər halda, er-
məni mediasına inansaq, o, yaranmış 
durumla əlaqədar heç nə deməyib. 

(ardı 3-cü səhifədə)

Azərbaycan qlobal ərzaq təhlükəsizliyi müzakirəsində

Dağıstanın böyük  
nəğməkarı

Ukraynadan gözləmədiyimiz hərəkət

Ermənistan baş naziri Nikol Paşinyanın arvadı Anna Akopyanın sentyabrın 
6-da Kiyevdə keçirilən Birinci xanımların və centlemenlərin üçüncü 
sammitində iştirak etməsi ölkəmizdə birmənalı qarşılanmayıb.

Məsələ bundadır ki, Ermənistan Ukraynanın müharibə apardığı Rusiyanın ən 
yaxın hərbi-siyasi müttəfiqlərindən biridir. Ermənistan Rusiyanın qurub-yaratdığı 
Kollektiv Təhlükəsizlik Müqaviləsi Təşkilatının üzvüdür. 

(ardı 4-cü səhifədə)

Sə i ə  7

Sə i ə  7

Sə i ə  11

Qarabağdakı qondarma 
rejim gömülməlidir! 

Qarabağdakı separatçı rejimdə “seçki” oyunbazlığı oldu 
və gözlənildiyi kimi, uzun illər rejimin təhlükəsizlik xidməti 
deyilən saxta strukturda müxtəlif “vəzifələr” tutmuş Samvel 
Şahramanyan “prezident”liyə sahibləndi. 

Seçki ilə paralel olaraq Ermənis-
tan baş naziri Nikol Paşinyanın ABŞ 
Dövlət Departamentinin rəhbəri En-
toni Blinkenə, Fransa Prezidenti Em-
manuel Makrona, Almaniya Kansleri 
Olaf Şoltsa, Gürcüstanın baş naziri 
İrakli Qaribaşviliyə və İran Prezidenti 

İbrahim Rəisiyə telefon zəngləri et-
məsi, 2022-ci ilin oktyabrında Praqa-
da və 2023-cü ilin mayında Brüsseldə 
əldə olunmuş razılıqlara sadiq qaldı-
ğını bildirməsi də diqqət çəkməkdədir.

Daha bir mühüm məqam Ni-
kolun təcili şəkildə Azərbaycan  

Prezidenti İlham Əliyevlə görüşüb 
müzakirə aparmağa hazır olduğu-
nu vurğulamasıdır. Qeyd edək ki, 
Paşinyan Avropa İttifaqı Şurasının 
prezidenti Şarl Mişelin vasitəçiliyi ilə 
keçirilmiş Praqa və Brüssel görüşlə-
rindən sonra Azərbaycanın, Qarabağ 
da daxil olmaqla, 86,6 min kvadrat-
kilometr ərazidə suveren hüquqları-
nı tanıdığını demişdi. O zaman sual 
yaranır: dünənki seçki nə idi  Suala 
cavab tapmağa çalışacağıq.

(ardı 5-ci səhifədə)

e ki  oy n a l  ak n n ə rini kən iri



10 sentyabr 2023-cü il, bazar2 RƏSMİ
Mərakeşin Kralı Əlahəzrət VI Məhəmmədə

Əlahəzrət, 
Mərakeşdə baş vermiş güclü zəl-

zələ nəticəsində çoxsaylı insan tələfatı 
və dağıntılar barədə xəbər məni son 
dərəcə sarsıtdı.

Bu faciə ilə əlaqədar Sizə, həlak 
olanların ailələrinə və yaxınlarına, qar-
daş Mərakeş xalqına öz adımdan və 
Azərbaycan xalqı adından dərin hüznlə 

başsağlığı verir, yaralananlara və xə-
sarət alanlara şəfa diləyirəm. 

Allah rəhmət eləsin

İlham LİYE , 
Azərbaycan Respublikasının 

rezidenti
Bakı şəhəri, 9 sentyabr 2023-cü il

Milli Məclisin ABŞ Senatının komitəsinə açıq məktubu
Azərbaycan Respublikası Milli Məclisinin Beynəlxalq münasibətlər 

və parlamentlərarası əlaqələr komitəsi Amerika Birləşmiş Ştatları 
Senatının Xarici əlaqələr komitəsinə açıq məktub ünvanlayıb. 
Məktubda deyilir:

“Diqqətinizi Senatın Xarici əlaqələr 
komitəsində sentyabrın 14-də Azərbay-
canın beynəlxalq səviyyədə tanınmış 
ərazisinin bir hissəsi ilə bağlı keçirilə-
cək dinləməyə yönəltmək istəyirik.

Dinləmənin təşkil edilməsi bizi heç 
də təəccübləndirmədi, çünki bu, ABŞ 
Konqresindəki müəyyən dairələrin 
uzun müddətdən bəri bizim ölkəmizə 
qarşı dəstəklədiyi bədnam qərəz, ay-
rı-seçkilik və manipulyasiyanın növbəti 
təzahürüdür. Azərbaycanın müstəqillik 

əldə etdiyi ilk gündən etibarən radi-
kal erməni qruplaşmaları və Birləşmiş 
Ştatlar Konqresində onlarla əlbir olan 
qüvvələr Azərbaycana qarşı təcavüzü 
təşviq edən, radikalları cəzasız olaraq 
insan iztirablarına səbəb olan ağır ci-
nayətlər törətməyə təhrik edən fəaliyyət 
yolu seçmişlər  

Bu baxımdan qeyd edilməlidir ki, 
yuxarıda adıçəkilən dinləmənin təşkili 
regionda qeyri-sabitlik və münaqişə-
nin alovlanmasına xidmət edir. Əsas 

məsələ budur ki, son 30 ildə Azərbay-
canın suverenliyinə və ərazi bütöv-
lüyünə qarşı Ermənistanın təcavüz 
siyasətinin dəstəklənməsi və himayə 
edilməsi ABŞ-a fayda verməmiş, daha 
çox Azərbaycanın aparıcı rol oynadığı 
strateji əhəmiyyətli regionda ABŞ-ın 
strateji maraqlarına və mövcudluğuna 
xələl gətirmişdir.

Göstərilən bütün cəhdlərə baxma-
yaraq, Azərbaycan öz suverenliyinin 
pozulmasına yönələn hərəkətlərin qar-
şısını alacaq, dönmədən sülhə, nor-
mallaşmaya və öz Konstitusiyası çər-
çivəsində erməni əsilli vətəndaşlarının 
reinteqrasiyasına nail olacaqdır”.

XQ

Beynəlxalq aləm Qarabağda qanunsuz “seçki”ni tanımır
Tür iyə

Türkiyənin Xarici İşlər Nazirliyi 
Azərbaycanın Qarabağ bölgəsində 
qeyri-qanuni erməni qüvvələrinin nə-
zarətində olan ərazilərdə keçirilən 
qondarma prezident seçkisi  ilə bağlı 
məlumat yayıb.

Nazirliyin məlumatında bildirilib ki, 
Azərbaycanın Qarabağ bölgəsində qa-
nunsuz erməni qüvvələrinin nəzarətində 
olan torpaqlarda keçirilən seçkilər region-
da beynəlxalq hüquqa zidd olan mövcud 
vəziyyəti birtərə i qaydada legitimləşdir-
mək cəhdlərinin yeni təzahürüdür: “Bu 
addım beynəlxalq hüququn, o cümlədən 
BMT Təhlükəsizlik Şurasının qətnamələ-
rinin və ATƏT-in prinsiplərinin açıq şəkil-
də pozulmasıdır.

Azərbaycanla Ermənistan arasında 
sülh danışıqlarının davam etdirilməsinə 
çalışıldığı bir vaxtda keçirilən seçkiləri 
sülh danışıqlarına xələl gətirmək cəhdi 
kimi qəbul edir və pisləyirik.

Türkiyə Azərbaycanın suverenliyi və 
ərazi bütövlüyünün pozulmasını təşkil 
edən bu qeyri-legitim seçkini tanımır. Biz 
BMT və beynəlxalq ictimaiyyəti bu seç-
kiləri tanımamağa çağırırıq.

Türkiyə Azərbaycan və Ermənis-
tan arasında sülh danışıqları prosesini 
dəstəkləyir və ən qısa zamanda daimi 
sülh sazişinin imzalanmasının regionun 
sülh və sabitliyinə böyük töhfə verəcəyinə 
inanır”.

U k rayna
kraynanın Xarici İşlər Nazirliyi sent-

yabrın 9-da Qarabağ ərazisində (Azər-
baycan Respublikası) qondarma “prezi-
dent seçkilərinin” keçirilməsini pisləyir. 

Bu fikirlər Ukrayna XİN-in dünən yay-
dığı bəyanatda yer alıb. 

Bəyanatda qeyd olunub: “Qondarma 
“prezident seçkilərinin” keçirilməsi bey-
nəlxalq hüquq normalarına və prinsiplə-
rinə ziddir və onların nəticələri əhəmiy-
yətsizdir. 

Ukrayna növbəti dəfə Azərbaycan 
Respublikasının suverenliyinə, onun bey-
nəlxalq səviyyədə tanınan ərazi bütöv-
lüyünə dəstəyini ifadə edir və Qarabağ 
münaqişəsinin siyasi-diplomatik yolla ni-
zama salınmasının tərəfdarıdır”.   

M ol d ova
Moldova Respublikasının Xarici 

İşlər Nazirliyi Azərbaycan Respubli-
kasının Qarabağ bölgəsində erməni 
separatçılarının keçirdiyi qondarma 
“prezident seçkilərini” pisləyən bəya-
nat verib. 

XQ xəbər verir ki, Moldova XİN-in bə-
yanatında deyilir: “Moldova Respublikası 
sentyabrın 9-da Qarabağ bölgəsində ke-
çirilən qondarma prezident seçkiləri ni 
beynəlxalq hüququn norma və əsas prin-
siplərinə zidd hesab edir və onları tanımır.

Moldova Respublikası Azərbaycan 
Respublikasının beynəlxalq səviyyədə ta-
nınmış sərhədləri daxilində suverenliyi və 
ərazi bütövlüyünə qəti dəstəyini bir daha 
vurğulayır”. 

A ro a İtti aqı
“9 sentyabr 2023-cü il tarixində 

Xankəndidə keçirilən qondarma “pre-
zident seçkiləri”ni nəzərə alaraq, Av-
ropa İttifaqı bir daha bəyan edir ki, o, 
seçkinin  keçirildiyi konstitusiya və 

hüquqi çərçivəni tanımır”.
Bunu Aİ-nin Xarici Fəaliyyət Xidməti-

nin Xarici İşlər və Təhlükəsizlik Siyasəti 
üzrə sözçüsü Nabila Massrali bildirib.

 “Eyni zamanda, Aİ hesab edir ki, Qa-
rabağ ermənilərinin Bakı ilə nəticəyönüm-
lü müzakirələr aparmağa qadir və buna 
hazır olan de-fakto liderlik ətrafında cəm-
ləşməsi vacibdir. Aİ bu prosesi dəstək-
ləməyə sadiqdir” – o, qeyd edib.

Tür  D lətləri Tə ilatı 
Türk Dövlətləri Təşkilatının Katibli-

yi Azərbaycan Respublikasının ərazi-
sində qanunsuz separatçı re im tərə-
findən keçirilən qondarma “prezident 
seçkiləri” ilə bağlı bəyanat yayıb. 

Təşkilatın rəsmi saytında bildirilir ki, 
bəyanatda deyilir: “Türk Dövlətləri Təş-
kilatının Baş katibi 2023-cü il sentyabrın 
9-da Azərbaycan Respublikasının Qara-
bağ bölgəsində Ermənistanın yaratdığı 
qanunsuz rejim tərəfindən təşkil edilən 
qondarma “prezident seçkiləri” ilə bağlı 
dərin narahatlığını ifadə edir. 

Biz regionda sülh və sabitliyə xələl 
gətirən bu təxribatçı hərəkəti beynəlxalq 
hüququn, eləcə də Azərbaycan Konstitu-
siyasının və qanunlarının kobud şəkildə 
pozulması kimi qətiyyətlə pisləyirik. Eyni 
zamanda, biz Azərbaycanın Qarabağ böl-
gəsinin erməni sakinlərinin öz konstitusiya 
sisteminə yenidən inteqrasiyası istiqamə-
tində səylərini yüksək qiymətləndiririk.

Baş katib Qarabağ bölgəsinin Azər-
baycanın və Türk dünyasının bir hissəsi 
olduğunu bir daha vurğulayır və buna 
görə də Azərbaycan və Ermənistan ara-
sında normallaşma prosesinə mane ola 
biləcək hər hansı hərəkətlərdən çəkin-
məyə və konstruktiv dialoqa çağırır.

XQ

Naxçıvanda mövqelərimiz atəşə tutulub
Sentyabrın 9-u saat 03:55-də Ermənistan silahlı 

qüvvələrinin bölmələri Dəvəli rayonu istiqamətində yerləşən 
mövqelərindən Azərbaycan Ordusunun Naxçıvan Muxtar 
Respublikasının Sədərək rayonu istiqamətində yerləşən 
mövqelərini atıcı silahlardan atəşə tutub.

Bu barədə XQ-yə Müdafiə Nazirliyindən bildirilib.
Ordumuzun bölmələri tərəfindən cavab tədbirləri görülüb.

* * *
Füzuli istiqamətində təxribatın qarşısı alınıb.
Dünən  saat 17:25 radələrində Rusiya sülhməramlı kon-

tingentinin müvəqqəti yerləşdiyi Azərbaycan ərazisindəki 
qeyri-qanuni erməni silahlı dəstələri Azərbaycan Ordusunun 
Füzuli rayonu istiqamətində yerləşən mövqelərinə yaxınlaşa-
raq təxribat törətmək məqsədilə yeni səngər yolları qazmağa 
cəhd göstəriblər.

Ordumuzun bölmələri tərəfindən görülən təxirəsalınmaz 
tədbirlər nəticəsində təxribatın qarşısı dərhal alınıb , – Mü-
dafiə Nazirliyi yaydığı məlumatda qeyd edib.

* * *
Sentyabrın 9-u saat 19:15 radələrində Rusiya sülh-

məramlı kontingentinin müvəqqəti yerləşdiyi Azərbay-
can ərazisindəki qeyri-qanuni erməni silahlı dəstələri 

Ordumuzun Xocavənd rayonu istiqamətində yerləşən 
mövqeləri qarşısında yeni səngərlər qazmağa cəhd 
göstəriblər. 

Bu barədə Müdafiə Nazirliyi məlumat yayıb.
Ordumuzun bölmələri tərəfindən görülən tədbirlər nəticə-

sində aparılan işlər dayandırılıb.

XQ

Britaniyadakı icmamızın ermənipərəst qərara etirazı
Böyük Britaniya və Şimali İrlandiya Birləşmiş Krallığında yaşayan 

Azərbaycan icması Londondakı İlinq şəhər Şurasının (Ealing City Council) 
“erməni soyqırımı”nın anılması haqqında qərarına sərt etiraz edib.

Britaniya Azərbaycanlıları Cəmiy-
yətinin rəhbəri Fəridə Pənahovanın 
adından Böyük Britaniya Parlamentinin 
İcmalar Palatasının lideri xanım Penni 

Mordaunta və xarici işlər naziri Ceyms 
Kleverliyə ünvanlanan məktublarda ic-
mamızın bu qəbuledilməz və yolveril-
məz vəziyyətlə bağlı dərin narahatlığı 

ifadə olunub.
Diqqətə çatdırılıb ki, I Dünya müha-

ribəsi zamanı baş vermiş insan itkisini 
və faciəvi hadisələri bu gün də kədərlə 
xatırlayan icmamız İlinq şəhər Şurasının 
türk millətinə münasibətdə “soyqırımı” 
ifadəsini dəstəkləməsinə qəti etiraz edir.

XQ

Hikmət Hacıyev: Bakı İrəvandan təcili 
danışıqlarla bağlı təklif almayıb

Azərbaycan Ermənistan 
hökumətindən Prezident İlham 
Əliyevlə təcili danışıqların 
aparılması ilə bağlı təklif almayıb.

Bu barədə Azərbaycan Respubli-
kası Prezidentinin köməkçisi - Prezi-
dent Administrasiyasının Xarici siyasət 
məsələləri şöbəsinin müdiri Hikmət 

Hacıyev Reuters ə açıqlamasında 
bildirib.

Xatırladaq ki, daha öncə Ermə-
nistanın Baş naziri Nikol Paşinyan bir 
sıra ölkələrin liderləri ilə telefon danı-
şığında Azərbaycan Prezidenti İlham 
Əliyevlə təcili görüşün  keçirilməsini 
istədiyini deyib.

XQ

Azərbaycan XİN Andorranı təbrik edib
Azərbaycan Xarici İşlər Nazirliyi Andorranı Milli Günü münasibətilə təbrik edib.

XQ xəbər verir ki, bu barədə xarici 
siyasət idarəsi sosial şəbəkədə payla-
şım edib.

Andorra xalqını və hökumətini Milli 
Günü münasibəti ilə təbrik edir, bu mü-
nasibətlə ən xoş və ən səmimi diləkləri-

mizi çatdırırıq.
Biz ikitərə i əlaqələrimizin inkişafını 

səbirsizliklə gözləyirik
Milli bayramınız mübarək, Andor-

ra , – paylaşımda qeyd olunub.

AzQAC-ın ərzaq yükü 13 gündür  
Ağdam–Xankəndi yolundadır

 Avqustun 29-da Azərbaycan Qızıl Aypara Cəmiyyəti  tərəfindən Qarabağda 
yaşayan erməniəsilli sakinlər üçün göndərilən və içərisində 40 ton un olan iki 
yük maşını 13 gündür Rusiya sülhməramlılarının Ağdam-Xankəndi yolundakı 
postunda gözləyir.

Azərbaycan Qızıl Aypara Cəmiyyə-
tinin əməkdaşları, könüllülər ərazidə 
qurulan çadırlarda gecələyirlər. Onlar 
ərzaq yükünü Qarabağ iqtisadi rayo-
nunda yaşayan erməniəsili sakinlərinə 
çatdırmaqda israrlıdırlar.

Qeyd edək ki, Azərbaycan Qızıl 
Aypara Cəmiyyətinin nümayəndələri 
gətirdikləri yükün keyfiyyət sertifikatı-
nı Azərbaycan ərazisində müvəqqəti 
yerləşdirilən Rusiya sülhməramlılarına 
təqdim ediblər.

XİN Ukrayna ərazilərində  
qondarma “seçkilər”i qəbul etmir

Azərbaycanın Xarici İşlər Nazirliyi (XİN) Ukraynanın bir sıra ərazilərində 
keçirilmiş qondarma “seçkilərə” dair bəyanat yayıb.

XQ xəbər verir ki, bəyanatda deyi-
lir: “Azərbaycan və Ukrayna bir-birinin 
suverenliyini və ərazi bütövlüyünü tanı-
yır və dəstəkləyir. Bundan irəli gələrək, 
Azərbaycan Ukrayna ərazisində bu 
dövlətin Konstitusiyasına və qanun-
vericiliyinə uyğun şəkildə keçirilən 
istənilən seçkinin legitim ola biləcəyini 
bəyan edir. Azərbaycanın bu prinsipial 

mövqeyi beynəlxalq hüququn dövlət-
lərin suverenliyinə aid olan hüquqlara 
hörmətlə bağlı universal şəkildə tanın-
mış norma və prinsiplərinə əsaslanır. 

Bu meyarlara cavab vermədiyi üçün 
Ukraynanın beynəlxalq səviyyədə ta-
nınmış ərazilərinin bir hissəsində keçi-
rilən son seçkilər in, ümumiyyətlə, heç 
bir qanuni qüvvəsi yoxdur”.

Rusiya Qırmızı Xaç Cəmiyyətinin yardımı  
Ağdam–Əsgəran yolu ilə Xankəndiyə çatdırılacaq 

Rusiya Hökumətinin təşəbbüsü ilə Azərbaycan Qızıl Aypara Cəmiyyəti və 
Rusiya Qızıl Xaç Cəmiyyətinin birgə əməkdaşlıq memorandumuna əsasən, 
Azərbaycanın Qarabağ iqtisadi rayonunda yaşayan erməni sakinlərinin 
ərzağa olan ehtiyaclarının qarşılanması məqsədilə Rusiya Qızıl Xaç Cəmiyyəti 
tərəfindən Ağdam-Əsgəran yolu ilə Xankəndi şəhərinə çatdırılması üçün 
ərzaq və qeyri-ərzaq məhsulları yüklənmiş 1 tır sentyabrın 9-da saat 14:30 
radələrində Azərbaycanın  müvafiq qanunvericiliyinə uyğun olaraq Samur 
buraxılış məntəqəsindən ölkəmizin ərazisinə keçmişdir.

Azərbaycan Qızıl Aypara Cəmiyyətin-
dən  bildirilib ki, hazırda həmin yük ma-
şını Samur–Bakı, Bakı–Bərdə, Ağdam və 
Əsgəran istiqamətində hərəkət edir.

* * *
Rusiya sülhməramlı kontingentinin mü-

vəqqəti yerləşdiyi Azərbaycan ərazisindəki 
separatçılar Ağdam–Xankəndi yolu üzərin-
dən yük qəbul edəcəyini açıqlayıblar.

XQ xəbər verir ki, bu barədə qondar-
ma rejimin informasiya mərkəzi  məlu-
mat yayıb.

Xatırladaq ki, Azərbaycan Qızıl Aypa-
ra Cəmiyyəti tərəfindən Qarabağda ya-

şayan erməniəsilli şəxslərin ehtiyaclarını 
qarşılamaq üçün içərisində ərzaq yükü 
olan iki TIR 12 gündür Ağdam–Xankəndi 
yolunda gözləyir. Eyni zamanda, Rusiya 
da həmin yolla keçən marşrutla Qaraba-
ğa ərzaq yükü göndərib.

Ceyhun Bayramovun ABŞ dövlət katibinin 
köməkçisi ilə növbəti telefon danışığı 

Dünən xarici işlər naziri Ceyhun Bayramov ilə ABŞ dövlət katibinin Avropa 
və Avrasiya məsələləri üzrə köməkçisi vəzifəsini icra edən Yuri Kim arasında 
növbəti telefon danışığı baş tutub.

XİN-in Mətbuat xidməti idarəsindən 
bildirilib ki, telefon danışığı zamanı re-
gionda son vəziyyət müzakirə olunub.

Nazir Ceyhun Bayramov Ermənis-
tanın və onun tərəfindən Azərbaycan 
ərazilərində yaradılmış qondarma re-
jimin Azərbaycanın ərazi bütövlüyünə 
və suverenliyinə qarşı artan təxribatla-
rının, öhdəliklərə zidd olaraq Azərbay-
can ərazilərindən hələ də çıxarılmamış 
erməni silahlı qüvvələrinin bölgədə sül-
hə və təhlükəsizliyə əsas təhdid oldu-
ğunu diqqətə çatdırıb.

Azərbaycanın Qarabağ bölgəsin-
də qondarma rejimin sentyabrın 9-da 
“prezident seçkiləri” adı altında apar-
dığı qanunsuz fəaliyyətin Azərbaycan 
Respublikasının Konstitusiyası, qanun-
ları və beynəlxalq hüququn norma və 
prinsiplərinin kobud şəkildə pozuntusu 
olduğu, bu addımın bölgədə normal-
laşma və erməni sakinlərin Azərbaycan 
Respublikasının konstitusion çərçivə-
sinə reinteqrasiya edilməsi səylərinə 
ciddi zərbə vurduğu bildirilib.

Erməni silahlı qüvvələrinin Azərbay-
canın Qarabağ bölgəsindən qeyd-şərt-
siz və tamamilə çıxarılması, qondarma 
rejimin buraxılmasının zəruri olduğu 
nazir tərəfindən vurğulanıb.

Nazir beynəlxalq hüquqdan irəli 
gələn öhdəliklərə uyğun olaraq Azər-
baycan ərazisində “seçki” adı altında 
aparılan bu qanunsuz fəaliyyəti qətiy-
yətlə pisləməyə çağırıb.

Telefon danışığı zamanı tərə ər qar-
şılıqlı maraq doğuran digər məsələlər 
ətrafında fikir mübadiləsi aparıblar.

XQ

Kardaşyanın  
ABŞ Prezidentinə  

yalvarış dolu ittihamı
r əni orno l  irlə i  

a lar an nəyi ələ  e ir
Dünya erməniliyinin müasir simvolu, hayların “Mat Terezası”, pornoulduz 
Kim Kardaşyanın ABŞ Prezidenti Co Baydenə yarı yalvarış, yarı tələb, yarı 
da ittiham dolu məktubunun ilk cümləsi belədir: “Erməniləri Azərbaycandan 
qorumaq üçün dünyanın hərəkətə keçməsinin vaxtı çatıb”. Belə düşünmək 
olar ki, bu məktubdan sonra Ermənistanda Kardaşyana, hətta “qardaşxan” 
deyərək də müraciət edə bilərlər. Hərçənd, ona bu müraciətin çoxdan 
edildiyini düşünmək üçün əsaslar yetərincə çoxdur. Xüsusən 2018-ci il 
inqilabından sonra Kardaşyan ölkədə, kifayət qədər, populyar fiqurdur. Hətta, 
bu məişət pozğununa müasir “erməni dövlətinin beyin mərkəzi” də demək 
mümkündür. Yəni, onun beyni hardadırsa, Ermənistan rəhbərliyi də təxminən 
həmin nöqtələrdə var-gəl edir.   

Bəli, K.Kardaşyan Baydenə özü-
nü saxta “erməni soyqırımı”ndan sağ 
çıxanların övladı saydığını yazır və 
bildirir ki, indi həmin “soyqırımının” 
tanınmasının deyil,  Azərbaycanın, 
guya, növbəti vandallığı reallaşdır-
masının qarşısının alınmasını istəyir. 
Burada hiyləgər məqam var. Pornoul-
duz “xristian ermənilər” ifadəsini işlə-
dir. Onun yazdığına görə, Qarabağın 
xristian erməniləri uzun illər Laçın 
yolundan sərbəst və maneəsiz keçib-
lər. Bu, nə deməkdir  O deməkdir ki, 
Kardaşyan tipik erməni təbliğatındakı 
din faktorunu qabardır və ermənilərə 
köməyin buna görə edilməli olduğuna 
eyham vurur. Laçın yolundan maneə-
siz istifadəyə gəlincə, bəli, durum elə 
Kardaşyanın dediyi tərzdə olub və bu 
ədalətsizlik mühiti uzun illər hökm sü-
rüb. Ancaq daha heç nə əvvəlki kimi 
olmayacaq. 

Kardaşyan Baydenə məktubunda 
Ermənistan baş naziri Nikol Paşinya-
nın ritorikasını bir qədər fərqli tərzdə 
təkrarlamaqla məşğuldur. Paşinyan 
bütün platformalarda, xüsusən Azər-
baycanla münasibətlər mövzusunun 
əsas götürüldüyü tədbirlərdə öz ha-
kimiyyətinin, guya, demokratik oldu-
ğunu sanki bir yamaq kimi qabardır. 
Əlbəttə, birbaşa ad çəkərək Azərbay-
canın üzərinə gəlməyə cəsarəti çat-
mır. Amma sonra görürsən ki, digər 
ermənipərəstlər tutuquşutək ortaya 
düşüb ölkəmizi qeyri-demokratiklikdə 
günahlandırırlar. İndi Kardaşyan da 
Baydenə məktubunda eyni məntiqə 
köklənir. Bu, aşkar manipulyasiyadır. 
Yəni, deyir ki, demokratik təfəkkürlü 
( ) ermənilərin “avtoritar Azərbayca-
nın” hakimiyyəti altında yaşamaları 
mümkünsüzdür. Bu yerdə onu deyək 
ki, biz də artıq yavaş-yavaş görürük 
ki, xəstə xislətli ermənilərin torpaqları-
mızda ömür sürmələri yolverilməzdir. 
Onlar düzəlmirlər və düzəlmədikcə 
Vətənimizi yenidən murdarlamaya-
caqlarına heç bir təminat yoxdur. 

Ölkəmizi Qarabağ ermənilərinin 
ac qalmasında ittiham edən pornoul-
duzun başqa niyyəti də var. Bir hal-
da ki, Azərbaycanı qeyri-demokratik 
ölkə sayır və rəsmi Bakını bölgədəki 
hayları blokada vəziyyətində yaşama-
ğa məcbur qoyan kimi qələmə verir, 
Kardaşyanın növbəti hədəfi onun alə-
mində buna göz yuman dünya birliyi, 
o cümlədən ABŞ-dır. Hər halda,  Kar-
daşyanın qopardığı həyasızlıqdan gə-
linən başqa nəticə yoxdur. O yazır ki, 
Qarabağ erməniləri ya aclıqdan ölə-
cəklər, ya da bölgəni tərk edəcəklər, 
Azərbaycanın alternativ yardım yolu 
isə guya, qeyri-ciddi imiş...  

***
Kardaşyan Prezident Baydenə 

ağlaşma motivli həyasızlıq dolu 
naməsinə özünün, habelə  ABŞ-dakı 
erməni lobbi və diaspor təşkilatlarının 
maliyyəsi ilə hərəkətə gətirilmiş bey-
nəlxaq hüquq üzrə ekspertlər, daha 
doğrusu, argentinalı hüquq dələduz-
ları Luis Moreno Okamponun və Xuan 
Mendesin hesabat adı ilə ictimai rəyə 
sırımağa çalışdığı çərənləmələrin-
dən də ayrı-ayrı detallar əlavə edib. 
“O, məhz bu fonda beynəlxalq bir-
liyə qarşı ittiham yağdırıb. “Birləşmiş 
Millətlər Təşkilatının, Avropa Birliyi-
nin,  ayrı-ayrı şəxslərin, hökumətlərin 
və hökumət təşkilatlarının kollektiv 
susqunluğu və ya hərəkətsizliyi (Qa-
rabağdakı – red.) böhranı daha da 
gücləndirib”, – deyən Kardaşyanın 
ABŞ-ı konkret nədə günahlandırma-
sına diqqət yetirək. Sən demə, Bir-
ləşmiş Ştatların vergi ödəyicilərinin 
dollarları neftlə zəngin Azərbaycana 
xarici dəstəyin göstərilməsinə yönə-
lib. Belə rəngbərəng cəfəngiyyat uy-
durmaq, görünür, ancaq Kardaşyanın 
ağlına gələrdi. 

Maraqlıdır ki, Kardaşyan bir yan-

dan Vaşinqtonu ittiham edir, digər 
tərəfdən isə yalvarır. Məsələn, o, ölkə-
mizə iqtisadi sanksiyaların tətbiqinə, 
xarici yardımı kəsməyə və beynəlxalq 
məhkəmələrdə Azərbaycanı sürün-
dürməyə çağırır. Həqiqətən, çox 
gülməlidir. Daha bir gülməli məsələ 
Kardaşyanın Baydenə münasibətdə 
seçdiyi müraciət formasıdır. O, ABŞ 
Prezidentinə yazdığı “şanlı namə-
sində” yuxarıda göstərilənlərin re-
allaşması ilə uğur qazanılmasının 
mümkünlüyündən söz açarkən, “biz” 
ifadəsindən istifadə edir. Sanki ABŞ 
Prezidenti ilə ortaq nəyisə varmış 
kimi təəssürat yaradır. Başa düşmək 
olmur, 80 yaşlı Baydenlə, 1980-ci il 
təvəllüdlü Kardaşyanın hansı “biz”liyi 
var.

***
Bəli, amerikalı pornoulduz Bir-

ləşmiş Ştatların erməni lobbisinin 
fəallarından olan professor Erik İsra-
elyanla birlikdə C.Baydenə ünvanla-
dığı məktubunda tələb də irəli sürür. 
Tamam unutmuşduq, həm Bayden, 
həm Entoni Blinken, həm də digər Ağ 
ev rəsmiləri dərhal ermənilərlə bağlı 
mövqelərini aydınlaşdırmalı, ilkin şərt 
olmadan Azərbaycana təzyiq göstər-
məli imişlər. Yəni, ortada bu qədər 
sarsaq mənzərə var. 

Kim xanım ucuz populizmə əsas-
lanmış saxta sentimentallığını işə 
salmağı da yaddan çıxarmır. Yəqin, 
düşünür ki, məktubu nəzakətli ton-
da bitirmək lazımdır. Bu ton isə yenə 
qondarma soyqırımı məntiqinə əsas-
lanır. Bəlkə düşünür ki, Bayden onun 
naməsini oxuduqdan sonra kövrələ-
cək, dərhal Azərbaycanın ermənilərə 
qarşı soyqırımını ( ) dayandırmaqla 
tarixə düşməyi fikirləşəcək. Hər hal-
da, pornoulduz öz xislətinə uyğun şə-
kildə belə bir hiyləgərliyə baş vurması 
çox da təəccüblü sayılmaz. 

***
Sonda onu da bildirək ki, dünyaca 

“məşhur” K.Kardaşyanın ABŞ Prezi-
denti Co Baydenə məktubunun üzə-
rində bəlkə bu qədər dayanmazdıq. 
Onsuz da Ermənistanın “Mat Tereza”-
sının yazdıqları sabun köpüyündən 
başqa bir şey deyil. Ancaq məsələyə 
diqqət yetirməyi bir neçə səbəbdən 
zəruri saydıq. Birincisi, məktub dün-
yanın qlobal güc mərkəzinin liderinə 
ünvanlanıb. Bu, adi məsələ deyil. İkin-
cisi, vurğuladığımız kimi, hazırda er-
məni varlığı dünyaya, obrazlı desək, 
Kardaşyanın əxlaqsızlıq prizmasın-
dan baxır. Yəni, onun söylədikləri 
həm də Ermənistan adlı dövlətciyin si-
yasəti, Azərbaycanla barışı, ümumən 
Cənubi Qafqazda sülhü istəməyən, 
avantürist mövqe tutan erməni cəmiy-
yətinin zay düşüncə və təfəkkür tərzi-
nin məhsuludur. çüncüsü, pornoul-
duz özü bilavasitə ABŞ kimi ölkədəki 
erməni lobbi və diaspor təşkilatlarına, 
belə demək mümkünsə, analıq, daha 
doğrusu, “mamalıq” edir. Bu kəsim isə 
indiyədək ölkəmizin üzləşdiyi bəlalar-
da böyük pay sahibidir.

K ŞƏ

Əvəz RÜSTƏMOV  
evez.rustemov@gmail.com

Paşinyanın “telefon diplomatiyası”
ax  l  i əyi  yox a e ara l  or a  ə i

(əvvəli 1-ci səhifədə)

Qeyd edək ki, Paşinyan dünənki te-
lefon danışıqları zamanı bildirdiklərini 
bir neçə gün əvvəl də dilə gətirmişdi. 
O, Ermənistan hökumətinin iclasında 
Praqa və Brüssel görüşlərində əldə 
olunmuş razılaşmaları əsas götürdüyü-
nü vurğulamışdı. Problem isə bundadır 
ki, Nikol, bir qayda olaraq, nələrisə de-
yir, amma eləmir. O zaman söyləmək 
olarmı ki, o, Azərbaycan Prezidenti 
 cənab İlham Əliyevlə təcili görüşə hazır 
olduğunu bildirməklə, əməli işə keçmək 
istəyəcək qədər səmimidir  mumən, 
məsələyə dair bəzi məqamları diqqətə 
çatdırmağa ehtiyac var. Elə səmimiy-
yətdən söz açmağa da.

Əslində, düşünmürük ki, N.Paşin-
yan, belə demək mümkünsə, haqq 
yoluna gəlib. Heç Makronun da kons-
truktiv mövqeyə sahibləndiyini söyləyə 
bilmərik. Sadəcə hər ikisi vəziyyəti yax-
şı görürlər. Kansler Şolts da durumdan  
xəbərdardır. Onlar görürlər ki, Cənubi 
Qafqazda gərginlik artır. Gərginliyi ar-
tıran isə Ermənistandır. Ölkə Azərbay-
canla şərti sərhədə qoşun toplayır, eyni 
zamanda, Qarabağdakı qeyri-qanuni 
erməni hərbi birləşmələrini hərəkətə 
gətirib. Həmin birləşmələrdəki əsgər-
lər kazarmalardan çıxarılaraq döyüş 
mövqelərinə yerləşdiriliblər. Bütün bun-
lardan sonra Nikol danışıq aparmaq 
fikrinə də düşür  Telefon danışıqları 
zamanı bir detal da diqqətdən yayın-
madı. Onların hər üçünə bildirildi ki, Er-
mənistan yox, guya, Azərbaycan qoşun 
toplayır. Məlum olduğu kimi, ölkəmizin 
hərbi birləşmələri yeni tədris ilinə hazır-
laşırlar, müharibəyə yox. Bəs Ermənis-
tan  Ölkənin rəsmiləri deyə bilirlərmi ki, 
Qarabağdakı kazarmalarda gizlətdikləri 
əsgərlər də təlim keçmək fikrinə düşüb-
lər  

***

Aydındır ki, Paşinyan fəaliyyəti ya-
lan üzərində qurulmuş siyasətçidir. Elə 
onun ölkə liderləri ilə telefon danışıqları 
da yalanlarını xüsusi qiyafədə təqdim 
etmək  niyyətidir. Birincisi, Azərbaycan 
Prezidenti ilə təmas qurmağın yolu nə 
Makrondur, nə də Şoltsdur. İran Prezi-
denti İ.Rəisi isə heç deyil. İkincisi, Nikol 
“sülh qaranquşu” roluna girməklə, bey-
nəlxalq aləmi çaşdırmaq yolunu tutur. 
Heç şübhəsiz, şərti sərhəddə və qo-

şunların təmas xəttində gərginliyi özü 
yaradıb və yeni müharibə ilə itirilmişlə-
rin bərpasını arzulayır. Məhz bu səbəb-
dən danışıq söhbətini ortaya atır, bir 
növ, Bakının arxayın düşməsini istəyir. 
Eyni zamanda, mümkün hərbi interven-
siya durumunda dünyaya Azərbaycanı 
qəsbkar obrazında təqdim etmək niy-
yəti güdür. Təxminən belə: mən görüş 
təklif etdim, Prezident İlham Əliyev ra-
zılaşmadı  

***
Əlbəttə, sülh istəyən Paşinyan kimi 

olmur. Ermənistanın baş naziri, az 
qala, üç ilə çatır ki, siyasi oyunbazlıqla 
məşğuldur. Onun riyakarlığının müxtə-
lif formalarına şahidik. Bu formalardan 
ən sonuncusu isə özünü bir həftə əv-
vəl İtaliyanın “La Repubblica” nəşrinə 
müsahibədə göstərdi. Nikol, faktiki ola-
raq, bildirdi ki, sülhə razı deyil. Ötən bir 
həftə ərzində elə bir şey baş vermədi 
ki, erməni baş nazirin fikrinin koordinal 
şəkildə dəyişdiyini düşünmək mümkün-
ləşsin. 

Deməli, N.Paşinyan, böyük ölçüdə 
yanaşsaq, iz azdırmaqla məşğuldur və 
bu işdə ona “bacılığı” Makron da yaxın-
dan dəstək verir. Onlar birlikdə ictimai 
rəyə sülh mesajlarına bənzər nələrisə 
ötürürlər. Ancaq bunlar mediaya çıxarı-
lanlardır. Yəni, hələ bilmək olmaz ki, Ni-
kol – Emmanuel dueti nələri müzakirə 
edib. Şoltsu bir kənara qoyaq, erməni 
baş nazirin İbrahim Rəisi ilə də, əslin-
də, nədən danışdıqları müəmmadır. Bir 
sözlə, Paşinyan inanılası adam deyil. 
Bir daha bildirək ki, o, özünə olan inamı 
ötən müddətdə xeyli zədələyib. 

***
Cənubi Qafqazda gərginliyin artma-

sına qayıdaq. Onun ayrı-ayrı element-
lərini diqqətə çatdırdıq. Birini də deyək 
– srağagün Şuşa ətrafında erməni 
hərbi birləşmələrinin aktivliyi müşahidə 

edilib. Onlar yeni müdafiə istehkamla-
rı yaratmağa cəhd göstəriblər. Amma 
silahlı qüvvələrimiz bu planın qarşısını 
alıblar. 

Yəni, Ermənistan son vaxtlar artan 
sürət götürmüş gərginliyi səngitmək 
üçün heç bir addım atmayıb, üstəlik, 
beynəlxalq miqyasda anti-Azərbaycan 
ritorikasını daha da gücləndirib. Hətta 
azğınlaşdırıb da. Ən əsası isə Qara-
bağdakı separatçı rejim öz “hakimiy-

yətini” leqallaşdırmaq addımları atır. 
Məsələn, Arayik Arutyunyanın gedişin-
dən sonra dünən “separatçı rejim”in 
yeni oyuncaq “prezidenti” seçilib. Göz-
lənildiyi kimi, bu postu uzun illərdir xun-
tanın təhlükəsizlik xidmətində məsul 
vəzifələr tutmuş Samvel Şahramanyan 
tutub. Onun “Artsax”ın əvvəlki rəhbəri 
Arkadi Qukasyanın əli ilə hərəkətə gəti-
rildiyi də məlumdur. 

Əlqərəz, bütün bunların fonunda 
Ermənistan liderinin Azərbaycan Pre-
zidenti ilə danışıqlara, özü də təcili 
danışıqlara hazırlığını ifadə etməsi, 
istər-istəməz, şübhələrə yol açmaqda-
dır. Şübhələrdən söz düşmüşkən, indi 
Qarabağda, yəni separatçı rejimdə baş 
verənlərin fonunda yada bir məqam 
da düşür. Paşinyan “La Repubblica”-
ya müsahibəsində bildirmişdi ki, Qa-
rabağın “seçilmiş hakimiyyəti” var. Bu, 
o deməkdir  ki, Ermənistan bölgə ilə 
əlaqədar məsələlərə qarışmır. Belə 
çıxır ki, Nikolun Qarabağ da daxil ol-
maqla, Azərbaycanın ərazi bütövlü-
yünü tanımasına dair həmin Praqa və 
Brüssel görüşləri sonrası səsləndirdik-
lərinin mənası yoxdur. 

Daha doğrusu, Azərbaycanın əra-
zi bütövlüyünü və həmin ərazilərdəki 
suveren hüquqlarını tanıyan Paşinyan 
Qarabağın “seçilmiş hakimiyyətinin” 
mövcudluğunu bildirməklə, göstərir 
ki, problem Bakının öz işidir. Halbuki, 
belə deyil, bölgədəki erməni separat-
çılığı, bilavasitə Ermənistan dövlətinə 
aid məsələdir. O zaman nəticəyə gəlirik 
ki, Nikolun Praqa və Brüssel formatı-
na sadiqliyi Qarabağdakı xuntaya, o 
cümlədən, onun aradan qaldırılmasına 
cavabdehlik anlamı daşımır. Paşinyan 
Azərbaycan Prezidenti ilə bunumu mü-
zakirə etmək istəyir  Dövlətimizin baş-
çısı ilə görüş bunları bildirmək üçündür-
sə, deməli, məqsəd, yumşaq desək, 
manipulyasiyadır. 

Sonda onu da bildirək ki, Azərbay-
can–Ermənistan qoşunları arasında 
istər sərhəddəki, istərsə də digər əra-
zilərdəki eskalasiya mühitinə görə gü-
nahkar İrəvan rəhbərliyi, şəxsən Nikol 
Paşinyandır. O, indiyədək özünün uşaq 
davranışları ilə mövcud durumun for-
malaşmasına səbəb olub, xəbərdarlıq-
lardan nəticə çıxarmayıb. Heç bu gün 
də nəticə çıxarmır, səmimi davranmır. 
Səhvlərə görə isə cavab vermək müt-
ləqdir. Necə deyərlər, hər keçi öz aya-
ğından asılmalıdır. 

Bəli, hər keçi öz ayağından asılma-
lıdır. Nə Fransaya, nə İrana, nə Alma-
niyaya, nə də qeyri dövlətə minnətçi 
düşməyə ehtiyac yoxdur. İlk növbədə, 
dünən Qarabağda qondarma seçki 
keçirib oyuncaq “prezident” seçən se-
paratçı və terrorçu yığını ərazini tam 
tərk etməlidir. Onların və qeyri-qanuni 
erməni hərbi birləşmələrinin bölgədə 
izi-tozu da qalmamalıdır. Yalnız bundan 
sonra danışıqlar masası arxasına əy-
ləşmək olar. Nəzərə alaq ki,  müzakirə 
ediləcək başqa məsələlər də az deyil. 

Ə.RÜSTƏMOV 
XQ

“Le Monde”: Baș nazir Ermənistanı 
NATO-ya aparmaq üçün xanımının 

səfərlərindən istifadə edir
nna ko yan n iye ə ge ə i rə anla o k an n yollar n  ir ə ər ə ay r r

İnoSMİ.ru xəbər verir ki, Fransanın bu məşhur qəzeti 
adıçəkilən məqaləni sentyabrın 8-də öz oxucularına 
təqdim etmişdir. “Ermənistan Rusiyadan arzuolunmaz 
müttəfiq kimi ayrılır” cümləsi ilə başlanan analitik 
material fransız oxucularını məmnun etsə də, bəzi 
ekspert və siyasətçilər istisna olunmaqla,  Rusiya 
oxucuları hələ bu fakta münasibət bildirməmişlər. 

Faustin Vinsent (Fa-
ustine Vincent) adlı müəl-
lif  birbaşa mətləbə keçir: 
Ermənistan baş naziri Pa-
şinyan anlayır ki, onun xa-
nımının Kiyev səfəri Rusiya 
üçün silkələyici jestdir. Anna 
Akopyanın Zelenski ilə gö-
rüşü isə rusların gözündə 
hansı dildəsə  anlaşılan bir 
hadisə deyil. stəlik, Nikol 
Paşinyan xanımını Kiyevə 
göndərməklə yanaşı, NATO 
ilə münasibət qurmaq üçün 
manevrlər etdiyini də gizlət-
məmişdir. Bu isə aydındır ki, 
o, Rusiya ilə əlaqələrin qırıl-
ması kursunu götürmüşdür.  

Bildirilir ki, Rusiyanın 
Qarabağdakı proseslərdə 
birmənalı şəkildə Ermənis-
tanın tərəfini saxlamamasın-
dan “yorulan” İrəvan Ukray-

na münaqişəsinə əvvəllər 
göstərdiyi neytrallıq münasi-
bətlərindən imtina edir. 

Fransız müəllif yazır ki, 
Rusiya, doğrudan da, Qara-
bağ münaqişəsinin həllində 
heç bir öhdəlik götürmə-
yib. Çünki vaxtı ilə mövcud 
olmuş “Dağlıq Qarabağ 
respublikası”nın dövlət 
müstəqilliyini nəinki Mosk-
va, heç İrəvan da tanımayıb. 
Bəli, Rusiyanın İrəvan qarşı-
sında götürdüyü öhdəlik var 
və həmin öhdəlik KTMT-nin 
funksiyalarının nizamnamə 
çərçivəsində yerinə yeti-
rilməsini təmin etməkdən 
ibarətdir. Yəni Ermənistanın 
ərazisinə kənar ölkələrdən 
hərbi müdaxilə olarsa, Mos-
kva KTMT çərçivəsində hə-
min münaqişəyə cavab ver-

məlidir. Qarabağ müharibəsi 
isə Ermənistanın ərazisində 
getməmişdir.  Paşinyanın bu 
məqamdakı incikliyi yersiz-
dir. 

İrəvan rəsmilərinin bu ad-
dımları rəsmi müttəfiqlər olan 
Rusiya ilə Ermənistanın  mü-
nasibətlərində əndazədən 
çıxan gərginlik yaratmışdır. 
Müəllifin fikrincə, Moskva ilə 
İrəvan arasında belə müna-
sibətlərə əvvəllər nadir hal-
larda rast gəlinib. Vəziyyətin 
indiki gərginliyi İrəvanın hər 
şeyi ölçüb-biçərək Kiyevə 
səfər təşkil etməsinin, baş 
nazirin xanımının gülüm-
səyərək Zelenskinin əlini sıx-
masının nəticəsidir. 

“Le Monde” xatırladır ki, 
Anna Akopyan sentyabrın 
6-da Ukraynanın birinci xa-
nımı Yelena Zelenskayanın 
dəvəti ilə birinci xanımların 
hər il Ukrayna paytaxtında 
keçirilən sammitində iştirak 
etmək üçün Kiyevə getmiş-
dir: “Sammitin mövzusu isə 
“Psixi sağlamlıq məsələləri-
nin müzakirəsi” idi”.  

S. Fikrimizcə, rusiyalı 
analitik və ekspertlərin Anna 
Akopyanın Kiyev səfərinə 
qiymət verərkən qabardaca-
ğı əsas məqam məhz sam-
mitin mövzusu olacaq. 

İttifaq MİRZƏBƏYLİ
 XQ



SİYASƏT
10 sentyabr 2023-cü il, bazar4

Ukraynadan gözləmədiyimiz hərəkət
nna ko yan n iye ə ə ə  e il ə i əə  o r r

(əvvəli 1- ci səhifədə)

Eyni zamanda Ermənistan Rusiya-
nın təşəbbüsü ilə yaradılan Avrasiya 
İqtisadi İttifaqı və Gömrük İttifaqında 
təmsil olunur. Onun iqtisadiyyatı Ru-
siyadan tamamilə asılıdır. Əsas bey-
nəlxalq məsələlərin əksəriyyətində 
Rusiya və Ermənistanın mövqeləri 
üst-üstə düşür və ya yaxındır. Ermə-
nistan ərazisində Rusiya hərbi his-
səsinin (102 saylı baza) yerləşdiyi 
azsaylı ölkələrdən biridir. Rusiya Fe-
deral Təhlükəsizlik Xidmətinin sərhəd 
qrupu erməni sərhədçilərlə birlikdə 
respublikanın Türkiyə və İranla sər-
hədlərini qoruyur. mumiyyətlə, Ru-
siya-Ermənistan əməkdaşlıq əlaqələri 
çoxşaxəlidir və demək olar ki, bütün 
sferaları əhatə edir.

Tarixi keçmişə müraciət etdikdə 
isə hayları Cənubi Qafqaza Rusiya 
imperiyasının köçürdüyünü və onlar 
üçün Azərbaycan torpaqlarında Er-
mənistan adlı dövlət yaratdığını gör-
mək mümkündür. Rusiya imperatoru 
I Nikolayın 1828-ci il martın 21-də 
imzaladğı sərəncamla keçmiş İrəvan 
və Naxçıvan xanlıqlarının ərazisində 
“Erməni vilayəti” yaradılıb. Bir sözlə, 
Ermənistan mövcudluğunu faktiki ola-
raq, Rusiyaya borcludur.

İndi belə dövlətin, Rusiyanın sıx 
müttəfiqi olan ölkənin baş nazirinin 
arvadının Ukrayna paytaxtına dəvət 
edilməsi təəccüb və təəssüf doğurur. 
Anna Akopyanın Kiyevə çağırılmasını 
məntiqlə izah etmək olmur.

Ermənistan Rusiya–Ukrayna mü-
haribəsində, təbii ki, öz müttəfiqini 
müdafiə edir. Gəlin, yenə də faktla-
ra müraciət edək. 2014-cü il martın 
27-də BMT Baş Assambleyasında 
Krımda keçirilən referendumun tanın-
maması məsələsinə dair səsvermədə 
Ermənistan sənədin əleyhinə səs ve-
rib. Rəsmi İrəvan bununla da referen-
dumu tanıyıb və Rusiyanın hərəkətlə-
rini dəstəkləyib. Ermənistan 9 ildir ki, 
ardıcıl olaraq, BMT-nin Krımla bağlı 
Ukraynanın ərazi bütövlüyünü tanı-
yan qətnaməsinin əleyhinə səs verir.

2022-ci ildə isə Ermənistan BMT-
də həm Rusiyanın müdaxiləsini, həm 
də Ukraynanın dörd vilayətinin (Do-
netsk, Luqansk, Zaporojye və Xer-
son) ilhaqını pisləyən səsvermədə 
bitərəf qalıb.

Rusiya–Ukrayna müharibəsinin 
davam etdiyi 1 il 7 aya yaxın müddət 
ərzində Ermənistan bir dəfə də olsun 
Ukraynaya humanitar yardım göndər-

məyib. Nədənsə Ukraynaya humani-
tar yardım göndərmək də A.Akopya-
nın səfəri zamanı yada düşdü. Bu da 
maraqlıdır ki, Ermənistanın Ukrayna-
ya göndərdiyi yardımın nədən ibarət 
olduğu bugünədək rəsmən açıqlan-
mayıb. Hansı yardımdan və məbləğ-
dən söhbət getdiyi hələ də məlum de-
yil. Ermənistanın heç bir qurumu bu 
məlumatı rəsmi şəkildə şərh etməyib.

* * *
Azərbaycanın Rusiya–Ukrayna 

müharibəsinə münasibətdə mövqeyi 
aydındır. Ölkəmiz dövlətlərin ərazi bü-
tövlüyünün zor gücü ilə dəyişməsinə 
qarşı çıxır. Azərbaycanın yanaşma-
sının əsasında beynəlxalq hüququn 
norma və prinsiplərinə əməl edilməsi 
dayanır. Eyni zamanda Azərbaycan 
Ukraynaya indiyədək xeyli miqdarda 
humanitar yardım göndərib. Bu yar-
dımların siyahısı uzundur. Lakin indi 
baş verənlər onlardan bəzilərini yada 
salmağı zəruri edir.

Azərbaycan Xarici İşlər Nazirliyinin 
mətbuat xidməti 2022-ci il dekabrın 
10-da bildirib ki, Ukrayna tərəfinin mü-
raciətinə cavab olaraq, mövcud vəziy-
yətdə zərər çəkmiş ərazilərin elektrik 
enerjisi ilə dayanıqlı təchizatının bər-
pası məqsədilə ölkəmiz Ukraynaya 
humanitar yardım göndərib. Humani-
tar yükə 45 güc transformatoru və 50 
generator daxildir. Yardımın ümumi 
dəyəri 1,4 milyon manatdan çoxdur.

Ukraynadakı vəziyyətlə əlaqədar 
ölkə rəhbərliyinin tapşırığı ilə Azər-
baycan tərəfindən cari ilin 27 fevral 
və 12 mart tarixlərində Ukraynaya, 
eləcə də 15 aprel tarixində ukrayna-
lı qaçqınlar üçün Moldovaya ümumi 
məbləği 23,2 milyon manatdan artıq 
olan 550 tona yaxın humanitar yardım 
göndərilib.

Azərbaycan dövləti tərəfindən 
Ukrayna xalqına humanitar yardım 
məqsədilə bu il aprelin 21-də ümumi 
çəkisi 170 tondan çox olan 3,37 mil-
yon manatlıq dərman vasitələri və tib-
bi sərfiyyat malları, eləcə də 1 milyon 
manat məbləğində ərzaq məhsulları 
yola salınıb.

Ukrayna tərəfindən daxil olmuş 
müraciət nəzərə alınaraq, Prezident 
İlham Əliyevin tapşırığı ilə bu il iyu-
nun 9-da Ukraynaya növbəti huma-
nitar yardım göndərilib. Humanitar 
yardıma tullantı sularını vurmaq üçün 
tutumu 400 kub metr olan iki ədəd 
VA150KS mobil dizel nasosu, çirkab 
suların vurulması üçün diametri 200 

millimetr olan 1000 metrdən çox top-
lama boru kəməri, şlanqlarla birlikdə 
10 ədəd motor nasosu, 20 sualtı na-
sos, 5 rezin qayıq, 24 ədəd qızdırıcı 
fen, 20 ədəd sukeçirməyən gödəkcə, 
hər birindən 40 dəst olmaqla yay və 
qış geyim dəstləri, 40 cüt uzunboğaz 
və 40 cüt rezin çəkmə, 41 cüt uzun 
balıqçı çəkməsi, 9 rezin kombinezon, 
208 xilasedici jilet, 50 xilasedici halqa 
və 42 xilasedici önlük daxil idi.

Bu il iyulun 17-də isə Prezident 
 İlham Əliyev Ukraynaya humanitar 
yardım göstərilməsi məqsədilə elekt-
rik avadanlığının satın alınması və 
göndərilməsi üçün Azərbaycan Prezi-
dentinin ehtiyat fondundan 7,6 milyon 
dollar (manat ekvivalentində) vəsait 
ayrılması barədə sərəncam imzalayıb.

Bundan əlavə, Azərbaycan müha-
ribə başlanandan Ukraynaya tonlarla 
yanacaq göndərib, SOCAR-ın Ukray-
nadakı yanacaqdoldurma məntəqələ-
ri xüsusi təyinatlı avtomobilləri ya-
nacaqla təmənnasız təmin edib. 
Ukraynada müharibədən əziyyət 
çəkən uşaqların bir qrupu Azərbay-
cana gətirilib, onlar üçün düşərgələr, 
gəzintilər təşkil edilib.

Onu da qeyd edək ki, Azərbay-
canın Ukraynaya humanitar yardım 
göndərməsi Rusiyada heç də xoş 
qarşılanmayıb. Məsələn, Rusiya Xa-
rici İşlər Nazirliyindəki mənbə 2022-ci 
il dekabrın 15-də TASS-a bildirmişdi 
ki, Azərbaycanın Ukraynaya humani-
tar yardım kimi transformator və ge-
neratorları təhvil verməsi Rusiyada 
çaşqınlıq yaradır. “Azərbaycanın belə 
bir addım atması çaşqınlıq yaradır. 
Xüsusi hərbi əməliyyat çərçivəsində 

Rusiya Silahlı Qüvvələri Ukraynanın 
hərbi ehtiyaclar üçün istifadə etdi-
yi kritik infrastrukturunu məhv edir. 
Azərbaycan tədarükləri vəziyyəti çə-
tin ki, kökündən dəyişsin”, – deyə Ru-
siya XİN-dəki mənbə qeyd etmişdi.

Bunun qarşılığında isə Ukrayna-
nın birinci xanımı Yelena Zelenskaya 
Azərbaycanla faktiki müharibə vəziy-
yətində olan Ermənistanın baş na-
zirinin arvadını hörmətli qonaq kimi 
qarşılaması, ona minnətdarlıq dolu 
sözlər söyləməsi başadüşülən deyil.

Onu da qeyd edək ki, 2014-cü ilə, 
yəni Krımın Rusiya tərəfindən ilhaqı-
na qədər Ukrayna heç bir platformada 
Qarabağ məsələsində Azərbaycanın 
mövqeyini birmənalı müdafiə etmə-
yib. Yalnız özü işğala məruz qalan-
dan, Azərbaycanın uzun illər ərzində 
üzləşdiyi təcavüzü özü yaşayandan 
sonra mövqeyində nisbətən korrek-
tələr edib. Hətta, onu belə sona qə-
dər etməyib. Bu gün belə ukraynalı 
rəsmilərin, ekspertlərin, siyasətçilərin 
Qarabağ məsələsində qeyri-obyektiv 
yanaşmasını görmək mümkündür.

44 günlük Vətən müharibəsi döv-
ründə Ukraynadan Azərbaycana heç 
bir dəstək, humanitar yardım göstə-
rilməyib. Azərbaycanın buna ehtiyacı 
olmasa belə, rəsmi Kiyev heç cəhd də 
etməyib. Bəzən Ukrayna rəsmiləri adi 
bəyanat belə verməkdən çəkiniblər. 
Beynəlxalq hüquq Qarabağın Azər-
baycanın tərkib hissəsi kimi tanıdığı 
halda, Ukrayna rəsmiləri bunu dilə 
gətirməkdən ehtiyat ediblər.

Ukrayna atdığı addımların Azər-
baycanla münasibətlərə xələl gətirə 
biləcəyinin fərqində olmalıdır. Rəsmi 

Kiyevin Azərbaycanla münasibətlərdə 
daha dürüst olmasına ehtiyac var. O 
da unudulmamalıdır ki, ölkəmiz hər 
zaman ona olan münasibətə adekvat 
reaksiya sərgiləyib. Yəni dostla dost, 
düşmənlə düşmən kimi davranıb.

Səxavət ƏMİD
XQ

Yeganə ACIYEVA, 
politoloq
– Ukraynaya qarşı müharibədə 

Rusiyanın əsas müttəfiqi Ermənis-
tandır. İran dronları məhz Ermə-
nistanın aviaşirkətləri tərəfindən 
Ukraynanın separatçı ərazilərinə 
daşınır. Bu, faktiki olaraq Rusiya–
Ukrayna müharibəsində Ermənis-
tanın iştirakı deməkdir. Belə olan 
təqdirdə Ermənistan baş nazirinin 
arvadının Kiyevdəki tədbirə qatıl-
ması təəccüblüdür. Digər tərəfdən 
Rusiya media müstəvisində bu mü-
haribənin əsas ideoloqları da məhz 
ermənilər və onlara bağlı təsisat-
lardır. Bunlar Marqarita Simonyan, 
onun həyat yoldaşı Tiqran Keosa-
yan və digərləridir. İki qardaş xalqın 
– rusların və ukraynalıların arasına 
nifrət toxumunu səpənlər məhz et-
nik ermənilər və onlara məxsus 
media qurumlarıdır. Əsas ruporlar 
onlardır. Belə olan şəraitdə tədbirdə 
Anna Akopyanın iştirakı suallar do-
ğurur.

Bundan başqa, Akopyan ora-
dakı çıxışında Ukrayna müharibəsi 
ilə Qarabağdakı vəziyyət arasında 
oxşarlıq aparmağa çalışıb. Onu da 
deyim ki, bu müqayisə Qərbdəki er-
məni lobbisi tərəfindən də aparılır. 
Təbii ki, bu, qüsurlu müqayisədir. 
Amma onun Ukrayna paytaxtında 
edilməsi heç bir çərçivəyə sığışmır.

Ekspert rəyi

“Bizi heç kəs yolumuzdan döndərə bilməz”
en ya r n ə  ena n a inlə ələri ə kil e ək i əyənlər n  anla al rlar

(əvvəli 1- ci səhifədə)

Bəli, onlara himayədarlıq edənlər 
bütün ölkələrdə və beynəlxalq təşki-
latlarda vardır. Fransa və ABŞ-da isə 
daha fəaldırlar. Çünki həmin ölkələrdə-
ki ikili standartlardan əl çəkə bilməyən 
siyasətçi, deputat və dövlət rəsmiləri 
imkanlı ermənilərdən “çox yaxşılıqlar” 
görüblər. Ona görə də ABŞ Senatının 
Beynəlxalq münasibətlər komitəsinin 
sentyabrın 14-ə təyin etdiyi “Qarabağ 
böhranı” adlı dinləmələri sakitcə qar-
şılamalıyıq. “Kişilər” pul xərcləyiblər ki, 
senatorlar onların dediyi kimi danış-
sınlar. Vəssalam, danışacaqlar, dağılı-
şacaqlar və ermənilərə deyəcəklər ki, 
məsələni həll etdik. Ancaq unudacaq-
lar ki, məsələni Azərbaycan Prezidenti 
və Silahlı Qüvvələrimiz həll etmişdir. 
Ona görə də hansı senatorun hansı 
bəyanatı verməsi bizim üçün o qədər 
də əhəmiyyətli deyil.

ABŞ qanunverici orqanının rəsmi 
saytında verilmiş xəbərdə deyilir ki, 
dinləmələrdə Dövlət Departamentinin 
Avropa və Avrasiya bürosunun katibi, 
Dövlət katibinin köməkçisi Yuri Kim və 
Dövlət Departamentinin Qafqaz danı-
şıqları üzrə köməkçisi Luis Bono da 
iştirak edəcəklər. Amma, qonaq qis-
mində. Hansısa tədbirdə iştirak edən 
qonaq isə qərar və ya qətnamənin 
qəbulunda iştirak etmir. Hətta onlar 
hansısa sənədin qəbulunda iştirak et-
səydilər belə, həmin sənəd bizim üçün 
adı kağız parçasından başqa bir şey 
olmayacaqdı.

  İndi orada kimsə durub danışacaq 
ki, Laçın–Xankəndi yolu bağlıdır, Qa-

rabağ mühasirədədir, 120 min erməni 
aclıqdan ölmək həddinə çatdırılıb və 
sairə. Əvvəla, Laçın yolu necə bağlıdır 
ki, oradan hər gün Qarabağın erməni 
əsilli sakinləri Ermənistan tərəfə gedir 
və ya qayıdırlar. Bu yolun bağlı olma-
dığını Azərbaycan artıq hamıya sübut 
etmişdir. Bu yol sadəcə Ermənistan-
dan Qarabağa silah, sursat, mina daşı-
yanların üzünə bağlıdır və heç zaman 
açılmayacaq. İkinci, “Qarabağ müha-
sirədədir” demək üçün adamda üz la-
zımdır. Bir dövlət öz ərazisinin hansısa 
hissəsini necə mühasirəyə ala bilər  
Ağ yalandır  

çüncü, orada deyəcəklər ki, 
Xankəndidə kimsə aclıqdan ölür. Öl-
mək istəməyən kəs quldur başçıların-
dan tələb etməlidir ki, bizə göndərilən 
ərzaq yardımını qəbul edin, gətirin, 
yeyək, ölməyək. Bunu deyən yoxdur-
sa, deməli, aclıq yoxdur, böhran yox-
dur. Yollar bağlı deyil. 

Dördüncü, deyəcəklər ki, Xankəndi 
və ətraf ərazilərdə 120 min əhali yaşa-
yır. Yalançının lap bütün tiqranlarına 
lənət olsun  Xankəndi və ətraf ərazilər-
də 20-30 min mülki vətəndaş, Paşinya-
nın dediyinə görə, 15-20 min nəfər də 
Ermənistan ordusunun tör-töküntüləri 
yaşayır. Həmin hərbçilər də Rusiya 
“sülhməramlılarının” himayəsindədir-
lər. 

Yəni, Azərbaycan rəhbərliyi bey-
nəlxalq ictimaiyyətin çoxsaylı təmsil-
çilərinin işğaldan azad edilmiş bütün 
ərazilərimiz kimi, Laçın–Xankəndi 
yoluna da, Ağdam–Xankəndi yolu-
na da səfərlərini təşkil etmiş, əcnəbi 
diplomat, siyasətçi, hərbçi və mətbu-

at təmsilçiləri vəziyyətlə yerində tanış 
olmuşlar. Ona görə də həm ermənilə-
rin, həm də onların havadarlarının 
ABŞ Senatında səsləndirəcəyi bütün 
arqumentləri havada qalacaq. Qaza-
nan isə Haaqa Məhkəməsinin keçmiş 
prokuroru Luis Moreno Okampo kimi 
dələduzlar olacaq. Onlar Azərbayca-
nın əleyhinə iftiralar, cəfəngiyyatlar 
səsləndirmək üçün erməni diaspo-
rundan nə qədər “əl muzdu” alırlar-
sa, bunu keçmiş prokuror daha yaxşı 
bilər. 

Hər halda, sentyabrın 14-də Se-
natda səsləndiriləcək anti-Azərbaycan 
ittihamların cavabını Azərbaycan Pre-
zidenti İlham Əliyev hələ ayın 1-də ver-
mişdir. Belə ki, ABŞ Dövlət katibi Ento-

ni Blinken sentyabrın 1-də Azərbaycan 
Prezidentinə zəng edərək, senatorların 
13 gün sonra səsləndirəcəyi fikirləri 
dilə gətirmişdi. Həmin gün Azərbaycan 
Prezidenti  ABŞ diplomatına demişdi 
ki, Ermənistan və onun Azərbayca-
nın Qarabağ bölgəsində yaratdığı və 
dəstəkləməkdə davam etdiyi qondar-
ma separatist rejim Ağdam –Xankən-
di yolunun açılmasına qərəzli şəkildə 
imkan vermir və bu yoldan istifadənin 
qarşısının alınması üçün süni maneə 
və əngəllər yaradır: 

“Onlar Beynəlxalq Qırmızı Xaç 
Komitəsinin xətti ilə bu yol ilə yüklərin 
daşınması barədə əldə olunmuş ilkin 
razılaşmadan imtina ediblər... Ağdam 
–Xankəndi yolundan istifadədən bu 

formada imtina etmək siyasi manipul-
yasiyadır və həmin ərazidə guya hu-
manitar, yaxud qida böhranının yaşan-
dığını iddia etmək üçün məqsədyönlü 
yalandır. Ağdam–Xankəndi yolunun 
açılmasından sonra Azərbaycanın 
gömrük və sərhəd-nəzarət rejimi qay-
daları tətbiq edilməklə Laçın–Xankəndi 
yolu açıla bilər”. 

Vəssalam  Bundan sonra istəyir-
lər hər ayın 14-də dinləmələr təşkil 
etsinlər. Bizim mövqeyimiz aydın və 
qətiyyətlidir. Azərbaycan separatçılıq 
təzahürləri ilə ömürlük üz-üzə qalmaq 
istəmir və qalmayacaq. 

İttifaq MİRZƏBƏYLİ
XQ



510 sentyabr 2023-cü il, bazar

(əvvəli 1-ci səhifədə)
Bununla yanaşı, erməni hərbi eks-

pertlərinin ölkədə, guya, səfərbərliyin 
olmayacağı ilə bağlı açıqlamaları Azər-
baycanı və dünya ictimaiyyətini yanlış 
məlumatlandırma kampaniyasından 
başqa şey deyil. Bildirilir ki, yaxın gələ-
cəkdə həm öz daxili siyasi hesablama-
ları, həm də geosiyasi öhdəlikləri olan 
Nikol Paşinyan administrasiyasından 
ciddi hərbi təxribat gözləməyə əsas var. 
Caliber.Az vurğulayır ki, Qarabağda re-
sursların məhdud olduğunu nəzərə al-
saq, böyük ehtimalla, orada diversiya 
təxribat əməliyyatları aparıla bilər, əsas 
hərbi əməliyyatları isə düşmən Ermə-
nistanla şərti sərhədimizə keçirəcək.

Qeyd edək ki, sentyabrın 8-də Azər-
baycanda akkreditə olunmuş diploma-
tik korpus üçün bölgədə cari vəziyyət-
lə əlaqədar brifinq keçirilib. Brifinqdə 
Ermənistanın bütün təxribatları sada-
lanıb. Sonda qeyd olunub ki, İrəvan 
tərəfindən törədilmiş təxribatlar normal-
laşma prosesinə mənfi təsir göstərir və 
beynəlxalq aktorların bu istiqamətdə 
səylərini heçə endirir. Ermənistanın 
məsuliyyətsiz və destruktiv davranışın-
dan irəli gələn risk və təhdidlərin adek-
vat şəkildə başa düşülməsi və onu bu 
cür hərəkətlərdən çəkindirmək üçün 
müvafiq tədbirlərin görülməsi zəruri-
dir. Həmçinin bildirilib ki, Azərbaycanın 
sülh prosesinə sadiqliyi möhkəmdir və 

bu mövqe 2020-ci ilin noyabr ayından 
etibarən atdığımız ardıcıl addımlarla 
sübut edilib. Suverenliyimizi və əra-
zi bütövlüyümüzü qorumaq əzmimiz 
eyni dərəcədə möhkəm və qətiyyətli-
dir. mumiyyətlə, 2020-ci il noyabrın 
10-da imzalanmış üçtərə i sazişdən 
sonra Ermənistan hər vəchlə sübut edir 
ki, üçtərə i saziş müharibənin bitməsi 
demək deyil. Mütəmadi olaraq müxtəlif 
istiqamətlərdə atəşkəs rejimi pozulur, 
təxribatlar törədilir. Vətən müharibə-
sindən öncə də belə hallar tez-tez baş 
verirdi. Heç də təsadüfi deyil ki, bir sıra 
ekspertlər hazırda müşahidə olunan 
durumu Vətən müharibəsindən öncəki 
vəziyyətə bənzədirlər.

Ekspertlər bu fikirdə də həmrəydir-
lər ki, Qarabağ iqtisadi rayonundakı 
qanunsuz erməni silahlı dəstələrinin 
üzvləri tərksilah edilməlidir. Gərginlik 
həm də bununla bağlıdır. Hiss olunur ki, 
artıq Azərbaycanın səbr kasası daşır. 
Qanunsuz silahlılar Qarabağdan çıxa-
rılmalı, Xankəndidə Azərbaycan Bayra-
ğı dalğalanmalı və orada qanunlarımız 
işləməlidir. Ermənistan siyasi rəhbərliyi 
isə manipulyasiyalar etməyə çalışır. 
Bununla yanaşı açıq-aydın görünür ki, 
Ermənistan manipulyasiya yolu ilə hə-
də ərinə nail ola bilmir. Ona görə də 
yeni müharibə havasındadır.

Səxavət ƏMİD
XQ

Şair RAMALDANOV, 
ehtiyatda olan polkovnik

– Ermənistan və onun havadar-
ları 30 ilə yaxın davam edən işğal 
dövründə olduğu kimi yenə də və-
ziyyəti gərginləşdirirlər. Atəşkəsi po-
zur və təxribatlara əl atırlar. Nəticə-
də danışıqların mənası itir.

Azərbaycan dövləti bütün pro-
seslərə nəzarət edir. Ordumuz hər 
zaman olduğu kimi, indi də istənilən 
təxribata adekvat cavab verir. Təx-
ribatların qarşısı alınır və bundan 
sonra da alınacaq. Hər halda bunun 
arxasında siyasi məqsədlər durur. 
Yəni, Ermənistanla birgə onun ha-
vadarları burada vəziyyəti gərgin-
ləşdirərək öz məqsədlərinə nail 
olmaq istəyirlər. Paralel olaraq, Ru-
siyaya qarşı olan qüvvələr regionda 
vəziyyəti gərginləşdirmək üçün Er-
mənistanda bu ölkəyə qarşı etiraz 
prosesini gücləndirirlər. Atəşkəs 
pozulsun, vəziyyət gərginləşsin və 
Rusiyanı burada günahlandırsınlar 
ki, o, heç nə edə bilmir. Rusiya sülh-
məramlı kontingentinin fəaliyyətinə 
qarşı narazılıq ifadə olunur. Bunların 
hamısı Rusiyaya qarşı olan proses-
lərdir. Burada Ermənistan haqqında 
düşünən yoxdur. Böyük dövlətlər 
burada vəziyyətin gərginləşdirilməsi 
və öz maraqlarının təsir dairəsinin 
genişləndirilməsi ilə məşğuldurlar. 
Hazırkı vəziyyəti geosiyasi baxım-
dan belə qiymətləndirmək olar.

Ekspert rəyiErmənistan 
müharibəyə 
hazırlaşır?

Qarabağdakı qondarma 
rejim gömülməlidir!

e ki  oy n a l   
ak n n ə rini kən iri

(əvvəli 1-ci səhifədə)

Hələlik Arayik Arutyunyanın bir müd-
dət əvvəlki istefasından sonra S.Şahra-
manyanın qondarma rejimdə “prezident” 
seçilməsi məsələsi üzərində dayanaq. 
Mövcud xüsusda ilk yada düşən A.Arut-
yunyanın istefa əsnasında bildirdikləridir. 
O demişdi ki, bölgədə özü başda olmaq-
la, siyasi sistem təmsilçilərinin dəyişilmə-
sinə ehtiyac var. Əlbəttə, Arayikin fikrini 
əsaslandırarkən, hansısa qloballıqdan 
dəm vurması populizmdən başqa bir şey 
deyildi. 

Sistem dəyişikliyinə gəlincə, məlum 
olduğu kimi, Şahramanyan separatçıların 
keçmiş lideri Arkadi Qukasyanın adamı-
dır. Yəni, Koçaryan-Sarkisyan xuntasına 
yaxındır. Heç şübhəsiz ki, o, Arayikdən 
qalan hər şeyi silib-süpürüb atacaq. 
Amma önəmli olanı Qarabağdakı sepa-
ratçılıq yuvasının özünün tam silib-süpü-
rülməsidir ki, bunun üçün isə saxta seçki 
keçirməyə ehtiyac yox idi. İndiki halda 
seçki kimlərinsə mövcud müstəvidə dirə-
niş göstərdiyinin nümayişidir. Dirəniş var-
sa, ona cavab olmalıdır və mütləq olacaq.  
Paşinyan isə bilməlidir ki, dünya liderlə-
rinə zəng etməklə, heç nə dəyişməyəcək. 
Çünki Azərbaycanın Xarici İşlər Nazirliyi-
nin bəyanatında vurğulandığı kimi, ölkə-
mizin Qarabağ bölgəsində Ermənistanın 
işğalı nəticəsində yaradılmış qondarma 
rejimin “prezident seçkiləri” adı altında 
apardığı qanunsuz fəaliyyət Azərbaycan 
Konstitusiyası, qanunları və beynəlxalq 
hüququn norma və prinsiplərinin kobud 
şəkildə pozulmasıdır. 

XİN-in bununla bağlı bəyanatında, 
eyni zamanda, bildirilib ki, qondarma re-
jim 30 ilə yaxın müddətdə davam etmiş 
təcavüz və etnik təmizləmə siyasətinin 
nəticəsidir. Yəni, bu rejim N.Paşinyanın 
bir həftə əvvəl İtaliyanın “La Repubbli-
ca” nəşrinə bildirdiyinin əksinə olaraq, 
heç də “Artsax xalqı” deyilən amorf var-
lığın iradəsinin məhsulu, onun “seçkili 
hakimiyyəti” filan deyil. “Azərbaycanın 
suveren ərazilərində yaradılmış və Er-
mənistanın hərbi, siyasi, maliyyə və digər 
dəstəyi sayəsində mövcudluğunu davam 
etdirməyə çalışan bu rejim tərəfindən 
atılan addımların heç bir qanuni qüvvə-
si yoxdur” kimi fikirlərin ifadəsini tapdığı 
sənəddə saxta seçki oyunu İrəvanın son 
dövrdə xüsusilə kəskinləşən təxribatçı və 
təhrikedici fəaliyyətinin daha bir elemen-
ti, bölgədə normallaşma və etnik erməni 
sakinlərin ölkəmizin konstitusion çərçivə-
sinə reinteqrasiyası səylərinə ciddi zərbə 
olaraq qiymətləndirilib: “Qondarma “seç-
kilər”in keçirilməsi bir daha aydın şəkildə 

göstərir ki, status-kvonun saxlanılması, 
işğalçı siyasətinin davam etməsi üçün 
addımlar atan Ermənistan və onun ya-
ratdığı qondarma rejim sülh prosesində, 
həqiqətən, maraqlı deyil və bunun əksinə, 
təxribat və vəziyyəti gərginləşdirmək yo-
lunu tutub. Ermənistan öz xalqını və bey-
nəlxalq ictimaiyyəti aldatmaq məqsədi 
daşıyan lüzumsuz cəhdlərindən əl çək-
məli, Azərbaycanın suverenliyi və ərazi 
bütövlüyünə qarşı iddialara son qoymalı, 
normallaşma prosesində konstruktiv şə-
kildə iştirak etməli və beynəlxalq öhdəlik-
lərinə əməl etməlidir. Ermənistanın Azər-

baycanın öz suveren ərazisində yaşayan 
etnik ermənilər ilə dialoquna maneə ol-
ması Azərbaycan Respublikasının daxili 
işlərinə kobud müdaxilə, ölkəmizin suve-
renliyi və ərazi bütövlüyünə qarşı qəsd-
dir. Azərbaycan Respublikası beynəlxalq 
səviyyədə tanınmış sərhədləri daxilində 
suverenliyi və ərazi bütövlüyünə qarşı 
törədilən təhdidlərin qarşısını qətiyyətlə 
alacaqdır. Bölgədə sülh və sabitliyə nail 
olmağın yeganə yolu erməni silahlı qüv-
vələrinin Azərbaycanın Qarabağ bölgə-
sindən qeyd-şərtsiz və tamamilə çıxarıl-
ması, qondarma rejimin buraxılmasıdır”.

Bəli, qondarma rejim gömülməlidir. 
Oxşar fikri A.Arutyunyanın istefa ilə bağ-
lı açıqlamasından dərhal sonra Azər-
baycan Prezidentinin köməkçisi, Prezi-
dent Administrasiyasının Xarici siyasət 
məsələləri şöbəsinin müdiri Hikmət Ha-
cıyev də bölüşmüşdü. Onun bildirdikləri 
rəsmi Bakının Qarabağdakı saxta siyasi 
sistemdə “kosmetik təmir” işlərini nəzərə 
almadığının təsdiqi idi. 

Sonda əvvəldə haqqında vurğuladığı-
mız məqamdan söz açaq. Həm dünənki 
“seçki”, həm də Paşinyanın dünya lider-
lərini telefon zəngləri ilə bezar etməsi, 
Qarabağdakı erməni separatizminin son 
çırpıntılarıdır. Nikolun telefon təmasları 
zamanı nəyi bildirməsindən asılı olma-
yaraq, aydındır ki, onun məsumluq jest-
ləri rejimi gömülməkdən qurtarmaq cəh-
dindən başqa bir şey deyil. Erməni baş 
nazir, obrazlı desək, gömülmənin ayaq 
səslərinin eşidilməsindən duyuq düşüb. 
Buna görə də, öz aləmində hərəkətə ke-
çib. Paşinyanın yadına ötən iki-üç ayda 
nəticələrini, faktiki olaraq, tanımadığı, 
haqqında, ümumiyyətlə, danışmadığı 
Praqa və Brüssel görüşlərini salması, heç 
şübhəsiz, vaxt udmaq cəhdidir. Bəli, er-
məni baş nazir çox aciz şəkildə vaxt udub 
bataqlıqda olan separatçı rejim üçün sa-
man çöpü axtarışındadır. Amma çətin ki,  
o çöpü tapsın.

R.ƏVƏZ
XQ

XİN-in Xankəndidə  
“seçki oyunu” ilə bağlı bəyanatı
Azərbaycan Respublikasının Qarabağ bölgəsində Ermənistanın işğalı 
nəticəsində yaradılmış qondarma rejimin “prezident seçkiləri” adı 
altında apardığı qanunsuz fəaliyyət Azərbaycan Respublikasının 
Konstitusiyası, qanunları və beynəlxalq hüququn norma və 
prinsiplərinin kobud şəkildə pozulmasıdır. 

XQ xəbər verir ki, bu fikirlər Xarici 
İşlər Nazirliyinin Azərbaycanın Qara-
bağ bölgəsində Ermənistan tərəfindən 
yaradılmış qondarma rejimin “seçkilər” 
adlandırdığı qanunsuz fəaliyyəti ilə 
bağlı yaydığı bəyanatında əksini tapıb.  

Bəyanatda, həmçinin bildirilir: “Azər-
baycan Respublikası ərazisində siyasi 
iradənin seçki vasitəsilə ifadəsinin le-
gitim əsasını yalnız Azərbaycan Res-
publikasının Konstitusiyası və qanun-
ları təşkil edir. Azərbaycan ərazilərində 
yaradılmış qondarma separatçı rejim 
30 ilə yaxın müddətdə davam etmiş 
təcavüz və etnik təmizləmə siyasətinin 
nəticəsidir. Azərbaycanın suveren əra-
zilərində yaradılmış və Ermənistanın 
hərbi, siyasi, maliyyə və digər dəstəyi 
sayəsində mövcudluğunu davam etdir-
məyə çalışan bu rejim tərəfindən atılan 
addımların heç bir qanuni qüvvəsi yox-
dur.

Qeyd edilən addım Ermənistanın 
son dövrdə xüsusilə kəskinləşən təx-
ribatçı və təhrikedici fəaliyyətinin daha 
bir elementi olmaqla, bölgədə nor-
mallaşma və etnik erməni sakinlərin 
Azərbaycan Respublikasının konstitu-
sion çərçivəsinə reinteqrasiya edilmə-
si səylərinə ciddi zərbədir. Qondarma 
“seçkilər”in keçirilməsi bir daha aydın 
şəkildə göstərir ki, status-kvonun sax-
lanılması, işğalçı siyasətinin davam 
etməsi üçün addımlar atan Ermənistan 
və onun yaratdığı qondarma rejim sülh 
prosesində həqiqətən maraqlı deyil və 
bunun əksinə, təxribat və vəziyyəti gər-
ginləşdirmək yolunu tutub. Ermənistan 
öz xalqını və beynəlxalq ictimaiyyəti 
aldatmaq məqsədi daşıyan lüzumsuz 
cəhdlərindən əl çəkməli, Azərbaycanın 
suverenliyi və ərazi bütövlüyünə qarşı 
iddialara son qoymalı, normallaşma 
prosesində konstruktiv şəkildə iştirak 
etməli və beynəlxalq öhdəliklərinə əməl 

etməlidir. Ermənistanın Azərbaycanın 
öz suveren ərazisində yaşayan etnik 
ermənilər ilə dialoquna maneə olma-
sı Azərbaycan Respublikasının daxi-
li işlərinə kobud müdaxilə, ölkəmizin 
suverenliyi və ərazi bütövlüyünə qarşı 
qəsddir. Azərbaycan Respublikası bey-
nəlxalq səviyyədə tanınmış sərhədləri 
daxilində suverenliyi və ərazi bütövlü-
yünə qarşı törədilən təhdidlərin qarşı-
sını qətiyyətlə alacaqdır. Bölgədə sülh 
və sabitliyə nail olmağın yeganə yolu 
erməni silahlı qüvvələrinin Azərbayca-
nın Qarabağ bölgəsindən qeyd-şərtsiz 
və tamamilə çıxarılması, qondarma re-
jimin buraxılmasıdır.

Azərbaycan Respublikası bey-
nəlxalq cəmiyyətin bütün üzvlərini 
beynəlxalq hüquqdan irəli gələn öhdə-
liklərinə uyğun olaraq, Azərbaycanın 
suverenliyi və ərazi bütövlüyünə qarşı 
yönələn addımlara düzgün siyasi qiy-
mət verməyə, Ermənistanı bölgədə 
kövrək normallaşma səylərini təhlükə 
altına alan addımlardan çəkindirmək 
üçün təsirli tədbirlər görməyə, “seçki” 
adlandırılan qanunsuz fəaliyyətləri qə-
tiyyətlə pisləməyə çağırır”.

XQ

Raul Kontreras ermənilərin siyasi manipulyasiyalarını ifșa edir
Dünyanın bir sıra nüfuzlu mətbuat orqanlarında Ermənistanın siyasi 
manipulyasiyalarını, Qarabağ ermənilərinin “humanitar fəlakət” 
yalanlarını ifşa edən məqalələr dərc edilir. 

“Imperial Valley Press” nəşrində 
ABŞ-ın tanınmış yazıçı və siyasi ana-
litiki, politoloq Raul Kontrerasın müəl-
lifi olduğu məqalədə hələ ötən əsrin 
60-cı illərində böyük güclər – ABŞ və 
SSRİ-nin arasında geosiyasi müba-
rizə fonunda “The Ne  York Times” 
qəzetinin amerikalı əsgərlərin Vyetna-
ma göndərilməsi ilə bağlı təhrikedici 
məqalələri xatırladılır və bir neçə gün 
əvvəl Nikolas Kristo un Azərbaycana 
qarşı yazdığı qərəzli yazı ilə müqayisə 
aparılır. 

Müəllif yazır: “Kristo un nə vaxtsa 
Azərbaycanda və ya onun düşməni 
Ermənistanda olub-olmadığını bil-
mirəm. Onun Azərbaycana qarşı iddi-
alarını araşdırmağa dəyər...Kristo un 
Azərbaycan və onun işğalçı qonşusu 
Ermənistan arasında 30 illik münaqişə 
haqqında mənim qədər məlumatı ola 
bilməz. Son səkkiz ildə altı dəfə ora-

da olmuşam. Mən erməni hərbi ci-
nayətləri haqqında kitab, Azərbaycan 
və onun Ermənistanla problemləri 
barədə bir neçə məqalə yazmışam. 
Həmçinin Azərbaycan torpaqların-
da erməni işğalçıları ilə azərbaycanlı 
əsgərlər arasında 500 metr enində 
olan sahədə 24 saat həyəcan siqnalı 
ilə dayanmışam. Kristo un məlumatı 
yoxdur ki, bu münaqişə 1980-ci illərdə 
- əsrlər boyu Ermənistan ərazisində 
yaşayan azərbaycanlı müsəlman əha-
linin xristian ermənilər tərəfindən qo-
vulması ilə başlayıb. O, 1988-1992-ci 
illər arasında Ermənistan hərbçilərinin 
təxminən 200 min azərbaycanlını qət-
lə yetirdiyini və ya doğma evlərindən 
didərgin saldığını da yazmır. stəlik, 
1992-ci ildə Ermənistan Azərbaycana 
soxularaq onun ərazisinin 20 faizini, 
o cümlədən bütün Dağlıq Qarabağ 
bölgəsini işğal edib, çoxlu sayda dinc 

sakini öldürüb və ya öz yurd-yuvasın-
dan qovub. İşğalçılar heç kəsə aman 
vermirdilər  kişilər, qadınlar və uşaqlar 
paytaxt Bakıya qaçırdılar”. 

Müəllif qeyd edir ki, Azərbaycan 
əleyhinə məqalə yazan Kristo  Birləş-
miş Millətlər Təşkilatının bir milyona 
yaxın azərbaycanlının öz evlərindən 
didərgin salındığını göstərən rəsmi 
hesabatlarını da görməyib. O, 1994-cü 
ildə ermənilərin işğal etdiyi Azərbay-
canın böyük şəhəri olan Ağdamın ta-

mamilə dağıdılması faktına da diqqət 
yetirməyib. “Ermənilər mis telefon xət-
ləri, telefon dirəkləri kimi dəyərli hər 
hansı material və əşyaları oğurlamaq 
üçün işçi briqadaları göndərir, sökülən 
evlərdən taxta, şüşə pəncərələr, küçə 
döşəmələri və s. daşıyır, 50 min əha-
lisi olan şəhəri yerlə-yeksan edirdilər”, 
- deyə Kontreras qeyd edib.  

Politoloq diqqətə çatdırıb ki, Kris-
to  öz yazısında Beynəlxalq Cinayət 
Məhkəməsinin keçmiş baş prokuroru 
Luis Moreno Okamponun “Dağlıq Qa-
rabağda yaşayan 120 min erməniyə 
qarşı davam edən “soyqırımı” adlı he-
sabatına istinad edib. O əlavə edib ki, 
əslində, yaranmış vəziyyət ermənilə-
rin Laçın yolu ilə qaçaq silah daşıması 
ilə bağlıdır. Rusiya sülhməramlılarının 
nəzarətində olan ərazidə yerləşən bu 
yolda ermənilərin qeyri-qanuni fəaliy-
yətlərinə qarşı tədbir görülməsi Azər-
baycanın suveren hüququdur. Eyni 
zamanda, yüklərini düzgün sənədləş-
dirən ermənilərə tranzit yoldan istifadə 
etməyə icazə verilir. Həmçinin Azər-
baycanın Qırmızı Aypara Cəmiyyəti 

“ac qaldıqları” iddia edilən insanlar 
üçün humanitar yardım karvanı da 
göndərib.

R.Kontreras vurğulayıb: “Ermənilər 
Qırmızı Aypara bayraqları dalğala-
nan yük maşınları karvanını sevinclə 
qarşıladılar  Xeyr. Ağdamdan gələn 
yolu beton barrikadalarla bağladılar. 
Bu yardım ermənilərin viran qoyduq-
ları həmin o 50 minlik Ağdam şəhə-
rindən yola çıxmışdı. Təəccüblüdür 
ki, “aclıqdan öldüyünü” iddia edən 
ermənilər yük maşınlarını Azərbayca-
nın öz ərazisinə buraxmaqdan imtina 
edirlər. Beynəlxalq Cinayət Məhkəmə-
sinin keçmiş baş prokuroru, “ermə-
nilərin aclıqdan öldüyünü iddia edən” 
“mütəxəssis” Luis Moreno Okampoya 
gəlincə, onun regiona səfər etməsi 
barədə heç bir sübut yoxdur və Azər-
baycanın bu ərazisinə getmək istə-
yirsə, 1991-ci ildən müstəqil olan və 
suveren ərazisi beynəlxalq miqyasda 
tanınan Azərbaycanın rəsmi orqanla-
rından giriş vizası almalıdır”.

XQ

SİYASƏT

abinetinin 200 -cı il  may tarixli 120 
nömrəli Qərarı ilə təsdiq edilmiş “ əa-
liyyət növlərinin xüsusiyyətindən asılı 
olaraq mülki dövriyyəsi məhdudlaşdı-
rılmış əşyaların dövriyyəsi üçün tələb 
olunan əlavə Şərtlər”də dəyişiklik edil-
məsi barədə

 Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti qərara 
alır:

Azərbaycan Respublikası Nazirlər 
Kabinetinin 2006-cı il 8 may tarixli 120 
nömrəli Qərarı (Azərbaycan Respublika-
sının Qanunvericilik Toplusu, 2006,  5, 

maddə 464  2007,  8, maddə 852,  
12, maddə 1336  2008,  1, maddə 39  
2014,  7, maddə 935  2015,  1, mad-
də 63,  5, maddə 670  2018,  4, mad-
də 823  2019,  4, maddə 755  2023,  
6, maddə 841) ilə təsdiq edilmiş “Fəaliy-
yət növlərinin xüsusiyyətindən asılı ola-
raq mülki dövriyyəsi məhdud-laşdırılmış 
əşyaların dövriyyəsi üçün tələb olunan 
əlavə Şərtlər”in 15-ci hissəsi aşağıdakı 
redaksiyada verilsin:

“15. İnsan orqan və (və ya) toxumala-
rının dövriyyəsi üçün tələb olunan əlavə 
şərtlər: 

15.1. gözün buynuz qişasının dövriy-
yəsi üçün tələb olunan əlavə şərtlər: 

15.1.1. gözün buynuz qişasının idxalı 

üçün gözün buynuz qişasının Göz Ban-
kı Assosiasiyaları Qlobal İttifaqı (Global 
Alliance of Eye Bank Associations) tərə-
findən akkreditasiya olunmuş Göz Ban-
kı tərəfindən tədarük olunmasını təsdiq 
edən sənəd

15.1.2. gözün buynuz qişasının ixracı 
üçün gözün buynuz qişasını qəbul edən 
tibb müəssisəsinin Göz Bankı Assosia-
siyaları Qlobal İttifaqı (Global Alliance of 
Eye Bank Associations) tərəfindən akkre-
ditasiya olunmuş Göz Bankının olmasını 
təsdiq edən sənəd.”. 

li S ,  
Azərbaycan Respublikasının  

Baş naziri

Azərbaycan Respublikası Nazirlər 
abinetinin 201 -cü il 22 iyul tarixli 

2 3 nömrəli Qərarı ilə təsdiq edilmiş 
“Gömrük sərhədindən keçirilən mal-
ların və nəqliyyat vasitələrinin bəyan 
edilməsi Qaydaları”nda dəyişiklik edil-
məsi barədə

 Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti  qərara 
alır:

Azərbaycan Respublikası Nazirlər 
Kabinetinin 2014-cü il 22 iyul tarixli 263 
nömrəli Qərarı (Azərbaycan Respublika-
sının Qanunvericilik Toplusu, 2014,  7, 
maddə 951,  12, maddə 1653  2015, 

 5, maddə 615  2016,  10, maddə 
1727  2017,  4, maddə 621,  9, mad-

də 1759,  11, maddə 2149  2018,  4, 
maddə 824,  5, maddə 1131  2019,  
4, maddə 770,  5, maddə 966  2021, 

 11, maddə 1266) ilə təsdiq edilmiş 
“Gömrük sərhədindən keçirilən malların 
və nəqliyyat vasitələrinin bəyan edilmə-
si Qaydaları”nda aşağıdakı dəyişikliklər 
edilsin:

1. 2.6.11-ci yarımbəndə “mallar” sö-
zündən sonra “(insan orqan və toxuma-
ları istisna olmaqla)” sözləri əlavə edilsin.

2. 2.6.13-cü yarımbəndin sonunda 
nöqtəli vergül işarəsi nöqtə işarəsi ilə 
əvəz edilsin və 2.6-1-ci bənd aşağıdakı 
redaksiyada verilsin:

“2.6-1. Transplantasiya məqsədilə 
insan orqan və toxumaları idxal və ya 
ixrac edildikdə bu Qaydaların 2.5.1-ci 
yarımbəndində göstərilən sənədlərin 

əvəzinə Azərbaycan Respublikası Nazir-
lər Kabinetinin 2022-ci il 3 sentyabr ta-
rixli 345 nömrəli Qərarı ilə təsdiq edilmiş 
“Transplantasiya məqsədilə donor orqan-
ların idxalı və ixracı Qaydası”nın 3.11-ci 
bəndinə müvafiq olaraq gömrük orqanları 
tərəfindən transplantasiya məqsədilə in-
san orqan və toxumalarının idxalına və 
ixracına xüsusi icazə verilməsi barədə 
Azərbaycan Respublikası Səhiyyə Na-
zirliyinin tabeliyindəki Orqan Donorluğu 
və Transplantasiya üzrə Koordinasiya 
Mərkəzinin qərarının mövcudluğu yoxla-
nılır.”.

li S ,  
Azərbaycan Respublikasının  

Baş naziri

Azərbaycan Respublikası Nazirlər 
abinetinin 2022-ci il 3 sentyabr tarixli 

3  nömrəli Qərarı ilə təsdiq edilmiş 
“ ransplantasiya məqsədilə donor 
orqanların idxalı və ixracı  Qaydası”nda 
dəyişiklik edilməsi barədə

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti qərara 
alır:

Azərbaycan Respublikası Nazirlər 

Kabinetinin 2022-ci il 3 sentyabr tarixli 
345 nömrəli Qərarı (Azərbaycan Respub-
likasının Qanunvericilik Toplusu, 2022, 

 9, maddə 1079) ilə təsdiq edilmiş 
“Transplantasiya məqsədilə donor orqan-
ların idxalı və ixracı Qaydası”nın 2.3.3-
cü yarımbəndinin sonunda nöqtə işarəsi 
nöqtəli vergül işarəsi ilə əvəz edilsin və 
aşağıdakı məzmunda 2.3.4-cü yarım-
bənd əlavə edilsin:

“2.3.4. Azərbaycan Respublikası Na-
zirlər Kabinetinin 2006-cı il 8 may tarix-

li 120 nömrəli Qərarı ilə təsdiq edilmiş 
“Fəaliyyət növlərinin xüsusiyyətindən 
asılı olaraq mülki dövriyyəsi məhdudlaş-
dırılmış əşyaların dövriyyəsi üçün tələb 
olunan əlavə Şərtlər”in 15-ci hissəsi ilə 
müəyyən edilmiş təsdiqedici sənədlər 
(əlavə şərtlər olduğu halda).”.

li S ,  
Azərbaycan Respublikasının  

Baş naziri

Ermənistan revanşist 
məqsədlər üçün vaxt qazanır 

Son günlər Ermənistan bölgədə təxribatları davam etdirir, işğaldan 
azad olunmuş ərazilərimizi atəşə tutur, sülh müqaviləsinin imzalanmasını 
bilərəkdən ləngidir. Həqiqətən, diqqət çəkən məqamlardan biri də budur ki, bu 
təxribatlar, əsasən sülhməramlıların müvəqqəti yerləşdikləri ərazilərdə həyata 
keçirilir. O zaman belə qənaətə gəlmək olar ki, separatçıların törətdikləri 
təxribatların arxasında, eyni zamanda, sülhməramlıların da əli var. Bu və ya 
digər məsələlərlə bağlı Milli Məclisin  Müdafiə, təhlükəsizlik və korrupsiya ilə 
mübarizə komitəsinin sədri Ziyafət Əsgərova müraciət etdik. 

Komitə sədri təəssüf hissi ilə bildir-
di ki, istər Ermənistanla olan şərti sər-
hədlərimizdə, istərsə də Qarabağda 
təxribatlar davam edir. Sülhməramlı 
qüvvələrin məsuliyyət zonasında daha 
çox baş verən təxribatların qarşısının 
alınmaması bizi təəccübləndirməklə 
yanaşı, həm də hiddətləndirir. Separat-
çıların törətdikləri təxribatların qarşısı 
nəinki alınmır, əksinə, miqyası getdikcə 
genişlənir. Görünən budur ki, ermənilər 
yenidən “dəmir yumruğ”un dadını hissi 
etməyənə qədər təxribatlarını davam et-
dirəcəklər.

Z.Əsgərov dedi ki,  2020-ci il 10 no-
yabr tarixli Bəyanatın maddələri kobud 
şəkildə pozulur. Həmin bəyanatın 4-cü 
bəndində qeyd edilib ki, Rusiya Fede-
rasiyasının sülhməramlı kontingenti er-
məni silahlı qüvvələrinin çıxarılması ilə 
paralel şəkildə yerləşdirilir. Buna baxma-
yaraq, 3 ilə yaxındır ki, qanunsuz silahlı 
birləşmələr hələ də Qarabağdan çıxa-
rılmayıb. Əksinə, onların sayı daha da 
artırılıb. Təəccüblüdür ki, sülh məramlı 
qüvvələr həmin əraziyə yerləşdirildikdən 
sonra qanunsuz silahlı birləşmələrin 
sayı da artırılıb. Bizdə olan məlumata 
görə, hazırda həmin ərazidə 10 minə 
yaxın qanunsuz silahlı birləşmələr, ter-
rorçular və quldurlar yerləşdirilib. 

Ermənilər və onların havadarla-
rı iddia edirlər ki, ərzaq yalnız Laçın–
Xankəndi yolundan aparılmalıdır. Həm 
Ermənistanın baş naziri Nikol Paşinyan, 

həm də parlamentin sədri Alen Simon-
yan Azərbaycanın ərazi bütövlüyünü, 
suverenliyini  tanıdıqlarını bəyan ediblər. 
Parlamentin sədri bu bəyanatı bir neçə 
gün əvvəl də səsləndirib. Bir halda ki, siz 
Azərbaycanın suverenliyini, ərazi bütöv-
lüyünü tanıyırısınızsa, həmin ərazilərə 
özbaşına necə girə bilərsiniz  Deməli, 
bu ərzaq məsələsi yox, siyasi oyun-
bazlıqdır. Bəs  10 min qanunsuz silahlı 
birləşmə nə yeyib- içir  Onları kim qida-
landırır  Halbuki, üçtərə i bəyanatda 
açıq şəkildə qeyd olunub ki, qanunsuz 
silahlı birləşmələr Qarabağdan çıxarıl-
sın. Deməli, əsas məqsədləri bölgədə 
gərginlik yaratmaq, təxribatlar aparmaq, 
atəşkəsi pozmaqdır.

Komitə sədri bu məsələrdə bey-
nəlxalq təşkilatların  və özünü demok-
ratiyanın, haqq-ədalətin carçısı kimi 
tanıdan bəzi dövlətlərin, xüsusilə, Fran-
sanın ermənipərəst mövqeyini, ikili ya-
naşmasını da tənqid etdi: “Fransa Paris 
və Strasburq merlərinin müşayiəti ilə  
Xankəndiyə “humanitar yüklə” dolu avto-
mobillər göndərməklə Azərbaycana qar-
şı beynəlxalq hüquq prinsiplərini kobud 
şəkildə pozaraq, təxribata əl atıb. Paris 
meri Ann İdalqonun humanitar yardım 
karvanının qarşısında durub şəkil çək-
dirməsi ilə özünü gülünc vəziyyətə salıb. 

Bu, Ermənistanın terrorçu dövlət 
kimi müdafiəsindən başqa bir şey deyil. 
Halbuki, 1993-cü ildə BMT Təhlükəsiz-
lik Şurasının Ermənistan qoşunlarının 
işğal etdikləri Azərbaycan ərazilərindən 
çıxarılması barədə qəbul etdiyi dörd 
qətnaməyə Fransa da səs verib. İndi isə 
Qarabağa humanitar yardım gətirirlər. 
Təbii ki, bütün bunlar siyasi hoqqabaz-
lıqdır. Fransalı merlər qarşıdan gələn 
seçkilərdə səs toplamaq üçün erməni 
lobbisini bu yolla ələ almaq istəyir. Əslin-
də, bu yollarla erməni lobbisinin əlində 
alətə çevrilirlər. Bu gün Qarabağda heç 
bir ərzaq böhranından söhbət gedə bil-
məz. Azərbaycan Xankəndidə yaşayan 
erməni əsilli sakinləri ərzaqla təmin et-
mək gücündədir”. 

XQ

YAP gəncləri Çinə gedirlər
Yeni Azərbaycan Partiyasının (YAP) Mərkəzi Aparatında YAP Sədrinin 

müavini – Mərkəzi Aparatın rəhbəri Tahir Budaqov partiyanın 2023-cü 
il sentyabrın 11-19-da Çin Xalq Respublikasında (ÇXR) səfərdə olacaq 
gənclərdən ibarət nümayəndə heyəti ilə görüşüb.

Partiyanın mətbuat xidmətindən 
verilən məlumata görə, görüşdə Azər-
baycan–Çin münasibətlərinin dostluğa 
və tərəfdaşlığa əsaslandığını vurğu-
layan Tahir Budaqov qeyd edib ki, iki 
ölkə arasında müxtəlif sahələri əhatə 
edən əməkdaşlığın dərinləşdirilməsi 
üçün əlverişli şərait və etibarlı zəmin 
mövcuddur. Azərbaycan-Çin münasi-
bətlərinin hər iki ölkənin liderləri – Pre-
zident, partiyamızın Sədri İlham Əliyev 
ilə ÇXR-in və Çin Kommunist Partiya-
sının Sədri Si Cinpinin siyasi iradələri 
sayəsində dinamik inkişafa malik ol-
duğunu diqqətə çatdıran YAP Sədrinin 
müavini ölkələrimizin ikitərə i və bey-
nəlxalq platformalar çərçivəsində mü-

nasibətləri inkişaf etdirərək əhəmiyyətli 
nailiyyətlər qazandıqlarını vurğulayıb. 

Tahir Budaqov YAP nümayəndə 
heyətinin ÇXR-ə səfər proqramının 
zəngin olduğunu diqqətə çatdırıb. O, 
səfərin iki ölkənin hakim partiyalarının 
gəncləri arasında uğurlu əməkdaşlığın, 
davamlı ünsiyyətin təmin olunması, 
qarşılıqlı fikir və təcrübə mübadiləsinin 
aparılması və işbirliyinə dair yol xəritə-
sinin müəyyənləşdirilməsi baxımından 
böyük əhəmiyyət kəsb etdiyini deyib.

Səfərin uğurlu keçəcəyinə inamını 
ifadə edən YAP Sədrinin müavini nü-
mayəndə heyətinə müvafiq tövsiyə və 
tapşırıqlarını verib.

XQ

Azərbaycan Respublikası Nazirlər 
abinetinin 201 -ci il  aprel tarixli 

12  nömrəli Qərarı ilə təsdiq edilmiş 
“Heydər liyev adına Bakı- bilisi- ey-
han sas İxrac Boru əməri, ənubi 
Qa qaz Boru əməri və ənubi Qa qaz 
Boru əməri Genişləndirilmiş boru 
kəmərlərinin məsləhətləşmə və mü-
ha izə zonalarının müəyyən edilmə-
si Qaydaları”nda dəyişiklik edilməsi 
haqqında

Azərbaycan Respublikası Konstitu-
siyasının 119-cu maddəsinin səkkizinci 

abzasını rəhbər tutaraq, Azərbaycan 
Respublikasının Nazirlər Kabineti qərara 
alır:

Azərbaycan Respublikası Nazirlər 
Kabinetinin 2018-ci il 4 aprel tarixli 129 
nömrəli Qərarı (Azərbaycan Respubli-
kasının Qanunvericilik Toplusu, 2018, 

 4, maddə 786  2022,  8, maddə 
1020,  12, maddə 1552) ilə təsdiq 
edilmiş “Heydər Əliyev adına Bakı-Tbi-
lisi-Ceyhan Əsas İxrac Boru Kəməri, 
Cənubi Qafqaz Boru Kəməri və Cənubi 
Qafqaz Boru Kəməri Genişləndirilmiş 

boru kəmərlərinin məsləhətləşmə və 
mühafizə zonalarının müəyyən edilmə-
si Qaydaları”nın 2.1.4-cü yarımbəndinə 
“Azərbaycan Respublikasının Energeti-
ka Nazirliyi” sözlərindən sonra “və Azər-
baycan Respublikasının Strateji Obyekt-
lərin Mühafizəsi Dövlət Agentliyi” sözləri 
əlavə edilsin.

li S ,  
Azərbaycan Respublikasının  

Baş naziri

Zakir Həsənov İran Silahlı Qüvvələrinin nümayəndələrini qəbul edib
Dünən müdafiə naziri general-polkovnik Zakir Həsənov 

ölkəmizdə səfərdə olan general-mayor Məhəmməd Əhədinin 
rəhbərlik etdiyi İran İslam Respublikasının Silahlı Qüvvələrinin 
nümayəndə heyəti ilə görüşüb.

General-polkovnik Z.Həsənov 
Azərbaycan Prezidenti, Silahlı 
Qüvvələrin Ali Baş Komandanı 
İlham Əliyevin rəhbərliyi ilə azad 
edilmiş ərazilərdə həyata keçi-
rilən bərpa-quruculuq işlərindən, 
eləcə də Azərbaycan–Ermənis-
tan şərti sərhədi və Qarabağ iqti-
sadi rayonundakı əməliyyat şəra-
itindən danışıb.

Müdafiə naziri son zamanlar 
Ermənistan silahlı qüvvələrinin 
bölmələri və Rusiya sülhməramlı 

kontingentinin müvəqqəti yerləş-
diyi Azərbaycan ərazisindəki qey-
ri-qanuni erməni silahlı dəstələri-
nin törətdiyi təxribatların sayının 
artdığını və bu təxribatların qarşı-
sının Ordumuzun bölmələri tərə-
findən dərhal və qətiyyətlə alındı-
ğını xüsusi vurğulayıb.

General-mayor M.Əhədi 
Azərbaycan–İran əlaqələrinin 
qədim tarixi köklərə söykəndiyini 
və mehriban qonşuluq əlaqələri-
nin genişləndirilməsi baxımından 

qarşılıqlı səfərlərin vacibliyini 
qeyd edib.

Azərbaycanın azad etdiyi 
ərazilərində həyata keçirdiyi bər-
pa-quruculuq işlərindən məm-
nunluğunu bildirən İran nümayən-
də heyəti Ermənistanın bölgədə 
sabitliyə və təhlükəsizliyə təhdid 
yarada biləcək fəaliyyətlərindən 
narahatlığını ifadə edib.

Görüşdə ölkələrimiz arasın-
da hərbi sahədə əməkdaşlığın 
inkişaf perspektivləri, regional 
təhlükəsizlik məsələləri, eləcə də 
maraq doğuran digər mövzular 
ətrafında fikir mübadiləsi aparılıb.

* * *
Həmin gün müdafiə nazirinin 

müavini – Baş direktor Aqil Qur-

banov ölkəmizdə səfərdə olan 
general-mayor Məhəmməd Əhə-
dinin rəhbərlik etdiyi İran İslam 
Respublikası Silahlı Qüvvələrinin 
nümayəndə heyəti ilə görüşüb.

Nazir müavini dövlətlərimizin 
bir çox istiqamətlərdə, o cümlə-
dən hərbi sahədə əməkdaşlığı-
nın daha da inkişaf etdirilməsi 
üçün geniş potensialın olduğunu 
vurğulayıb. Baş direktor Birgə 
Komissiyanın ölkəmizdə keçi-
rilən işçi görüşünün ikitərə i hər-
bi əməkdaşlığa müsbət töhfələr 
verəcəyindən əminliyini ifadə 
edib.

Sonra Beynəlxalq Hərbi 
Əməkdaşlıq İdarəsində Azərbay-
can Respublikası Müdafiə Na-

zirliyi və İran İslam Respublikası 
Silahlı Qüvvələrinin Baş Qərarga-
hı arasında hərbi sahədə əmək-
daşlığa dair “Birgə komissiya”nın 
3-cü iclası keçirilib.

İclasda Azərbaycan ilə İran 
arasında hərbi sahədə əmək-

daşlığın genişləndirilməsi, hər iki 
ölkənin hərbi nümayəndələrinin 
qarşılıqlı səfərlərinin təşkili və 
digər məsələlərə dair ətra ı fikir 
mübadiləsi aparılıb.

XQ

Azərbaycan Respublikası Nazirlər 
abinetinin “Elektron hökumət” porta-

lına qoşulmalı olan in ormasiya sistem-
lərinin və ehtiyatlarının Siyahısı”nın və 
“İn ormasiya sistemlərinin və ehtiyat-
larının, elektron xidmətlərin “Elektron 
hökumət” portalına qoşulması üçün 

exniki ələblər”in təsdiq edilməsi 
haqqında” 201 -cü il 1 may tarixli 11  
nömrəli və “Elektron icra” in ormasi-
ya sistemi haqqında sasnamə”nin 
təsdiq edilməsi barədə” 2021-ci il 12 
oktyabr tarixli 30  nömrəli qərarlarında 
dəyişiklik edilməsi haqqında

“Dövlət sosial sığorta sistemində fər-
di uçot haqqında” Azərbaycan Respub-
likasının Qanununda dəyişiklik edilməsi 
barədə” Azərbaycan Respublikasının 
2022-ci il 8 iyul tarixli 587-VIQD nöm-
rəli Qanununun tətbiqi və “Dövlət sosial 
sığorta sistemində fərdi uçot haqqında” 
Azərbaycan Respublikası Qanununun 
tətbiq edilməsi barədə” Azərbaycan 
Respublikası Prezidentinin 2001-ci il 26 
dekabr tarixli 616 nömrəli Fərmanında 

dəyişiklik edilməsi haqqında” Azərbay-
can Respublikası Prezidentinin 2022-ci il 
19 avqust tarixli 1816 nömrəli Fərmanı-
nın 2.2-ci bəndinin icrasını təmin etmək 
məqsədilə Azərbaycan Respublikasının 
Nazirlər Kabineti qərara alır:

1. Azərbaycan Respublikası Nazirlər 
Kabinetinin 2014-cü il 1 may tarixli 118 
nömrəli Qərarı (Azərbaycan Respublika-
sının Qanunvericilik Toplusu, 2014,  5, 
maddə 547  2015,  8, maddə 974,  
11, maddə 1417  2016,  4, maddə 795, 

 5, maddə 955,  6, maddə 1192,  9, 
maddə 1582,  11, maddə 1938,  12, 
maddə 2239  2017,  3, maddələr 473, 
509,  9, maddələr 1731, 1764  2018, 

 2, maddə 348,  5, maddə 1117,  
6, maddələr 1359, 1361,  9, maddələr 
1911, 1931,  11, maddə 2457  2019, 

 2, maddə 331,  4, maddə 773,  
5, maddə 948  2020,  4, maddə 489  
2021,  2, maddə 194  2022,  8, mad-
də 982  2023,  2, maddələr 294, 302, 

 3, maddə 435) ilə təsdiq edilmiş 1 
nömrəli əlavə - “Elektron hökumət” porta-

lına qoşulmalı olan informasiya sistemlə-
rinin və ehtiyatlarının Siyahısı”nın 6.1-1-
ci və 6.1-2-ci bəndləri ləğv edilsin.

2. Azərbaycan Respublikası Nazirlər 
Kabinetinin 2021-ci il 12 oktyabr tarixli 
306 nömrəli Qərarı (Azərbaycan Res-
publikasının Qanunvericilik Toplusu, 
2021,  10, maddə 1175  Azərbaycan 
Respublikası Nazirlər Kabinetinin 2023-
cü il 8 iyul tarixli 224 nömrəli Qərarı) ilə 
təsdiq edilmiş “Elektron icra” informasiya 
sistemi haqqında Əsasnamə”də aşağıda-
kı dəyişikliklər edilsin:

2.1. 11.3.13-cü yarımbənddə “məc-
buri dövlət sosial sığortası üzrə fərdi uçot 
sistemində sığortaolunan kimi qeydiyyat-
da olmasına” sözləri “dövlət sosial sığor-
ta sistemində fərdi uçotunun olub-olma-
masına” sözləri ilə əvəz edilsin

2.2. 11.3.15-ci yarımbəndə “sığor-
ta” sözündən sonra “haqları” sözü əlavə 
edilsin.

li S ,  
Azərbaycan Respublikasının 

 Baş naziri

Dövlət Su Ehtiyatları Agentliyi 
sentyabrın 8-də İsrailin “Mekorot 

ater Company” şirkəti ilə dəniz 
suyunun duzsuzlaşdırılması la-
yihəsi üzrə müqavilə imzalayıb. 

İmzalama mərasimində 
 Prezident İlham Əliyevin bu il ap-
relin 12-də imzaladığı sərəncamla 
Bakı şəhərinin və ətraf ərazilərin su 
təminatının yaxşılaşdırılması üçün 
dəniz suyunun duzsuzlaşdırılması 
yolu ilə içməli su istehsalı sahəsin-
də pilot layihənin icrasına başlanıl-
dığı və Xəzər dənizinin suyunun 
emalı sahəsində İsrail şirkətləri ilə 
əməkdaşlığa xüsusi əhəmiyyət ve-
rildiyi xatırladılıb. 

Əslində, Bakı şəhərinin və ət-
raf ərazilərin su təminatının yaxşı-
laşdırılması üçün dəniz suyunun 
duzsuzlaşdırılması yolu ilə içməli 
su istehsalı sahəsində pilot layihə-
nin həyata keçirilməsi dövlətimizin 
başçısının 2020-ci il 27 iyul tarix-
li sərəncamının icrası, ölkənin su 
təhlükəsizliyi, əhalinin içməli su ilə 
təminatının artırılması və bu sahəyə 
yeni texnologiyaların cəlb edilməsi 
məqsədi daşıyır. 

Onu da deyək ki, su təhlükə-
sizliyi ölkəmizin daim diqqətdə 
saxladığı prioritet istiqamətlərdən 
biridir. Bunu xüsusilə respublikamı-
zın məhdud su ehtiyatlarına malik 
ölkələr sırasında yer alması faktı 
şərtləndirir. Belə ki, hesablamala-
ra əsasən, Azərbaycanın yerüstü 
su ehtiyatı orta illik 32,3 milyard 
kubmetrdir. Quraqlıq vaxtlarda isə 
bu göstərici 23 milyard kubmetrə 
qədər azalır. Yeraltı içməli su mən-
bələrində isə 23 milyard 765 milyon 
kubmetr gün su ehtiyatı var. Ölkədə 
adambaşına orta illik 3 min 800 ku-
bmetr su düşür.

Beləliklə, ərazinin hər kvadrat 
kilometrinə və əhalinin hər nəfərinə 
düşən yerüstü su ehtiyatları göstə-
ricisinə görə, Azərbaycan Cənubi 
Qafqaz dövlətləri və Rusiyadan 
geridə qalır. Cənubi Qafqazın ümu-
mi su ehtiyatının (310 milyard kub-
metr) 62 faizi Gürcüstanın, 28 faizi 
Ermənistanın, yalnız 10 faizi Azər-
baycanın payına düşür. 

Diqqətə yönəldilən bütün bu 
göstəricilər respublikamızda su 
qıtlığının mövcudluğundan xəbər 
verir və dəniz suyunun duzsuzlaş-
dırılması zəruriliyini önə çıxarır. 

mumiyyətlə, ölkədə suya tələbatın 
getdikcə artması, bir sıra hallarda 
isə sudan qeyri--səmərəli istifadə, 
eləcə də su itkiləri, nəticədə bəzi 
regionlarda suvarma dövründə ya-
ranan  su çatışmazlığı alternativ su 
mənbələrindən istifadə ilə bağlı təd-

birlər həyata keçirilməsini şərtləndi-
rir. Dövlət Su Ehtiyatları Agentliyi ilə 
İsrailin “Mekorot ater Company” 
şirkəti arasında dəniz suyunun duz-
suzlaşdırılması layihəsi üzrə müqa-
vilə imzalanması da buradan irəli 
gəlir. 

İsrailin “Mekorot ater Com-
pany” şirkətinin Azərbaycanda də-
niz suyunun duzsuzlaşdırılması 
layihəsinin icrasına cəlb olunması 
isə bu su operatorunun sözügedən 

sahədə ixtisaslaşması, mövcud 
sahədə zəngin təcrübə qazanma-
sı ilə bağlıdır. Hazırda adıçəkilən 
şirkət və onun törəmə müəssisələ-
rinin dünyanın bir sıra dövlətləri ilə 
birgə dəniz suyunun duzsuzlaşdırıl-
ması, eləcə də suyun idarə edilməsi 
sahəsində əməkdaşlığı diqqət çəkir.  

Dəniz suyunun duzsuzlaşdırıla-
raq içməli hala gətirilməsi isə res-
publikamızda ilk belə təcrübə deyil. 
Bundan əvvəl də ölkəmizdə müva-

fiq pilot layihə reallaşdırılıb, dəniz 
suyunun duzsuzlaşdılması ilə bağlı 
təşəbbüs gerçəkləşdirilib. Prezident 
İlham Əliyevin rəhbərliyi ilə 2012-ci 
ildə 50-70 minlik bir şəhəri içməli su 
ilə təmin etmək gücünə hesablanan 
müəssisə Salyan rayonunun Xıdırlı 
kəndində istifadəyə verilib. Xəzər 
Dəniz Suyunun Duzsuzlaşdırılması 
Kompleksi adlanan bu zavod dəniz 
suyunu içməli su səviyyəsinə qədər 
təmizləməyə imkan verən tərs os-
mos membranları ilə təchiz olunub. 
Burada ilk mərhələdə  ehtiyaclar 
nəzərə alınaraq dəniz suyundan 
sutkada 1000 kubmetr şirin su is-
tehsal etmək üçün avadanlıq quraş-
dırılıb. 2016-cı ildə zavodun gücü 
əlavə tikinti-quraşdırma işləri apar-
madan 2 dəfə artırılaraq sutkada 2 
min kubmetrə çatdırılıb. 

Kompleksdə dəniz suyu 12 ki-
lometr məsafədən götürülür və ilkin 
çökməyə məruz qalan su sonradan 
nasoslar vasitəsilə anbarlara vuru-
lur, oradan da qidalandırıcı nasos-
larla filterlərə ötürülərək təmizlənir. 
Bundan sonra da yenidən mikron 
filterlərindən keçirilir. Ölçüsü 5 
mikrondan böyük nə varsa hamısı 
orada çökür və yüksək təzyiq na-
sosu ilə duz sudan ayrılır. Beləliklə, 
zavodda təmizlənən sudan həm 
içmək, həm də yaşıllıqların suvarıl-
ması üçün istifadə edilir.

Ekologiya və Təbii Sərvətlər 
Nazirliyinin məlumatına əsasən,  
müəssisədə gələcəkdə az məsrə i 
əlavə işlər görməklə alınan təmiz 
suyun həcmini 20 min kubmetrədək 
çatdırılmasına imkan verəcək mü-
vafiq infrastruktur yaradılıb. Dəniz-
dən suyun götürülməsi üçün uzun-
luğu 200 metr, eni 8 metr, dəniz 
səviyyəsindən hündürlüyü 5 metr 
olan damba inşa edilib.

Bundan başqa, 2012-ci ildə Şir-
van kollektorunun suyunun duzsuz-
laşdırılaraq suvarılmaya yararlı və-
ziyyətə gətirilməsi üçün sutkada 2 
min 500 kubmetr gücündə qurğu da 
işə salınıb. Dəniz suyunun duzsuz-
laşdırılması zavodunda və Şirvan 
kollektorunun suyunun duzsuzlaş-
dırılması qurğusunda indiyədək  6 
milyon kubmetrdən artıq su istehsal 
edilib. 

Hazırda bu sulardan yararlı su-
yun məhdud olduğu ətraf ərazilərdə 
salınan 700 hektar yaşıllıqların, o 
cümlədən zeytun bağlarının və ildə 
1 milyondan artıq əkin materialı ye-
tişdirilən tinglik sahələrinin  suvarıl-
masında istifadə olunur.

V.BAYRAMOV 
XQ

Dəniz suyu ölkəmizdə 
də şirinləşdirilir

n yə ək  lyon  
k e r  la r l

üseynqulu Q LİYEV,
iqtisadçı-ekspert

Azərbaycanda sudan istifadə 
edərkən israfçılığa yol verilir. Bu 
fikrin təsdiqi üçün bir müqayisə 
aparmağı zəruri bilirəm. Belə 
ki, indi dəniz suyunun duzsuz-
laşdırılması üçün respublikamı-
za  gələn israilli mütəxəssilərin 
ölkəsində illik kənd təsərrüfatı 
məhsullarının istehsalına cəmi 
1,2 milyard kubmetr suvarma 
suyu işlədilir. Azərbaycanda isə 
bu göstərici il ərzində 12 milyard 
kubmetr təşkil edir. Bu müqa-
yisədən belə nəticəyə gəlmək 
olur ki, ölkəmiz suya olan tələ-
batını İsrailin suya olan tələbatı 
qədər aşağı endirə bilər. Bunu  
bayaq vurğuladığım kimi, res-
publikamızda su itkilərinin qar-
şısını almaqla gerçəkləşdirmək 
mümkündür. 

Hesablamalara əsasən, bil-
dirim ki, Azərbaycanda işlədilən 
həmin 12 milyard kubmetr suyun 
70-80 faizi itkiyə gedir. Halbu-
ki ölkəmiz İsraillə müqayisədə 
daha az kənd təsərrüfatı məh-
sulu istehsal edir və suyu dost 
ölkə ilə müqayisədə, təqribən, 
10 dəfədən çox  işlədir. 

Bu müqayisəyə əsaslanıb 
qeyd edə bilərəm ki, dəniz suyu-
nun duzsuzlaşdırılması ilə bəra-
bər, su itkilərinin qarşısını almaq, 
bu istiqamətdə zəruri tədbirlər 

həyata keçirilməli, suyu mən-
bədən istifadə olunan ərazilərə 
itkiyə, israfçılığa yol verilmədən 
çatdırmaq əsas vəzifə olmalıdır.

Bu baxımdan İsrailin su eh-
tiyatlarının idarə edilməsi üzrə 
təcrübəsini Azərbaycanla bölüş-
məsi təqdirəlayiq haldır. Dost 
ölkə bu sahədə zəngin təcrü-
bəyə malikdir. İsrail su ehtiyatları 
və sistemlərinin idarə edilməsi 
sahəsində geniş təcrübəyə ma-
likdir. Bundan başqa, İsrailin su-
varma sistemlərinin yaradılması 
sahəsində fəaliyyət göstərən 
şirkətləri var. Mövcud su ehtiyat-
larını itirməmək, həmçinin dəniz 
suyunu içməli suya çevirmək zə-
ruri əhəmiyyət kəsb edir.  

Suyun emalı və kənd təsər-
rüfatı sahəsində istifadə edilmə-
si son dərəcə zəruri bir məsələ-
dir. İsraildə əkin sahələrinin 80 
faizi emal edilmiş su ilə suvarılır. 
Bu, dünyada ən yüksək göstəri-
cidir. Emal edilmiş sudan istifadə 
kənd təsərrüfatı sahəsində bö-
yük imkanlar yaradır.

Ekspert rəyi

Azərbaycan qlobal ərzaq təhlükəsizliyi müzakirəsində
Özbəkistanın Səmərqənd şəhərində ərzaq təhlükəsizliyi üzrə beynəlxalq 
konfrans keçirilib. Birləşmiş Millətlər Təşkilatının Ərzaq və Kənd Təsərrüfatı 
Təşkilatının (FAO) texniki dəstəyi, Özbəkistan hökumətinin təşkilatçılığı 
ilə keçirilən bu mötəbər beynəlxalq tədbirdə 30-dan çox ölkənin rəsmiləri, 
nüfuzlu beynəlxalq təşkilatların rəhbər şəxsləri, elmi-tədqiqat müəssisələrinin 
mütəxəssisləri və ekspertlər iştirak ediblər. 

Beynəlxalq tədbirdə Azərbaycanı 
kənd təsərrüfatı naziri Məcnun Məmmə-
dov təmsil edib. Kənd Təsərrüfatı Nazirli-
yinin ictimaiyyətlə əlaqələr və informasiya 
təminatı şöbəsindən XQ-yə bildirilib ki, 
plenar iclasda çıxış edən Məcnun Məm-
mədov dayanıqlı aqrar qida sistemləri-
nin yaradılmasında kənd təsərrüfatının 
rəqəmsallaşdırılması, eləcə də qabaqcıl 
texnologiyalar və ən yaxşı təcrübələrin 
tətbiqinin mühüm əhəmiyyət kəsb etdiyi-
ni diqqətə çatdırıb. Nazir əhalisinin sayı 
daim artan dünyada ərzaq təhlükəsiz-
liyinin təmin edilməsi üçün aqro-ərzaq 
sistemlərinin transformasiyasının vacib 
olduğunu bildirib. 

Azərbaycan hökumətinin kənd təsər-
rüfatında rəqəmsallaşmaya xüsusi önəm 
verdiyini vurğulayan nazir deyib ki, tor-
paqlarımız işğaldan azad olunduqdan 
sonra Azərbaycan Respublikasının 
 Prezidenti İlham Əliyev Qarabağ bölgə-
sini “yaşıl enerji” zonası elan edib. Qeyd 
olunub ki, hazırda işğaldan azad edilmiş 
ərazilərin bərpası, yenidən qurulması, bu 
ərazilərdə inkişafın təmin olunması, zəruri 
infrastrukturun yaradılması istiqamətində 
genişmiqyaslı tədbirlər uğurla həyata ke-
çirilir. 

M.Məmmədov, onu da bildirib ki, bu 
ərazilərdə kənd təsərrüfatı ən yaxşı tex-
nologiya və təcrübələri özündə birləş-
dirən “ağıllı kənd” konsepsiyasına əsasən 
inkişaf etdiriləcək. O deyib ki, bu hədəf 
FAO-nun müxtəlif ölkələrdə kəndlərin 

rəqəmsallaşma yolu ilə gələcəkdə “ağıllı 
kənd”ə çevrilməsi planına uyğun gəldi-
yindən Azərbaycan bu istiqamətdə sıx 
əməkdaşlığa hazırdır. Azərbaycanın kənd 
təsərrüfatı naziri çıxışının sonunda bütün 
bunlarla yanaşı, digər strateji təşəbbüs-
lərə qoşulan ölkəmizin beynəlxalq platfor-
malarda da e ektli əməkdaşlığı dəstəklə-
diyini diqqətə çatdırıb. 

Səmərqənd konfransında ərzaq təh-
lükəsizliyinin, kənd təsərrüfatının daya-
nıqlı inkişafının təmin edilməsi ilə yanaşı, 
ətraf mühitin, eləcə də torpaq və su re-
surslarının qorunması, innovasiyaların 
kənd təsərrüfatının müxtəlif sahələrinə 
tətbiqi məsələsinin müasir dövrün ən ak-
tual çağırışlarından olduğu vurğulanıb. 

Konfrans işini mövzu ətrafında panel 
sessiyalarla davam etdirib. Daha sonra 
tədbir iştirakçıları “Özbəkistan aqro-ərzaq 
investisiya forumu”nda iştirak edib, “Öz-
bəkistanın aqro-ərzaq potensialı” sərgi-
sinə baş çəkib, sərgidə nümayiş olunan 
kənd təsərrüfatı texnikaları, qida sənaye-
sinin müxtəlif sahələri üçün avadanlıqlar, 
qida məhsulları, istehsalın avtomatlaşdı-
rılması üçün həll variantları, qablaşdırma 
materialları və digər məhsullara baxış 
keçiriblər.

Xatırladaq ki, ölkəmiz 20 oktyabr 
1995-ci il oktyabrın 20-də BMT-nin Ərzaq 
və Kənd Təsərrüfatı Təşkilatına üzv olib. 
BMT-nin ixtisaslaşmış qurumu olan FAO 
Azərbaycanda milli, regional və qlobal 
səciyyəli layihələr həyata keçirir. Həmin 

layihələr, əsasən, kənd təsərrüfatının in-
kişafı, ərzaq təhlükəsizliyinin gücləndiril-
məsi, potensialın artırılması, resursların 
idarə edilməsi, heyvan və bitki xəstəliklə-
rinə qarşı mübarizə, təchizat və digər mü-
vafiq sahələrdə texniki yardımları nəzər-
də tutur.

Qurumun layihələri Azərbaycan hö-
kumətinin prioritetləşdirilmiş ehtiyaclarına 
dair müraciətlərinə uyğun olaraq texni-
ki əməkdaşlıq proqramlarına əsaslanır. 
2009-cu ildən etibarən FAO kənd təsər-
rüfatının inkişafı sahəsində ölkəmizə yar-
dım proqramının hazırlanması prosesinə 
başlayıb. Bu məqsədlə Azərbaycan üçün 
2016-2020-ci illər üzrə FAO-nun Milli 
Orta-müddətli Prioritetlər üzrə Çərçivə 
Sənədi hazırlanıb. Hazırda həmin sənəd 
Azərbaycanın prioritetlərinə uyğun olaraq 
müntəzəm surətdə yenilənməkdədir. Sö-
zügedən sənəd hökumətin mövcud milli 
siyasəti və planları çərçivəsində kənd 
təsərrüfatı üzrə inkişaf prioritetlərinin hə-
yata keçirilməsində FAO-nun Azərbayca-
na müvafiq sahələrdə və müəyyən olmuş 

səviyyədə xidmətlər göstərməsini nəzər-
də tutur. Sənəd ölkədəki vəziyyətin qısa 
təhlili və növbəti 3-4 il müddətində FAO-
nun ölkəyə yardımı üçün prioritet tədbir-
lərdən ibarətdir.

2015-ci ildə FAO-nun Bakıda Tərəf-
daşlıq və Əlaqələndirmə Ofisi təsis edil-
dikdən sonra paytaxtımız qurumun bir 
sıra tədbirlərinə evvsahibliyi edib. Bu 
baxımdan 19-20 aprel 2012-ci il tarixlərin-
də Bakı şəhərində FAO-nun 28-ci Avropa 
Regional Konfransını, 17-18 aprel tarixlə-
rində Kənd Təsərrüfatı üzrə Avropa Ko-
missiyasının 37-ci sessiyasını, eləcə də 
16 aprel tarixində FAO və qeyri-hökumət 
təşkilatlarının Avropa üzrə regional müşa-
virəsini qeyd etmək olar.  

Yeri gəlmişkən, FAO təşkilatına üzv 
olduğu müddətdə Azərbaycan hökuməti 
kənd təsərrüfatında məhsuldarlığın artırıl-
ması məqsədilə müxtəlif inkişaf və fövqə-
ladə hallara hazırlıq layihələrinin icrası, 
habelə kənd təsərrüfatında islahatların 
aparılması və sürətləndirilməsi, ölkədə 
ərzaq təhlükəsizliyi ilə bağlı bir çox çə-

tinliklərin müsbət həlli üçün qurumdan 
dəstək alıb. FAO-nun əsas məqsədi Azər-
baycanda qida məhsullarının və tullantı-
ların idarə olunması sahəsində layihələrə 
dəstəyə yönəlib. Ötən müddətdə tərə ər 
aqrar sahədə 60-dan yuxarı layihə real-
laşdırıb, xüsusən də ölkənin bölgələrində 
kənd təsərrüfatı mühiti, o cümlədən, qida 
təhlükəsizliyi yaxşılaşdırılıb.

Hazırda isə FAO tərəfindən Azər-
baycanda 21 layihə həyata keçirilir. 
Ölkəmizdə kənd təsərrüfatının mühüm 
sahələrindən sayılan heyvandarlığın və 
balıqçılıığın inkişaf etdirilməsi, fındıqçılıq 
sahəsində səmərəliliyin və dayanıqlılığın 
sürətləndirilməsi, milli qida təhlükəsizliyi 
sistemlərinin və regional əməkdaşlığın 
təkmilləşdirilməsi, sağlam toxumluq kar-
tof istehsalı üzrə milli sistemin yaradıl-
ması, pestisidlərin dövriyyəsinin idarə 
edilməsi və davamlı üzvi çirkləndiricilərə 
aid edilən pestisidlərin zərərsizləşdiril-
məsi, kənd təsərrüfatının davamlı inkişa-
fı naminə aqrar sahədə su ehtiyatlarının 
idarə edilməsinin təkmilləşdirilməsi və 
digər layihələr bu baxımdan maraq do-
ğurur. 

2023-cü ilin sonunadək BMT-nin 
Ərzaq və Kənd Təsərrüfatı Təşkilatı ilə 
Azərbaycan arasında əməkdaşlığın ikin-
ci mərhələsi üzrə saziş imzalanacaq. 
FAO-nun Azərbaycan nümayəndəsinin 
müavini Bariz Mehdiyevin bildirdiyinə 
görə, tərə ər 2025-ci ilədək əməkdaşlıq 
çərçivəsində doqquz prioritet istiqamət 
üzrə iş aparırlar. Bütövlükdə isə, qurum 
Azərbaycan hökuməti ilə kənd təsərrüfa-
tı sahəsinin prioritet inkişaf istiqamətləri 
üzrə əməkdaşlığı gələcəkdə də davam 
etdirmək niyyətindədir. 

Mirbağır YAQ BZADƏ

Sahibkarların gəlir vergisi 
necə hesablanır?

Dövlət Vergi Xidmətindən bu sualın cavabında bildirilib 
ki,  sahibkarlıq fəaliyyəti ilə məşğul olan fiziki şəxslər 
təqvim ili ərzində ümumi gəlirdən onun əldə edilmə-
si ilə əlaqədar çəkilən xərclər çıxıldıqdan sonra qalan 
məbləğdən 20 faiz dərəcə ilə vergi ödəməlidirlər.

Vergi Məcəlləsində 
edilmiş dəyişikliklərə 
əsasən, qeyri-sahibkar-
lıq fəaliyyəti ilə məşğul 
olanlar isə illik gəlirdən 
14 faiz dərəcə ilə gəlir 
vergisi hesablamalıdır-
lar. Muzdlu işçi kimi cəlb 
edilməyən fiziki şəxslərə 
ödənilən maddi yardım, 
mükafat və təqaüdlərdən, habelə vəkil qurumlarının tərkibində 
fəaliyyət göstərən vəkillərin həmin qurum tərəfindən ödənilən 
gəlirlərindən 14 faiz dərəcə ilə vergi tutulmalıdır.

Həmçinin Vergi Məcəlləsi ilə müəyyən olunmuş qaydada 
gəlirlərin və xərclərin uçotunu aparan mikrosahibkarlıq sub-
yekti olan fərdi sahibkarların sahibkarlıq fəaliyyətindən gəliri-
nin 75 faizi gəlir vergisindən azaddır.

Qızıl: kəskin enişdən sabitliyə
Qızıl ABŞ-da qiymətlərin müəyyən edilməsindən sonra 
bir aydan çox müddət ərzində ən kəskin enişi yaşadıq-
dan sonra sabit qalıb.

“Bloomberg”in məlu-
matına görə, qızılın sabit 
olması faiz dərəcələrinin 
daha uzun müddət yük-
sək qalacağını, dolların 
və istiqrazların gəlirliliyini 
artırdığını göstərir.

Xatırladaq ki, hazırda 
spot qızılın unsiyası 1925 
dollara satılır. Ekspertlər 

ABŞ-ın Federal Ehtiyatlar Sisteminin (FED) sentyabr iclasında 
sərtləşdirmə dövriyyəsini fəaliyyətindən asılı olmayaraq, gələn 
ilin birinci rübündə borclanma xərclərinin yüksək olaraq qala-
cağı təxmin edilib.

Kart ödənişləri 2 dəfə artıb
Bu il avqustun 1-nə Azərbaycanda dövriyyədə olan 
ödəniş kartlarının sayı 2022-ci ilin eyni dövrü ilə 
müqayisədə 20 faiz artaraq 15 milyonu ötüb. Bu barə-
də Azərbaycan Mərkəzi Bankının  Ödəniş sistemləri və 
hesablaşmalar departamentinin direktoru Kəmalə Qur-
banova Bakıda keçirilən Azərbaycan–Türkiyə Fintex 
Forumunda məlumat verib. 

O bildirib ki, hesabt 
dövründə ölkə daxilin-
də bu kartlarla aparılan 
nağdsız ödənişlərin 
həcmi 2 dəfə artaraq 24 
milyard manata çatıb. 
Departament direktoru-
nun sözlərinə görə, ölkə 
daxilində kart ödənişlə-
rində nağdsız dövriyyənin xüsusi çəkisi əvvəlki ilin eyni döv-
rünə nisbətən 12,3 faiz bəndi artaraq 53 faizə bərabər olub.

“Daha bir maraqlı göstərici isə bu gün POS-terminallarda 
aparılan hər 4 əməliyyatdan birinin “token” əməliyyatı, yəni 
mobil telefonlar və ya digər ağıllı cihazlar vasitəsilə olmasıdır. 
Bu isə Azərbaycan əhalisinin innovasiyalara açıq olduğunu 
göstərir”– deyə o əlavə edib.

XQ

Naxçıvan: aqrar sektor  
elmi əsaslar üzərində
65 min hektar münbit torpaqda məhsuldarlıq yüksəlir

Azərbaycan Respublikasının Naxçıvan iqtisadi rayonunda  aqrar sektorun 
dinamik inkişafı bölgədə qida təhlükəsizliyi, əhalinin etibarlı ərzaq təminatı və 
sosial dayanıqlığın başlıca meyarıdır. Bölgədə kənd təsərrüfatının  elmi əsaslar 
üzərində genişləndirilməsi, müvafiq sahələrdə yeni texnikaların və innovativ 
üsulların tətbiqi ümumilikdə məhsuldarlığın dinamik artımının əsasını təşkil 
edir. 

Xüsusilə, muxtar respublikada aqrar sahə üzrə qəbul edilən müvafiq 
dövlət proqramlarının icrası kənd təsərrüfatında fəaliyyət sahələrinin 
şaxələndirilməsinə, nəticədə yüksək məhsul bolluğuna zəmin yaradır. Son 
dövrlər bölgənin aqrar sektorunda aparılan islahatlar, innovativ tədbirlərin 
həyata keçirilməsi bitkiçiliyin, heyvandarlığın, istehsal və emal sənayesinin 
inkişaf etdirilməsi üçün geniş imkanlar açır. 
Naxçıvan MR iqtisadi rayonunun 

inkişafında uğurla yerinə yetirilən sosi-
al-iqtisadi dövlət proqramları Azərbay-
can Respublikasında həyata keçirilən 
davamlı sosial-iqtisadi inkişaf strate-
giyasının mühüm tərkib hissəsidir. Bu 
strategiyanın reallaşmasında Prezident 
İlham Əliyevin 5 iyun 2023-cü il tarix-
li sərəncami ilə  təsdiq olunan növbəti 
“Naxçıvan Muxtar Respublikasının so-
sial-iqtisadi inkişafına dair 2023–2027-
ci illər üçün Dövlət Proqramı” mühüm 
önəm daşıyan bir sənətdir.  

Hazırkı dövr aqrar sahədə əkinçiliyin 
və heyvandarlığın ayrı-ayrı sahələrinə 
müasir elmi yanaşma tələb edir. Naxçı-
van MR iqtisadi bölgəsində əkinçiliyin, 
meyvəçiliyin, tərəvəzçiliyin və üzümçü-
lüyün qədim ənənələri var. Bu gün qar-
şıda duran əsas vəzifə həmin ənənələrə 
əsaslanaraq yerli əhalinin ərzaq təmi-
natının yaxşılaşdırılması üçün mövcud 
sahələri daha da inkişaf etdirməkdir. 

Sözügedən sahələrin innovativ əsas-
larla genişləndirilməsi, genofondun təd-
qiqi və zənginləşdirilməsi, tətbiqyönümlü 
sortların seçilərək əkin dövriyyəsinə daxil 
edilməsi, aqrotexniki qulluq işlərinin mo-
dernləşdirilməsi nəticəsində sahələrdən 
yüksək maddi gəlirin əldə olunması, mü-
vafiq yüksək ixtisaslı mütəxəssislərin ha-
zırlanması və onların sıx iştirakı ilə elmi 
əsasların yaradılması zərurətini ortaya 
qoymuşdur. Azərbaycan Respublikasının 
ayrı-ayrı iqtisadi bölgələrində aqrar sek-
torun dinamik inkişafı ilə bağlı həyata ke-
çirilən dövlət tədbirləri məhsul istehsalı-
nın artırılması, əhalinin ərzaq təminatının 

yüksəlməsi ilə müşayiət olunur. Naxçıvan 
iqtisadi rayonunda da aqrar sektorun da-
vamlı inkişafı, modern reformaların həya-
ta keçirilməsi, əl əməyinin azaldılması, 
innovativ istehsal sahələrinin yaradılma-
sı və digər sistemli hədə ərin reallaşması 
dövlət siyasətinin mühüm tərkib hissəsini 
təşkil edir. 

Hazırda bölgədə 65 min hektardan 
çox münbit torpaq sahəsində əkin aparı-
lır.  İstifadə olunmayan yararsız torpaq-
lar əkin dövriyyəsinə daxil edilir. Bölgə-
də münbit torpaqlardan səmərəli istifadə 
olunmalıdır. Əkinəyararlı münbit torpaq 
sahələrində yeni sənaye sahələrinin, 
zavod və fabriklərin salınması qətiyyən 
yolverilməzdir. Belə istehsal və emal 
müəssisələrinin ancaq əkinə yararsız, 
şorakən torpaq sahələrində salınması 
daha məqsədəuyğundar. 

Bölgədə meliorasiya və irriqasiya 
sistemləri yenidən qurulur. Şoranlaşma-
ya qarşı tədbirlər həyata keçirilir. Torpaq 
sahiblərinə sahələrin fiziki-kimyəvi tərki-
binə uyğun müvafiq əkin aparılması töv-
siyələri verilir. Müasir kənd təsərrüfatı 
maşınlarının alınaraq muxtar respubli-
kaya gətirilməsi nəticəsində sahibkarla-
ra lizinq yolu ilə texniki xidmət sahələri 
genişləndirilir, yeni təsərrüfat sahələri 
yaradılır. 

Artıq düzən dağlıqətəyi və dağlıq 
ərazilərdə meyvə, giləmeyvə bağları-
nın sahəsi genişləndirilir. Heyvandarlıq 
təsərrüfatının sayı isə 40-dan çoxdur. 
İldən-ilə süni mayalanma yolu ilə hey-
vandarlığın cins tərkibinin yaxşılaşdırıl-
ması həyata keçirilir, arıçılıq çoxaldılır, 

məhsul istehsalı yüksəlir. Strateji əhə-
miyyətli toxumçuluğa diqqət artırılır, fər-
di təsərrüfatların genişləndirilməsi üçün 
hərtərə i şərait yaradılır.  

Hazırda muxtar respublikada aqrar 
sektorun dinamik inkişafının genişlən-
dirilməsi üçün icrası vacib olan bir sıra 
problemlər öz həllini gözləyir. Belə ki, 
aqrar elmin qarşısında duran vəzifələrin 
səmərəli icrası yüksək ixtisaslı, müasir 
biliklərə və dünyagörüşünə malik aqro-
nom və digər kadr potensialının yaradıl-
masından əhəmiyyətli dərəcədə asılıdır. 
Ona görə də yeni mütəxəssis-aqronom 
kadrların hazırlanması üçün Naxçıvan 
Dövlət Universitetində ekologiya və 
kənd təsərrüfatı kafedrasının yenidən 
bərpa edilməsi, aqraryönümlü baka-
lavr və magistr təhsilinin bərpa edilməsi 
daha məqsədəuyğundur. Eyni zaman-
da, muxtar respublika ərazisində yayılan 
və becərilən kənd təsərrüfatı bitkilərinin 
genofondunun toplanılması, qorunma-
sı, öyrənilməsi, zənginləşdirilməsi, tət-
biqyönümlü sortların müəyyənləşdiril-
məsi və istehsalata yönəldilməsi daha 
səmərəli olar. 

Muxtar respublikada becərilən bit-
kilər üzrə seleksiya işlərinin məqsədyön-
lü elmi şəkildə yenidən təşkil olunması 
və müasir üsullarla tətbiqyönümlü və 
iqtisadi əhəmiyyətli yeni sortların yara-
dilmasi işlərinin genişləndirilməsi, həm-
çinin koordinasiyalaşdırılması üçün 
müvafiq Seleksiya proqramının hazır-
lanması artıq dövrün tələbidir. 

İndiki vaxtda bölgədə aqrar islahat-
ların diqqət mərkəzində saxlanılması, 
xüsusi təsərrüfat formaları və sahib-
karlığın inkisaf etdirilməsi istiqamətində 
məqsədyönlü işlərin təşkilinin sürət-
ləndirilməsi, güzəştli kreditləşdirmə 
imkanlarının genişləndirilməsi, kənd 
təsərrüfatı istehsalçılarına subsidiyala-
rın verilməsinə nəzarətin artırılması və 
onların texnika, gübrə, habelə kimyəvi 
dərmanlama vasitələri ilə təminatında 
dövlət nəzarətinin artırılmasına ciddi eh-
tiyac duyulur. 

Bölgədə əsas problemlərdən olan 
kənd təsərrüfatında becərilən bitkilərin 
virus, bakterial, göbələk mənşəli xəstə-
liklərinin və zərərvericilərinin müəy-
yənləşdirilməsi, onlara qarşı kimyəvi, 
bioloji mübarizə tədbirlərinin müasir 
üsullarla həyata keçirilməsi, təkmilləşdi-
rilmiş aqrotexniki üsullarla ekoloji cəhət-
dən təmiz kənd təsərrüfati bitkilərinin 
yüksək məhsuldarlığına nail olunması, 
suvarmadan maksimum qənaətlə isti-
fadə edilməsi, əkin sahələrində damçı 
üsulu ilə suvarmanın tətbiqi və genişlən-
dirilməsinə böyük ehtiyac duyulur. 

aris  Q LİYE ,   
Naxçıvan Bioresurslar 

İnstitutunun dosenti,  
aqrar elmləri doktoru

Məhsul qəbzi – kredit zəmanəti
Beynəlxalq Maliyyə Korporasiyası (IFC) respublikamızla birgə kənd 

təsərrüfatı sektorunda innovativ maliyyələşdirmə vasitələrinin tətbiqi üzərində 
çalışır.

IFC-nin Cənubi Qafqaz üzrə regi-
onal meneceri İvana Fernandes Du-
arte ölkə mediasına müsahibəsində 
bu barədə məlumat verib. O, Azər-
baycanda aqrar sektorun qeyri-neft 
sektorunun inkişafına təşviq və ölkədə 
kənd təsərrüfatı sahələrində iş yerlə-
rinə dəstək üçün yüksək potensiala 
malik olduğunu bildirib, həmçinin IFC-
in hökumətlə birgə kənd təsərrüfatını 
möhkəmləndirə və kiçik fermerləri qlo-
bal dəyər zəncirinə daxil edə biləcək 
innovativ maliyyələşdirmə vasitələrinin 
tətbiqinə üstünlük verildiyini diqqətə 
çatdırıb.     

Duarte qeyd edib ki, çox vaxt kiçik 
fermerlər bankların tələb etdiyi daşın-
maz əmlak girovuna sahib olmadıqla-
rından kredit almaqda çətinlik çəkirlər. 
“Bu halda məhsul qəbzləri səmərəli 
həll yolu ola bilər. Bu sahədə fermerlər 
gələcək məhsuldan girov qismində is-
tifadə edə bilərlər. Aqrar qəbzlər rahat 
və etibarlı vasitə kimi fermerlərə yük-
sək keyfiyyətli toxum və gübrə, eləcə 
də digər resurslar əldə etmək üçün 
dövriyyə kapitalı əldə etməyə kömək 

edir. Həmçinin qısamüddətli kredit və 
ya zəmanət formasında maliyyə vəsaiti 
təmin etmək üçün anbar qəbzlərindən 
(mövsümsonrası maliyyələşdirmə) isti-
fadə olunur”, – IFC-nin regional mene-
ceri bildirib.  

Duarte xatırladıb ki, IFC İsveçrə 
İqtisadi Məsələlər üzrə Dövlət Katibliyi 
(SECO) ilə birgə həyata keçirilən kənd 
təsərrüfatının maliyyələşdirilməsi la-
yihəsi çərçivəsində yerli maliyyə müəs-
sisələrini dəyər zəncirinin maliyyələşdi-
rilməsi məhsullarının buraxılmasında 
dəstəkləməklə həm də dəyər zəncirlə-
rini (çiyələk və fındıq) seçməyə və ixrac 
bazarlarında rəqabət qabiliyyətini artır-
mağa kömək edib.

Qeyd edək ki, Azərbaycan  1995-ci 
ildə IFC-yə üzv olub. IFC bank işi, 
korporativ idarəetmə, lizinq, kiçik və 
orta sahibkarlığın inkişafı, mənzil ma-
liyyələşdirilməsi, dəyərli kağızlar ba-
zarının inkişafı, investisiyaların təşviqi 
və işgüzar mühit sahəsində konsultativ 
layihələr həyata keçirib.

Aqrar Subsidiya Şurası gələn il üçün subsidiya əmsallarını açıqlayıb. 
Qurum Azərbaycan Prezidentinin 2019-cu il 27 iyun tarixli 759 nömrəli 
Fərmanı ilə təsdiq edilmiş “Kənd təsərrüfatı məhsulları istehsalının 
subsidiyalaşdırılması Qaydası”nın 2.4-cü bəndinə müvafiq olaraq,  2024-cü 
il üzrə bitkiçilik sahəsində bitkilər və regionlara görə əkin, məhsul və toxum 
əmsallarının, toxum və ting kvotalarının, eləcə də əkin ehtiyaclarının müəyyən 
edilməsi barədə qərar qəbul edib.

Fermerlərə aqrar subsidiya 
əmsalları artacaq

Kənd Təsərrüfatı Nazirliyindən aldı-
ğımız məlumata əsasən, Aqrar Subsidi-
ya Şurası kənd təsərrüfatı bitkiləri üzrə 
baza məbləği 200 manat olmaqla 2024-
cü ildə əkin əmsalları və əkin subsidiya-
sının məbləğini müəyyən edib. Qurumun 
qərarına əsasən, çəltiyin əsas əkinlərinə 
görə əkin subsidiyası 360 manatdan 380 
manata, yoncaya görə 50 manatdan 70 
manata, giləmeyvələrə (2023-cü il sent-
yabrın 1-dən 2024-cü il mayın 31-dək sa-
lınan və damcı suvarma sistemi ilə təmin 

olunmuş kivi və moruq bağları, habelə 
2022-ci ildən salınmış və damcı suvar-
ma sistemi ilə təmin olunmuş kivi bağları 
istisna olmaqla) görə isə 230 manatdan 
240 manata qədər artırılıb.

Şuranın qərarına əsasən, armud, gi-
las, albalı, gavalı, şaftalı (nektarin), ərik və 
alça bitkiləri üzrə 1 hektara minimum 650 
ədəd, badam bitkisi üzrə 1 hektara mini-
mum 278 ədəd vegetativ calaqaltı, xurma 
və nar bitkiləri üzrə 1 hektara minimum 
450 ədəd, limon, kinkan, portağal, naringi 
və feyxoa bitkiləri üzrə 1 hektara minimum 
650 ədəd, qoz bitkisi üzrə 1 hektara mi-
nimum 238 ədəd, əzgil, zoğal, iydə, ən-
cir, zeytun və digər bitkilər üzrə 1 hektara 
minimum 330 ədəd tingin əkildiyi bağlar, 
eləcə də fındıq bitkisi üzrə 1 hektara mi-
nimum 330 ədəd ocağın olduğu intensiv 
meyvə bağları damcı suvarma sistemi ilə 
təmin olunmuş bağlara aid edilir. Subsidi-
ya veriləcək digər meyvə bağlarında isə 1 
hektara əkilmiş tinglərin minimum sayının 
90 ədəd olması müəyyənləşdirilib. 

Bu il sentyabrın 1-dən 2024-cü il ma-
yın 31-dək deqradasiyaya uğramış və 
bonitet balı aşağı olan torpaq sahələ-
rində salınan intensiv zeytun bağlarının 
hər hektarına görə 5 min 600 manat, boş 
olan Meşə Fondu torpaqlarında, dağlıq 
və dağətəyi ərazilərdə salınan intensiv 
fındıq bağlarının hər hektarına görə 5 min 
manat məbləğində əkin subsidiyası ödə-
niləcək. Eyni zamanda, həmin müddətdə 
salınan hər hektar intensiv limon bağları-
na görə 11 min 600 manat, intensiv narin-
gi və portağal bağlarına görə 9 min 600 
manat, intensiv nar bağlarına görə isə 3 
min manat məbləğində əkin subsidiyası-
nın verilməsi təmin olunacaq. Yeri gəlmiş-
kən, əkin subsidiyasının alınması üçün 
həmin bağların “Aqrar sığorta haqqında” 
Azərbaycan Respublikasının Qanununa 
müvafiq sığorta edilməsi tələb olunur.

Aqrar Subsidiya Şurasının qərarına 

əsasən, bu il sentyabrın 1-dən gələn il 
mayın 31-dək salınan intensiv kinkan 
bağlarının hər hektarına görə 11 min 600 
manat, şabalıd bağlarının hər hektarına 
görə 800 manat, damcı suvarma siste-
mi ilə təmin olunmuş və bir hektara ən 
azı 650 tingin əkildiyi kivi bağlarının hər 
hektarına görə 9 min 600 manat, damcı 
suvarma sistemi ilə təmin olunmuş və bir 
hektara ən azı 4 min 700 tingin əkildiyi 
moruq bağlarının hər hektarına görə 3 
min 200 manat məbləğində əkin subsidi-

yası ödəniləcək. Bununla yanaşı, 2024-
cü ildə damcı suvarma sistemi ilə təmin 
olunmuş həm ənənəvi, həm də yaşı 4 
ildən çox olan intensiv bağlara görə əkin 
subsidiyası 250 manatdan 300 manata 
qədər artırılıb.

Yeni qərara əsasən, “Ərzaqlıq buğda 
ilə özünütəminetmə səviyyəsinin yüksəl-
dilməsinə dair bir sıra tədbirlər haqqında” 
ölkə Prezidentinin 19 iyul 2022-ci il tarixli 
Fərmanından irəli gələn tapşırığa uyğun 
olaraq 2024-cü il üzrə Azərbaycan Res-
publikasının Kənd Təsərrüfatı Nazirliyi 
ilə bağlanmış müqaviləyə əsasən müa-
sir suvarma sistemlərinin tətbiq edildiyi 
təsərrüfatlarda ərzaqlıq buğda istehsalı 
ilə bağlı öhdəlik götürmüş şəxslər tərə-
findən istehsal olunan, Dövlət Ehtiyatları 
Agentliyinə və un dəyirmanlarına təhvil 
verilən ərzaqlıq buğdanın hər tonuna 
görə 100 manat məbləğində məhsul sub-
sidiyası müəyyən edilib.

Gələn il pambıq, şəkər çuğundu-
ru və tütün bitkiləri üzrə yalnız məhsul 
subsidiyası veriləcək. Fermerlər tədarük 
məntəqələrinə təhvil verdikləri pambığın 
hər tonuna görə 190 manat, Virciniya sor-
tu üzrə yaş tütünün hər tonuna görə 34 
manat, digərləri üzrə quru tütünün hər to-
nuna görə 200 manat və yaş tütünün hər 
tonuna görə 20 manat, şəkər çuğunduru-
nun hər tonuna görə isə 18 manat məhsul 
subsidiyası alacaqlar.

Aqrar Subsidiya Şurasının qərarına 
əsasən, gələn il əkin subsidiyasının ve-
rilməsi üçün “Aqrar sığorta haqqında” 
Azərbaycan Respublikasının Qanununa 
müvafiq sığortalanmalı olan bitkilərə buğ-
da, arpa, qarğıdalı, çəltik, çay, limon və 
fındıq bitkiləri aid edilib. 

Bütövlükdə isə, fermerlər qərarın tam 
mətni ilə akia.gov.az ünvanlı internet say-
tında tanış ola bilərlər.

XQ

Qədim diyarda daşınmaz  
əmlak pasportlaşdırılır

Naxçıvan Muxtar Respublikasının Daşınmaz Əmlak və Torpaq Məsələləri 
üzrə Dövlət Xidməti tərəfindən muxtar respublikada daşınmaz əmlakın 
qeydiyyatı və torpaqlardan istifadəyə dövlət nəzarəti avqust ayı ərzində də 
diqqətdə saxlanılıb, fəaliyyət istiqamətləri üzrə həyata keçirilən tədbirlər 
uğurla davam etdirilib.

Dövlət Xidmətinin yaydığı məlumata 
görə, avqust ayı ərzində 1129 daşınmaz 
əmlak obyekti üzərində hüquqlar dövlət 
qeydiyyatına alınıb, 854 texniki sənəd 
hazırlanıb. Muxtar respublika üzrə ilkin 
qeydiyyat, bölünmə və birləşmə nəticə-
sində yeni yaranan 138 daşınmaz əmlak 
obyektinə ünvan verilib. Həmçinin 206 
torpaq sahəsinin planı və ölçüsü dövlət 
kadastr kitablarında qeydiyyata alınıb, 
məhdudiyyət və yüklülüyə dair 263 ara-
yış verilib.

Hesabat dövründə hüquqi və fiziki 
şəxslər tərəfindən elektron xidmətlərə 

daxil olan 110 müraciət qəbul edilərək 
icra olunması üçün aidiyyəti üzrə yönəl-
dilib. “ASAN xidmət” Mərkəzində müəy-
yənləşdirilən xidmət növləri üzrə 1 046 
müraciətə baxılıb.

Avqust ayı ərzində kənd təsərrüfatı 
təyinatlı torpaq sahələri və onların mül-
kiyyətçiləri haqqında əvvəllər yaranan 
hüquqlara dair 620 məlumat daşınmaz 
əmlakın elektron qeydiyyat sisteminə 
daxil edilib. Həmçinin muxtar respubli-
kanın bir sıra yaşayış məntəqələrində 
vətəndaşlara səyyar xidmətlər göstərilib.

XQ

Türk Dövlətlərinin 
kənddə “sığorta 

hovuzu”
Türk Dövlətləri Təşkilatına 

(TDT) üzv dövlətləri kənd 
təsərrüfatı sahəsində “sığorta 
hovuzu” yaradılacaq.

Türkiyə mediasının yaydığı məlu-
mata görə, Türk Dövlətləri Təşkilatı-
na (TDT) üzv dövlətləri kənd təsər-
rüfatı sahəsində “sığorta hovuzu” 
yaradılacaq. Bu məlumatı BMT-nin 
Ərzaq və Kənd Təsərrüfatı Təşkila-
tının (FAO) dəstəyi ilə Özbəkistanda 
keçirilən ərzaq təhlükəsizliyi üzrə 
beynəlxalq konfransda Türkiyənin 
kənd təsərrüfatı və meşəçilik naziri 
İbrahim Yumaklı açıqlaması zamanı 
bildirib.

Nazir, həmçinin qeyd edib ki, 
kənd təsərrüfatı sığortası ilə bağlı 
Azərbaycanla olduğu kimi, Özbəkis-
tanla da müəyyən model üzərində 
aparılan iş yekunlaşdıqdan sonra 
TDT-ə üzv dövlətlərin kənd təsərrü-
fatı sahəsində “sığorta hovuzu” ya-
radılacaq. Bunun isə birliyin bütün 
ölkələrinə faydası olacaq.

XQ

Bir məktubun tarixçəsi
31 il ə əl cəb əyə No r z so qatı ndərmi  bağ a ağı   

on n təbri ini almı  e mi  d yü ü ilə necə rü dü
Şərəfli tarixə çevrilmiş 2020-ci ilin payızında bütün 
xalqımız kimi, Sumqayıt “Liftservis” Birliyinin kollektivi 
də Qarabağda vuruşan hərbçilərimiz üçün cəbhə 
bölgəsinə ərzaq, pal-paltar dolu bağlamalar göndərirdi. 
Sonsuz Vətən məhəbbəti və qələbə əzmi ilə düşmən 
üzərinə qətiyyətlə yeriyən igid döyüşçülərimizə olan 
inam və sevgidən irəli gələn bu aksiyada hər kəs fəallıq 
göstərirdi.

Xalqın qələbəyə inamı bö-
yük idi. Sumqayıtlı lift xidməti 
işçiləri də evdən gətirdikləri so-
vqat bağlamalarını Qarabağa 
yola salıblar. Direktor Çümşüd 
İsmiyev isə rayonların işğal-
dan azad olunacağı günlərdə 
“Füzuli”, “Qubadlı”, “Cəbrayıl”, 
“Ağdam”, “Zəngilan”, “Laçın”, 
“Kəlbəcər”, “Şuşa” adlarının 
yazıldığı üçrəngli bayraqları-
mızı qabaqcadan hazırladıb 
hərbi hissələrə göndərib. 

Həmin günlərin birində 
keçmiş döyüşçü, 2-ci dərə-
cəli əlil İsrafil İsmiyev 90-cı 
illəri yada salaraq dedi ki, I 
Qarabağ müharibəsi zamanı 
onun döyüşdüyü batalyona 
da bu cür bağlamalar gəlirdi. 
“Yemək, şirniyyat, siqaretlə 
yanaşı, ünvansız, lakin çox 
səmimi, qələbəyə inamla dolu 
məktublar da alırdıq. Xüsusilə 
Novruz bayramı günlərində 
belə bağlamalar çox gəlirdi. 
Məktublardakı inam və arzu 
dolu sözlər bizi döyüşlərə, 
qələbəyə ruhlandırırdı...”

İş yoldaşına diqqətlə qulaq 
asan gənc dispetçer Xalidə 
Hacıyeva əlindəki işi bir anlı-
ğa saxlayıb, gülə-gülə dedi ki, 
o da tərbiyə aldığı bağçada 
olarkən valideynlərinin əsgər-
lər üçün Novruz sovqatları ha-
zırlamasına kömək edib. 

İsrafil müəllim gülüm-
sünərək cavab verdi: 

– Yox, ay Xalidə, sənin ya-
dına gəlməz, sən o vaxt bala-
ca uşaq olardın. 

– Niyə yadıma gəlmir ki, 
İsrafil müəllim  Düzdür, o vaxt 
mən 6 yaşına təzəcə keç-
mişdim, yaxşı xatırlayıram ki, 
valideynlərimiz həmin sovqat-
ları baxçamızda bizim “Cü-
cələrim” qrupunun adından 
göndərmişdilər. 

“Cücələrim” sözünü eşit-
cək keçmiş döyüşçü duruxdu. 
Qulaqlarına inanmadı:

– “Cücələrim” qrupu  Bu, 
sənin dəqiq yadında qalıb  
Səhv etmirsən ki

– Yox, İsrafil müəllim, 
dəqiq yadımdadır. Çünki o 
vaxtlar tərbiyəçilərimiz bizə 
xorla tez-tez “Cücələrim” mah-
nısını oxudurdular. Biz həmin 
mahnını çox sevir və çox da 
həvəslə oxuyurduq...

Keçmiş döyüşçü nəsə ta-
pıbmış kimi mənalı-mənalı 
gülümsündü, lakin dünənki 
“bağça uşağına” daha heç bir 
söz demədi... 

Axşam işdən sonra evdə 

cəbhə arxivinə göz gəzdirdi. 
Neçə ildən bəri qoruyub-sax-
ladığı 3 açıqçada “Cücələrim” 
ansamblı” sözlərini görüb, 
zəndində yanılmadığını anla-
dı... 

Ertəsi gün iş yerində 
həmin açıqçaları Xalidəyə 
göstərəndə dilli-dilavər qızın, 
az qala, nitqi tutuldu. Artıq 5-6 
yaşlı baxça uşağı yox, iki uni-
versitet məzunu olan Xalidə 
məktubların birində anasının 
xəttini o dəqiqə tanımışdı. 
Məktubda yazılmışdı: “Əziz 
dost  Sizi Novruz bayramı mü-
nasibətilə ürəkdən təbik edi-
rik  Sizə həyatda can sağlığı 

və cəbhədə qələbə arzulayı-
rıq  “Cücələrim” ansamblı.”

Xalidə xanım özünü 
birtəhər ələ alaraq soruşdu:

– İsrafil müəllim, bunlar 
sizdə hardandır  Yoxsa, bi-
zim göndərdiyimiz Novruz 
sovqatları və təbrik məktubu-
muz sizə çatıb  Nə yaxşı  Lap 
yuxu kimidir. 

 Bir vaxtlar Vətən yolunda 
igidliklə vuruşmuş iş yoldaşını 
ata kimi qucaqlayan qız göz-
lərinə inana bilmirdi. Bəlkə 
də, o vaxtlar Sumqayıt kimya 
zavodunun işçisi olan anası 
Məryəm xanımın yazdığı “Cü-
cələrim” sözü olmasaydı, Xa-
lidə bu möcüzəyə inanmazdı. 
Axı bu, handa bir rast gəlinən 
bir təsadüf deyildi. 

Bəli, 1992-ci ilin o çətin, 
həyəcanlı günlərində, Novruz 
bayramı ərəfəsində cəbhəyə 
sovqat və bayram təbriki gön-
dərilməsində iştirakçı olmuş 
bağça uşağı Xalidə 28 ildən 
sonra – 2020-ci ilin payızında 
Vətən müharibəsi döyüşçüləri 
üçün ərzaq bağlamaları hazır-
layarkən təsadüfən öyrənmiş-
di ki, o vaxt onun göndərdiyi 
bağlamanı alan əsgərlərdən 
biri onun hazırkı iş yoldaşı, 
kollektivin sevimlisi olan İsrafil 

İsmiyev olub. 
Keçmiş döyüşçü İsrafil İs-

miyev bu təsirli epizodu danı-
şandan sonra dedi: 

– Arxa cəbhədən məktub 
və sovqat alanda hədsiz dərə-
cədə sevinirdik, döyüş ruhu-
muz artırdı. Çünki hiss edirdik 
ki, tək deyilik, arxamızda qə-
dirbilən xalqımız – ata, ana və 
bacılarımız dayanıb. Bizə gön-

dərilmiş məktubları isə oxu-
yub bir kənara atmağa əlimiz 
gəlmirdi. Onları şəxsən mən 
həmin günlərin yadigarı kimi 
döyüş silahımla bərabər üs-
tümdə gəzdirmişdim. Ancaq, 
düzü, nə vaxtsa o məktubla-
rı göndərənlərdən kiminləsə 
rastlaşacağımı – özü də məhz 
çalışdığım idarədə – heç fik-
rimə də gətirə bilməzdim. Sən 
demə, onlardan biri neçə ildir 
ki, mənimlə eyni müəssisədə, 
birgə çalışdığımız iş yoldaşım, 
“Cücələrim” bağçasının “yetir-
məsi” Xalidə xanım imiş. Bu, 
mənim üçün çox gözəl, xoş bir 
sürpriz oldu. 

...1969-cu ildə Kürdəmir 
rayonunun Xırdapay kəndində 
dünyaya gəlmiş İsrafil İsmi-
yev güləşçi idi, məşqçi olmaq 
istəyi ilə Azərbaycan Dövlət 
Bədən Tərbiyəsi İnstitutuna 
(indiki İdman Akademiyasına) 
daxil olmuşdu. Lakin 1991-ci 
ilin sentyabrında erməni-daş-
nak tör-töküntülərinin daha 
da azğınlaşdığına, rus hərb-
çilərinin köməyi ilə Qarabağ-
da və onun ətrafında kənd və 
qəsəbələrimizdə dinc sakinləri 
qətlə yetirmələrinə, onların 
mal-mülkünü ələ keçirmələ-
rinə dözməyərək, təhsilini 
yarımçıq qoyub, könüllü cəb-

həyə yollanıb. 
Onun döyüş yolu Ağdam, 

Füzuli, Ağdərə, Cəbrayıl, 
Xocavənd, Laçın və Şuşa-
dan keçib. İgidliklə vuruşdu-
ğuna,1992-ci ilin iyununda 
(özünün ad gününə iki gün 
qalmış) Ağdərə döyüşlərində 
fərqləndiyinə görə o vaxtkı 
pulla 7 min manat mükafat da 
alıb. Ondan bir müddət sonra 
düşmənin atdığı raket İsrafilin 
lap yaxınlığında partlayıb və 
o, kəllə-beyin travması ala-
raq, səhra hospitalında ciddi 
müalicə keçməli olub. Tərxis 
edilmək imkanı olsa da, düş-
mənlərdən qisas almaq üçün 
yenidən döyüşə yollanıb və 
1995-ci ilədək orduda xidməti-
ni davam etdirib. Amma sonra 
başındakı ağrılar özünü yeni-
dən göstərib, ona II qrup əlillik 
dərəcəsi verilib.

İsrafil İsmiyev birinci Qa-
rabağ müharibəsi qazisi olsa 
da, 2020-ci ildə Vətən mü-
haribəsi başlananda yenidən 
cəbhəyə yollanmaq istəyib. 
Lakin hərbi komissarlıqda 
ona yaşının 50-ni keçdiyini və 
II qrup əlil olduğunu xatırla-
daraq: “Sən Vətənə borcunu 
layiqincə yerinə yetirmisən. 
İndi cavanlar döyüşür, hələlik 
sənə ehtiyac yoxdur”, – de-
yiblər. Ali Baş Komandanımı-
zın rəhbərliyi ilə xalqımızın 
igid oğulları düşmən ordusu-
nu darmadağın edərək, tarixi 
qələbəmizi qazananda bu 
zəfərin dəyərini hamıdan çox 
duyub-anlayıb. 

Artıq neçə ildir ki, qardaşı 
Cümşüdün yanında, Sumqa-
yıt “Liftservis” Biliyində çalışan 
İsrafil İsmiyev işgüzarlığı, sə-
mimiyyəti ilə hörmət qazanıb. 
Şəhər sakinlərinə göstərlən lift 
xidmətinin keyfiyyətcə yüksəl-
məsində onun da xeyli zəh-
məti var. Bir vaxtlar vuruşduğu 
Qarabağ cəbhəsinə “Cücələ-
rim” imzalı sovqat və açıqça 
göndərmiş, hazırda onunla 
bir yerdə çalışan Xalidə Ha-
cıyeva da, digər iş yoldaşları 
da keçmiş döyüşçünün xətrini 
dünyalar qədər istəyirlər. 

Rəhman ORXAN, 
Əməkdar urnalist

Vətən yolunda həlak olaraq ali məqama yüksələnlər ulu Tanrının sevimli 
bəndələridir. Dini kitablarda yazılıb ki, şəhidin qanının ilk damlası axanda artıq 
bütün günahları silinmiş olur. Azərbaycanın ərazi bütövlüyü naminə minlərlə 
gənc canından keçib. Bütün şəhidlərimizin adı və xatirəsi bizim üçün əzizdir. 
Amma bu gün məhz yubileyi qeyd olunan şəhidlərimiz haqqında söhbət açmaq 
istəyirik. 

Eyni gündə doğuldular – 
eyni tale yaşadılar…

”Azərbaycanın Milli Qəhrəmanı” 
Fərhad Qənbər oğlu ümbətovun 55 
yaşı tamam olur. 1968-ci ildə Qərbi Azər-
baycanın Qarakilsə rayonunun Arçut kən-
dində doğulub. Orta məktəbin 8-ci sinfini 
bitirdikdən sonra texniki-peşə məktəbin-
də sürücü-mexanik peşəsinə yiyələnib. 
Hərbi xidmətini əvvəlcə Rusiyanın Çita 
şəhərində, sonra isə Monqolustanda ke-
çib, 

Fərhad tərxis olunduqdan iki il son-
ra, sıralarında qulluq etmiş olduğu sovet 
qoşun hissələrinin Bakıda törətdiyi 20 
yanvar hadisələri zamanı az qala şəhid 
olacaqdı. Sadəcə, o zaman hələ bu, qis-
mətində deyilmiş. O gecə qarşısına çıxan 
hər şeyi əzib keçən tanklardan birinin al-
tından möcüzə sayəsində salamat çıxıb. 

Həmin hadisədən sonra Fərhad məhz 
tankçı olub Vətənin keşiyində durmağı 
qarşısına məqsəd qoyur və 1991-ci ilin 
oktyabr ayında cəbhəyə gedir. Könüllülər-
dən ibarət Şıx batalyonunun sıralarında 
döyüşə atılaraq, bir neçə kəndin düşmən-
dən təmizlənməsində şücaət göstərir.

Fərhadın döyüş yolu çox çətin olub. 
O, 1992-ci il martın 7-də Şuşa, Kosalar, 
Xankəndi istiqamətlərində uğurlu döyüş 
əməliyyatlarında daha çox fərqlənib və 
düşmənin 5 postunu dağıdıb.1992-ci il 
martın 29-da isə Xankəndi yaxınlığında 
sayca üstün olan erməni silahlıları ilə dö-
yüşə girib, yaralıları xilas edə bilsə də, 
özü qəhrəmancasına həlak olub. Ölü-
mündən sonra Fərhada Milli Qəhrəman 
adı veriləndə bütün silahdaşları bunu şə-
hidin halal haqqı hesab ediblər. 

Ailəsi təskinkliyi ondan tapır ki, xid-
mətləri layiqincə qiymətləndirilən şəhid 
qəhrəman indi bütün millətin fəxridir. Ba-
kının Binəqədi rayonunda Fərhad Hüm-
bətovun adına park salınıb və orada büs-
tü qoyulub.

Tərtər rayonu Kəngərli kəndində 
doğulub böyüyən şəhid baş leytenant 
Qənbər Bəhruz oğlu Qənbərlinin isə bu 
gün 30 yaşı tamam olur. Ağlı kəsəndən 
xalqımızın erməni xəyanəti ilə üz-üzə 
qaldığını gördüyü üçün hərb sənətinə 
yiyələnmək və düşməndən qisas almaq 
qərarına gəlib. 2012–2016-cı illərdə  
H. Əliyev adına Ali Hərbi Məktəbdə oxu-
yub, sonra “N” saylı hərbi hissədə bölük 
komandiri olub. 

Vətən müharibəsinin ilk günü Murov-
dağda döyüşlərə atılan Qənbər düşmə-
nin canlı qüvvəsinin məhv edilməsində 
rəşadət göstərib, vəzifə borcunu ləyaqət-
lə və vicdanla yerinə yetirib. Elə həmin 
gün də şəhidlik zirvəsinə ucalıb. Amma 
düz 8 ay onun nəşi tapıla bilməyib. Nə-
hayət, 2021-ci il mayın 22 də tapılıb və 
ailəsinə təhvil verilib. Ölümündən sonra 
Qənbər Qənbərli 3-cü dərəcəli “Rəşadət” 
ordeninə, “Vətən uğrunda” və “Kəlbəcərin 
azad olunmasına görə” medallarına layiq 
görülüb. 

İsmayıllı şəhərinin yetirməsi Vüsal 
Aydın oğlu Dəmirov da sağ olsaydı, 
bu gün 30 yaşının şadyanalığını dogma 
əzizləri və dostları ilə keçirəcəkdi. Amma 
onun da alnına şəhadətə qovuşmaq ya-
zılıbmış.

Vətən müharibəsindən 4 il öncə Quru 
Qoşunlarının tərkibində məlum Aprel 
döyüşlərində, 44 günlük “Zəfər Yürüşü” 
ərəfəsində isə Tovuz döyüşlərində iştirak 
edən Vüsal həmişə ön sırada olub. Müd-
dətdən artıq xidmət keçib, zirehli döyüş 

maşınının sürücüsü kimi daim qorxmaz-
lıq nümunəsi göstərib. II Qarabağ sava-
şında cəmi bir həftə iştirak etsə də, adını 
millətin şərəf kitabına qızıl qanı ilə yaza 
bilib. Ölümündən sonra “Vətən uğrunda”, 
“Füzulinin azad olunmasına görə”, “Xo-
cavəndin azad olunmasına görə” medal-
ları ilə təltif edilib. 

Digər şəhidimiz Vüsal Asdan oğlu 
İsgəndərovun isə 25 yaşı tamam olur. 
Bərdənin Nifçi kəndində doğulan Vüsal 
döyüş bölgəsinə yaxın yerdə böyüdüyü 
üçün həyatını hərb sahəsinə bağlayıb, 

əsgərlikdən sonra müddətdən artıq xid-
mətə yazılıb. Erməni işğalı altında olan 
rayonların azad edilməsi və ölkəmizin 
ərazi bütövlüyünün bərpa olunması uğ-
runda II Qarabağ müharibəsi başlananda 
sevinib ki, qisas almağın vaxtı gəlib çat-
dı. Fəal döyüşlərə qatılaraq, Tapqaraqo-
yunlu, Gülüstan, Suqovuçan və Ağuçuq 
istiqamətində gedən hərbi əməliyyatlarda 
iştirak edib. Vüsal müharibənin 3-cü günü 
– 2020-ci il sentyabrın 29-da Ağuçuq kən-
di ərazisində düşmən atəşinə tuş gəlib və 
şəhid olub. 

Döyüş tapşırıqlarını igidliklə yerinə 
yetirdiyi üçün Azərbaycan Prezidenti 
 İlham Əliyevin imzaladığı sərəncamla-
ra əsasən Vüsal İskəndərov ölümündən 
sonra “Vətən uğrunda” və “Suqovuşanın 
azad olunmasına görə” medallarına layiq 
görülüb. 

Niyaməddin üsaməddin oğlu Sul-
tanzadə üç il əvvəl, 22 yaşında həyata 
əlvida desə də, ölümü ilə əbədiyyət qaza-
nan oğullarımızdandır. 

Masallı şəhərindəki 1 nömrəli tam orta 
məktəbini bitirmişdi, çoxlu arzuları vardı. 
Azərbaycan Dövlət Aqrar Universitetinin 
aqronomluq fakültəsinin (qiyabi) tələbə-
si idi. Gələcəkdə fermer kimi tanınmaq, 
ölkənin ərzaq bolluğuna töhfələr vermək 
istəyirdi. Amma müharibə başlananda 
“Öncə Vətəndir ” deyərək, könüllü olaraq 
cəb həyə yazılıb. Cəbrayıl və Füzuli ra-
yonlarında düşmən hücumlarının qarşısı-
nın alınmasında şücaət göstərib. 

Qələbəyə cəmi 3 gün qalmış – no-
yabrın 6-da Qubadlı rayonu istiqamətin-
də gedən döyüşlərdə Niyaməddin igidlik 
nümunəsi göstərərək şəhid olub. Doğma 
Masallıdakı Dadva qəbiristanlığındakı 
dəfn mərasiminə bütün el-oba qatılıb. 
Ölümündən sonra təltif edildiyi “Vətən 
uğrunda” medalı Niyaməddinin ailəsinə 
təqdim olunub. Bir müddət sonra isə o, 
Qubadlının və Cəbrayılın azad olunması-
na görə, həmçinin “Cəsur döyüşçü” me-
dallarına layiq görülüb.

Ə.ƏLİYEV 
 XQ 

Zəfər dastanının bir səhifəsi 
Vətən uğrunda həlak olan şəhidlərimizin hər birini Vətən boyda təsəvvür 

edirəm. Ən gözəl sözlər yazmaq istəyirəm onlar haqqında. Elə sözlər ki, içim- 
dəki yanğını, gözümdəki yaşı, düşmənə nifrəti ifadə etsin və hamıya toxtaqlıq 
versin. İstəyirəm ölməzləri oyadıb soruşum: “Haran ağrıyır, şəhid?” Vətən 
müharibəsinin zəfər tarixinin ən azı bir səhifəsinin müəllifi olan şəhid Yusif 
Sabir oğlu Yusifbəylinin həyat hekayəsi də kəlmələrə sığmayan bir dastandır. 

Yusif 1993-cü il avqustun 22-də Yev-
laxda anadan olub. Orta məktəbi bitir-
dikdən sonra 2010-cu ildə hərbi xidmətə 
yollanıb. Geri döndükdə işləmək ücün 
Rusiyaya, Ramil dayısının yanına gedib. 
Amma hərb sənətinə marağı, torpaqla-
rımızın düşmən tapdağında olması onu 
2017-ci ildə vətənə çəkib gətirib. Gələn-
dən sonra müddətdən artıq həqiqi hərbi 
xidmət qulluqçusu kimi fəaliyyətə başla-
yıb. Çox keçmədən gizirlik kursuna gön-
dərilib. Silahlı Qüvvələrinin TəlimTədris 
Mərkəzində PDM-2-nin komandiri ixtisası 
üzrə 3 aylıq kursu bitirib. 

2020-ci il aprelin 24-də Yusif evə 
gələrək əzizlərinə baş çəkib. Bu da elə 
onun doğmaları ilə son görüşü olub. Son-
ra bir-iki dəfə evlərinə zəng edib və po-
liqonda təlim keçdiyini bildirib. Müharibə 
başlananda da döyüşlərə atıldığını gizlə-
dib ki, fikir etməsinlər...

Şəhidin ailəsində olarkən onun anası-
nı – əvvəldən də tanıdığım Mehriban xanı-
mı hər zamanki kimi, məğrur, təmkinli gör-
düm: “Nə qədər ağır olsa da, analarımız 
oğullarını, qadınlarımız ərlərini cəbhəyə 
göndərməlidir. Övladlarımızın mübarək 
qanının düşdüyü torpağı yağıya ayaqlada 
bilmərik”– dedi. Belə ananın qarşısında 
baş əyilməzmi, diz çöklüməzmi  

Atası Sabir kişi çox zəhmətkeş in-
sandır, ömrü boyu fəhlə işləyib, uşaqla-
rını əziyyətlə saxlayıb. Onlar da halallıq 
sevən olub, tərbiyəli böyüyüblər. 

Dayısı qızı Xəyalə ilə evlənən Yusifin 
ailə həyatı cəmi 2 il 9 ay çəkib. İndi Xə-
yalə Mehriban xanıma oğlunun yarımçıq 
qalmış arzularının davamçısı, oğlunun 
tək nişanəsinin anasıdır. O nişanə isə 
Ay parcası Nuraydır. Mən onlarda olan-
da yanıma gəlib, düz gözlərimə baxaraq: 
“Ata ürəkdir” – dedi. Sən demə, ata yox-
luğunun acısı qızın körpə ürəyinə də təsir 
edibmiş. “YAŞAT” fondu vasitəsilə Nura-
ya psixoloji yardım göstərilib. İndi yaxşı-
laşıb, daha doğrusu, inandırıblar ki, atası 
sağdır, Bakıya oxumağa gedib, gələcək. 
Nənəsi həmişə deyib ki, böyüklər yalan 
danışmaz. O da hələlik inanır nənəsinə  

Yusifin döyüş yoldaşı Rahib Kərimov 
da bu evi ziyarət edib. Dostunun qəhrə-
manlıqlarından danışıb: “Gözlərindən 
od tökülürdü Yusifin, şir kimi döyüşür-
dü. PDM-də üçümüz idik. Dörd tank, bir 

Ural  maşınını məhv etdik. Bir Ka-
maz ın içindəki 20 erməninin külü göyə 
sovruldu. Oktyabrın 1-də baş verən bu 
qanlı döyüşdə Məhəmməd Osmanov və 
Yusif Yusifbəyli şəhid oldular”. 

Ara-sıra görüşürük Mehriban xanım-

la. Onu evimə də dəvət etmişəm. Cid-
diliyi, sağlam düşüncəsi, dərdə dözmək 
bacarığı, gözütoxluğu və Vətən sevdası 
ilə əsl nağıl qəhrəmanına bənzədirəm 
onu. Düşünürəm ki, nə yaxşı, millətimin 
belə qadınları, anaları var. Yusifsiz keçən 
illərdən danışırıq. “Necə yaşadığımı sözlə 
ifadə etmək mümkün deyil, Əminə xanım. 
Nə çəkdiyimi Allah bilir. Təsəllimiz budur 
ki, ailəmiz övladımızın adıyla tanınır artıq, 
hər yerdə hörmət, izzət görürük”. 

Nəhayət, qeyd edim ki, öz şəhid  Yusif 
Yusifbəyli ölümündən sonra Azərbaycan 
Respublikasının Prezidenti İlham Əliyevin 
sərəncamı ilə “III dərəcəli Vətənə xidmətə 
görə” ordeni, “Vətən uğrunda” və “Suqo-
vuşanın azad olunmasına görə” medalları 
ilə təltif olunub. Yusifin uğrunda canından 
keçdiyi Qarabağın Azərbaycana qaytarıl-
ması ilə qürur duyuruq.

Əminə Y SİFQIZI, 
Yevlaxda çıxan “Kür” qəzetinin baş 

redaktoru, Əməkdar urnalist

“Böyük iyirmilik” – “Bir dünya,  
bir ailə, bir gələcək” yolunda

Hindistanın paytaxtı Dehlidə “Böyük iyirmilik” (G20) 
qrupuna üzv ölkələrin rəhbərlərinin sentyabrın 9-da 
başlanan zirvə görüşü başa çatır. Tədbir “Bir dünya, 
bir ailə, bir gələcək” şüarı altında keçirilir. 

Hindistan demişkən, ar-
tıq bu ölkə yeni adı – Bha-
rat ilə tanınacaq. Bu ölkənin 
Baş naziri Narenda Modi 
tədbirin açılışından bir gün 
əvvəl ABŞ Prezidenti Co 
Bayden ilə görüşüb. Qeyd 
edib ki, onun ölkəsi zəngin 
demokratik ənənələrə sahib 
dövlətdir  və Vaşinqtonla 
hərtərə i əlaqələrini güclən-
dirmək əzmindədir. 

Yeri gəlmişkən ki, Ağ ev 
son onillər ərzində Çinin ar-
tan nüfuzunu özünün dünya 
liderliyini qoruyub saxlamaq 
üçün əsas rəqib hesab edir 
və bu, heç da asan olmayan 
yarışda Hindistanı da öz ya-
nında görmək istəyir. Buna 
görə də hazırda Vaşinqton 
Dehli ilə əməkdaşlığı güc-
ləndirməyə çalışır. 

Məlumdur ki,  Çin lideri 
Si Cinpin sammitdə iştirak 
etməkdən imtina edib və 
Dehliyə müavinini göndərib. 
Rusiya Prezidenti Vladimir 
Putinin də Hindistan pay-
taxtında olmaması diqqət-
dən kənarda qala bilməzdi. 
Qlobal media bu addımın 
Kreml tərəfindən təhlükəsiz-

lik məqsədi ilə atıldığını bildi-
rir. Rusiyanı sammitdə xarici 
işlər naziri Sergey Lavrov 
təmsil edir. 

Dünən Narenda Modi 
tədbiri açıq elan edərək ali 
qonaqları bir-bir salamlayıb. 
“G20”-nin sayca 18-ci, həm-
çinin Dehli görüşünün tarixə 
düşəcəyini vurğulayıb. Baş 
nazirin fikrincə, bu fikir həm 
də ona görə öz təsdiqini ta-
pır ki, məhz indiki sammitdə 
“G20”-nin sıralarına 55 üzv 
dövlətin kontinental təşkilatı 
olan Afrika İttifaqı da daxil 
olunub. 

N.Modi bunu Afrika qitə-
sinin “yoxsul və əzabkeş 
sakinləri”nə böyük diqqət 
və qayğının təzahürü kimi 
dəyərləndirib. Baş nazir 
nitqində dünya liderlərini 
bir-birinə qarşı münasibətdə 
“etimad qıtlığı”na yol ver-
məməyə, planetin siyasi, 
hərbi və  ekoloji çağırışlarla 
üz-üzə qaldığı bir dönəmdə 
problemlərin həllinə həssas 
olmağa çağırıb.  

Sammitin gündəliyinin 
əsas mövzuları davamlı in-
kişaf və Rusiya-Ukrayna 

müharibəsidir. Dünyanın 
böyük iqtisadi gücləri yoxsul 
ölkələrə maliyyə yardımları-
nı artıracaqlarını vəd ediblər. 
Bəzi siyasi təhlilçilər buna 
şübhə ilə yanaşırlar və qeyd 
edirlər ki, belə tədbirlərdə 
humanist çağırışlara baxma-
yaraq, bir çox dünya gücləri 
öz imperialist maraqlarından 
geri çəkilmirlər. 

Çağdaş dünyanın ən 
xarizmatik siyasi xadimlə-
rindən sayılan Türkiyə lideri 
cənab Rəcəb Tayyib Ərdo-
ğan çıxışında bəşəriyyətin 
daha ədalətli qanun və qay-
dalarla idarə olunmasına 
kəskin zərurətin yarandığını 
vurğulayıb. Qardaş ölkənin 
Prezidenti siyasətin yük-
sək əxlaqa, mənəviyyata və 
ədalətə ehtiyacı olduğunu 
dilə gətirib.  

ABŞ Prezidenti Co 
Bayden çıxışında kollek-
tiv Qərbin Rusiya-Ukrayna 
müharibəsi mövzusunun 
müzakirələri zamanı müəy-
yən fikir ayrılıqları yaranıb. 
Məlumdur ki,  Qərb döv-
lətləri Rusiyanın Ukrayna-
ya hücum etməsini qlobal 
hüququn kobud surətdə po-
zulması kimi dəyərləndirir və 
beynəlxalq qurumları Krem-
lə qarşı adekvat reaksiya 
verməyə səsləyirlər.  

Bir sıra dövlətlər, o cüm-

lədən BRİKS-ə üzv olan Çin 
və Cənubi Afrika Respub-
likasının liderləri isə Rusi-
yaya qarşı kəskin ifadələrin 
işlədilməsini məqbul hesab 
etməyiblər. Rusiya təmsilçi-
si, öz növbəsində Ukraynanı 
Qərbin modern silahlarına 
arxalanaraq, regionda gər-
ginliyi artırmaqda günahlan-
dırıb.  

Məlumat üçün bildirək 
ki, “Böyük iyirmilik” Avropa 
və artıq Afrika ittifaqları da 
daxil olmaqla 19 dövlətdən 
ibarətdir. Bu ölkələr Argen-
tina, Avstraliya, Braziliya, 
Kanada, Çin, Fransa, Al-
maniya, Hindistan, İndo-
neziya, İtaliya, Yaponiya, 
Meksika, Rusiya, Səudiyyə 
Ərəbistanı, Cənubi Afrika 
Respublikası, Cənubi Ko-
reya, Türkiyə, Böyük Brita-
niya və ABŞ-dır. İspaniya 
danışıqlara fəxri qonaq kimi 
dəvət olunur. “Böyük iyir-
milər” dünya sənayesinin 
80, ümummilli məhsulun 85, 
dünya ticarətinin 75,  dünya 
əhalisinin isə 66 faizini təm-
sil edirlər.

Bu ölkələr arasında dün-
yanın ən zəngin sənayeləş-
miş 7 ölkəsi “Böyük yeddilər” 
(G7”) qrupunda təmsil olu-
nur. “Böyük iyirmilik” qey-
ri-rəsmi qrup olduğundan 
icbari qərarlar qəbul etmir, 
lakin bununla belə, inkişaf 
etmiş ölkələri inkişaf etmək-
də olan ölkələrlə əlaqələn-
dirməklə dünya iqtisadiyyatı-
na əvəzsiz töhfə verir. 

Yeri gəlmişkən, bəzən 
“G20”-nin sammitləri küt-
ləvi etirazlarla qarşılanır. 
Məsələn, 2018-ci ildə Bu-
enos-Ayres sammitində 
“G20”-nin iqtisadi siyasət-
lərinə etiraz edən minlər-
lə insanın iştirakı ilə yürüş 
keçirilmişdi. Oxşar aksiya 
Rio-de-Janeyro və Toronto 
“G20” sammitlərində də tək-
rar olunmuşdur. 

Məsaim ABD LLAYEV
XQ

Bakı–Tbilisi–Çeyhan neft kəməri ilə xarici bazara çıxarılan Qazaxıstan neftinin 
həçmi artıb. Bu ilin yanvar–avqust aylarında neft tədarükü 838 min tona 
çatdırılıb. 2022-ci ildə bu göstərici 69 min ton təşkil etmişdi. Rəqəmlərdən 
də aydın olur ki, BTC ilə xarici bazara tədarük edilən neftin həcmində 12 dəfə 
artım var. Neft isə əsasən, Aktau limanından göndərilib.

Qazaxıstan nefti  
Bakıdan Ceyhana axır

Ekspertlər bildirirlər ki, Qazaxısta-
nın Aktau limanından neft ixracı 8 ay 
ərzində 2,164 milyon ton səviyyəsində 
olub. Bu, əvvəlki illə müqayisədə 759 
min ton (54 faiz) çoxdur. Bunun 520 min 
tonu “Tengiz”, 252 min tonu “Dunqa”, 1 
milyon 385 min tonu “Buzaçı”, 7 min 
tonu isə “Kaşaqan” yataqlarından gön-
dərilib. Aktaudan daşınmaların bu artı-
mı Bakıya göndərilən ixrac həcmlərinin 
artması ilə bağlıdır. Eyni zamanda, 
yanvar-avqust aylarında neft Aktaudan 
təkcə Bakıya deyil, Mahaçqala limanı-
na da göndərilib: 1,327 milyon ton.

Bununla belə, Qazaxıstanın “Ten-
giz” yataqlarını Qara dənizdəki Novo-
rossiysk neft terminalına birləşdirən 
Xəzər Boru Kəməri Konsorsiumu hələ 
də Qazaxıstan neftinin əsas ixrac mar-
şrutu olaraq qalır. 2022-ci ildə Qazaxıs-
tanın ümumi neft ixracının 81 faizi bu 
kəmər vasitəsilə həyata keçirilib. Yəni, 
ixrac edilən  64, 8 milyon ton neftin 52 
milyon tondan çoxu Novorossiysk li-
manından xarici bazara çıxarılıb. Digər 
marşrutlar üzrə ixrac olunan Qazaxıs-
tan neftinin həcmi cəmi 19 faiz təşkil 
edib. Bu marşrutların gücü isə 1.8-2,2 
milyon ton arasında dəyişir. Məsələn, 
Bakı–Tbilisi–Ceyhan neft kəməri ilə 
2023-cü ildə 1,5 milyon ton Qazaxıstan 
nefti nəql ediləcək. 

Qeyd edək ki, 2022-ci ildə Qazaxıs-
tan Prezidenti Kasım-Jomart Tokayev 
Transxəzər dəhlizi ilə neft nəqlinin artı-
rılması barədə göstəriş verib. Bu göstə-
rişə uyğun olaraq, “KazMunayQaz” və 
Azərbaycan Dövlət Neft Şirkəti arasın-
da “Tengiz” yatağından hasil edilən, 
Bakı-Tbilisi-Ceyhan kəməri istiqamə-
tində ildə 1,5 milyon ton neftin nəqlini 
nəzərdə tutan saziş imzalanıb. SOCAR 
Qazaxıstan neftini BTC boru kəmərinə 
qəbul etmək üçün 2022-ci ildə Sən-
gəçal terminalının ərazisi və ətrafında 
toplayıcı boru kəmərləri şəbəkəsinin 
yenilənməsi istiqamətində layihələr 
həyata keçirib. Bu layihələr BTC-nin 
ötürmə gücündən istifadə səviyyəsini 
artırıb. Bu hadisə Xəzər neftinin dünya 

bazarlarına nəqli üçün əsas marşrut 
kimi BTC boru kəmərinin strateji rolunu 
göstərərək regional enerji əməkdaşlığı-
nın əhəmiyyətini bir daha sübut edir”.

Gələcəkdə BTC kəməri ilə həcmin 
artırılması və bu istiqamətdə ixracın 6,5 
milyon tona çatdırılması nəzərdə tutu-
lur. Bu, Qazaxıstanın Azərbaycan əra-
zisindən öz neftini xarici bazara çıxar-
maqda maraqlı olduğunu göstərir.

Qazaxıstan Azərbaycan istiqamə-
tində neft nəqli üçün Bakı–Tbilisi–Cey-
han neft kəmərindən başqa, Bakı–Sup-
sa və Bakı–Batumi marşrutlarından da 
istifadə edə bilər.

Bəs Qazaxıstanın Bakı–Tbilisi–
Çeyhan neft kəmərinə marağının art-
ması nə ilə bağlıdır

Yada salaq ki, Astana Xəzər  
Boru Kəməri Konsorsiumu və Novoros-
siysk limanından asılılığı azaltmaq üçün 
nəqliyyat marşrutlarını şaxələndirmək 
istəyini dəfələrlə vurğulayıb. Hazırda 
o, bu strategiyanı həyata keçirir, ona 
görə də Qazaxıstan nefti Rusiya ərazi-
sindən yan keçməklə də xarici bazara 
çıxmaqda maraqlıdır. Bunun səbəbləri 
var. Birincisi, Rusiya Xəzər Boru Kəmə-
ri Konsorsiumu və Novorossiysk termi-
nalından təsir vasitəsi kimi istifadə edir. 
Maraqlarına uyğun istənilən zaman 
neftin nəqlini dayandıra bilər. İstənilən 
bəhanəni də tapmaq asandır. Məsələn, 
Rusiya əlverişsiz hava şəraitini əsas 
gətirərək dənizdə yanalma qurğuları-
nın mümkün zədələnməsi bəhanəsilə 
dəniz terminalından neftin yüklənməsi-
ni dayandırmışdı. Nəticədə Qazaxıstan 
neftinin bazara çıxarılmasında çətinlik 
yaranmışdı. Qazaxıstan isə belə prob-
lemlərlə bir daha qarşılaşmaq istəmir. 
Bundan başqa, Qərbin Rusiyaya qarşı 
sanksiyaları var. Nöbvəti sanksiyalar 
Rusiya limanlarından neftin daşınma-
sını qadağan edə bilər. Bunlar isə Qa-
zaxıstanın əlavə marşrutlar axtarmağa 
vadar edir.

.ƏFƏNDİ
XQ

Qırğız qəzeti erməni yalanlarını pislədi 

Qırğızıstanın “Veçerni Bişkek” qəzeti Laçın yolu ətrafında vəziyyət və 
Ermənistanın siyasi manipulyasiyaları haqqında məqalə dərc edib. Məqalədə 
Azərbaycan Prezidenti İlham Əliyevin Fransa Prezidenti Emmanuel Makron 
ilə telefon danışığı əsnasında Ağdam–Xankəndi yolunun açılmasından sonra 
Laçın–Xankəndi marşrutunun gömrük və sərhəd rejiminə əməl olunmaqla 
istifadə ediləcəyi barədə fikirləri yer alıb.

Sonra Azərbaycanın Qırğızıstan-
dakı səfiri Lətif Qəndilova istinadla ya-
ranmış vəziyyətin təfərrüatları diqqətə 
çatdırılıb. Məqalədə vurğulanır ki, Er-

mənistan Azərbaycan ərazisindən tam 
şəkildə çıxarmadığı hərbi birləşmələri-
nin təchizatı və saxlanması imkanların-
dan məhrum olması, həmçinin təbii eh-

tiyatların qeyri-qanuni hasilatını həyata 
keçirməyin mümkün olmadığı reallığı ilə 
barışa bilmir, bu səbəbdən beynəlxalq 
ictimaiyyətə yanlış məlumatlar verir. 

Məqalədə daha sonra qeyd edilir: 
“Azərbaycan Prezidenti İlham Əliyevin 
erməni əhalisinin ölkəmizin tamhüquqlu 
vətəndaşları olması barədə bəyanatına 
rəğmən Ermənistan bütün dünyaya car 
çəkir ki, guya Azərbaycan Qarabağın er-
məniəsilli sakinlərini blokadada saxlayır 
və orada əsl humanitar böhran mövcud-
dur.

Məhz belə olan vəziyyətdə Azər-
baycan Beynəlxalq Qırmızı Xaç Ko-
mitəsi vasitəsilə Qarabağın erməniə-
silli əhalisinə 40 ton un göndərib. Lakin 
həmin yük bir həftədən artıqdır ki, Ağ-
dam–Xankəndi yolunda qalıb. Trası 
bağlayan erməni separatçıları bildirirlər 
ki, “heç bir vəchlə, hətta acından öl-
sələr belə”, bu yükü buraxmayacaqlar. 
Azərbaycanın xarici işlər naziri Ceyhun 
Bayramov tamamilə düzgün qeyd edib 
ki, Laçın yolu ətrafında vəziyyət huma-
nitar deyil, siyasi xarakter daşıyır”.

XQ

Türkiyə və BƏƏ prezidentlərinin Dehli görüşü
Türkiyə Prezidenti Rəcəb 

Tayyib Ərdoğan Hindistanda 
keçirilən “Böyük iyirmilik” (G20) 
sammiti çərçivəsində Birləşmiş 
Ərəb Əmirliklərinin (BƏƏ) 
prezidenti Şeyx Məhəmməd bin 
Zayed Əl Nəhyan ilə görüşüb.

Bu barədə Türkiyə mətbua-
tı məlumat yayıb. Görüş zamanı 
ikitərə i münasibətlər, əməkdaşlı-
ğın inkişafı üçün gələcək addımlar, 
o cümlədən aktual regional və qlo-
bal problemlər müzakirə olunub.

Mətbuata qapalı şəraitdə ke-
çirilən görüşdə Türkiyə xarici işlər 
naziri Hakan Fidan, Milli Kəşfiyyat Təşkilatının (MİT) rəhbəri İbrahim Kalın, Prezi-
dent Administrasiyası yanında Kommunikasiya şöbəsinin müdiri Fəxrəddin Altun 
və başqaları iştirak edib.

Britaniyanın Ukraynaya yeni dəstəyi
Böyük Britaniya kraynanı “Scimitar MK2” zirehli kəşfiyyat vasitələri 

ilə təchiz edəcək. Bu barədə Britaniyada yerləşən müdafiə sənayesi şirkəti 
“Rheinmetall BAE Systems Land” (RBSL) bildirib.

Şirkətin verdiyi məlumatlara görə, Britaniya öz ordusuna məxsus bir sıra CV-
R(T) “Scimitar MK2” vasitələrinin Ukraynaya göndərilməyə hazır olması üçün iş-
lərə başlayıb.

“Hazırda Britaniya ordusunda xidmətdə olan vasitələrin texniki xidməti, təmiri 
və yol sınaqlarının aparılması istiqamətində işlər davam edir. Bu səy bizə 32 gün 
ərzində Ukraynaya 23 vasitə göndərməyə imkan verib”, – deyə şirkətin verdiyi 
açıqlamada qeyd olunub.

“Scimitar” özünümüdafiə üçün 30 mm-lik “Rarden” topunu daşıyan zirehli dö-
yüş vasitəsidir. Bütün variantlarda vasitə yüngül çəkisi və kiçik ölçüləri sayəsində 
son dərəcə üstün manevr imkanlarına malikdir.

XQ

Mərakeşdə zəlzələ qurbanlarının sayı 1000 nəfəri ötüb
Mərakeşin Daxili İşlər Nazirliyi zəlzələ nəticəsində 1037 

nəfərin öldüyünü, 1204 nəfərin isə müxatəlif dərəcəli xəsarət 
aldığını bildirib.

Məlumatlara görə, 721 nəfərin vəziyyəti ağırdır. Hazırda 
dağıntılar təmizlənir, buna görə də qurbanların sayı arta bilər.

“Sky Ne s Arabia” məlumat verir ki, zəlzələ bir neçə dəqiqə 
davam edib, yeraltı təkanlar zamanı sakinlər küçələrə axışıblar. 
“Əl-Cəzirə” televiziya kanalı şəhərin YUNESKO-nun irsi siyahı-
sına daxil edilmiş tarixi hissəsinin qismən dağıldığını bildirib.

Xatırladaq ki, zəlzələ cümə günü yerli vaxtla saat 23:11-
də baş verib. ABŞ Geoloji Xidmətinin məlumatına görə, ye-
raltı təkanların episentri Atlas dağlarında 18,5 km dərinlikdə 
yerləşib. Yeraltı təkanlar hətta Portuqaliya və Əlcəzairdə də 
hiss olunub. Amerikalı ekspertlər zəlzələnin maqnitudasını 
6,8, Mərakeş Milli Geofizika Mərkəzi 7,2 bal gücündə qiymət-
ləndirirlər.

XQ

Dağıstanın böyük nəğməkarı
“Mənim xalqımı Azərbaycanla bağlayan tellər 

çoxdur – tarix, mədəniyyət, ənənələr və məişət. Biz 
hamımız bir kökdən qaynaqlanırıq. Hələ gənclik 
illərində Azərbaycana sevgi hissləri ilə dolu şeirlər də 
yazmışam”.

Bu sözlərin müəlli-
fi Dağıstanın milli iftixarı, 
Azərbaycanın dostu olmuş 
məşhur  şair, yazıçı Rəsul 
Həmzətovdur. Bakıdakı Rus 
evində görkəmli ədibin 100 
illik yubileyi münasibətilə 
qələmə alınmış “Milyonların 
nəğməkarı – Rəsul Həmzə-
tov” kitabının təqdimatında 
onun Azərbaycanla bağlılı-
ğı diqqət mərkəzində oldu. 
Bildirildi ki, onun şeirlərinə 
ölkəmizdə də mahnılar 
bəstələnmişdir. O, Dağıs-
tan şairi olsa da orada bö-
yüyüb boya-başa çatsa da 
Azərbaycana, onun xalqı-
na, poeziyasına sıx bağlı 
olub. Rəsul Həmzətov bir 
sıra şeirlərini Azərbaycana 
həsr edib. Şairlərimizdən 
Səməd Vurğun, Tofiq Bay-
ram, Rəsul Rza, Nəbi Xəzri 
və digər şəxsiyyətlərlə onun 
yaxından tanışlığı sonralar 

möhkəm dostluğa çevrilib.  
Tofiq Bayram onun şeirlərini 
dilimizə tərcümə edib.   

Xalq şairi Vahid Əziz, 
Xalq yazıçısı Çingiz Abdul-
layev, Rusiya səfirliyinin 
mədəniyyət məsələləri üzrə 
müşaviri Pavel Kuznetsov, 
Azərbaycanın Dağ Yəhu-
diləri icmasının sədri Melix 
Yevdayev və digər qonaqlar 
Rəsul Həmzətovun yaradıcı-
lığında toxunduğu mövzular-
dan, şeirlərinin sənətkarlıq 
xüsusiyyətlərindən, müdrik 
fikirlərindən danışdılar. Son-
ra Nizami rayonu 10 saylı 
məktəbin şagirdləri, Mədə-
niyyət və İncəsənət Univer-
sitetinin 2-ci kurs tələbəsi 
Nurlan Ağayev yubilyarın 
şeirlərindən nümunələr səs-
ləndirdilər. 

Sonda “Dağıstan Res-
publikası Yazıçılar  İttifaqı 
İdarə Heyəti”nin təşəbbüsü 

ilə diplom formasında  ha-
zırlanmış “Mənim Dağısta-
nım.100.Bizim Rəsul” adlı 
məktub Bakı Rus Evi tərə-
findən kitabın müəllifi yazıçı, 
publisist Reyhan Mirzəza-
dəyə təqdim olundu. R. Mir-
zəzadə tədbir iştirakçılarına 
minnətdarlığını ifadə edərək, 
Rəsul Həmzətovun parlaq 
şəxsiyyətinin insanlarda bö-
yük maraq doğurmasından, 
onun yaradıcılığının bu gün 
də aktual olmasından danış-
dı. 

Bu yaxınlarda işıq üzü 
görən kitabda Rəsul Həm-

zətovun Azərbaycanın siyasi 
və ictimai xadimləri, görkəm-
li ədibləri, alimləri və musiqi-
çiləri ilə birgə çoxsaylı foto-
ları yer alıb. Burada şairin 
məktubları və xatirələri, nəsr 
və poeziya əsərlərindən par-
çalar da toplanıb. 

Qeyd edək ki, Rəsul 
Həmzətovun 100 illiyinə 
həsr olunmuş silsilə tədbir-
lərin keçirilməsi nəzərdə tu-
tulur. 

Fidan SALMANLI,
Elşən A ALAROV (foto)

XQ

Nazir Xalq rəssamını təbrik etdi
Mədəniyyət naziri Adil Kərimli 

95 yaşı tamam olan görkəmli 
fırça ustası, Xalq rəssamı Tofiq 
Ağababayevlə onun evində 
görüşüb. Sənətkarı təbrikə nazirlə 
bərabər, Azərbaycan Rəssamlar 
İttifaqının sədri, Xalq rəssamı 
Fərhad Xəlilov, mədəniyyət 
nazirinin müavinləri və nazirliyin 
əməkdaşları da gediblər.   

Nazir Adil Kərimli milli rəngkarlıq 
məktəbimizin görkəmli nümayəndəsinə 
95 illik yubileyi münasibətilə ən xoş 
arzularını çatdırıb, onun Azərbaycan 
mədəniyyətinə, təsviri sənətinə verdiyi 
töhfələri, həmçinin zəngin mədəniyyə-

timizin təbliğ edilməsində səmərəli fəa-
liyyətini vurğulayıb. Azərbaycan mədə-
niyyətinin inkişafında və təbliğinə verdiyi 
töhfələrə görə fırça ustasına nazirliyin 
Fəxri diplomu təqdim olunub.

 Qeyd edək ki, Tofiq Ağababayev 
monumental dekorativ-tətbiqi sənət, 
qrafika və boyakarlıq sahəsində əsərlər 
yaradıb. Bakı şəhərinin ilk baş rəssamı 
vəzifəsində çalışıb. Paytaxtımızın ger-
binin bərpası, simvolik açarının düzəl-
dilməsi də sənətkarın adı ilə bağlıdır. 
Onun əsərləri Azərbaycan Dövlət Mu-
zeyində, Azərbaycan Rəssamlar İtti-
faqının fondunda, ABŞ, İngiltərə, Kana-
da muzeylərində, şəxsi qalereyalarda 
saxlanılır.

XQ

Peşəkar radiojurnalist
Yaxud Qəbələnin yetirməsi olan şuşalı

Onu oxucuya necə təqdim etməkdə çətinlik çəkirəm. Köhnə iş yoldaşlarımızdan 
eşitdiyim “söz adamı”, “həqiqi jurnalist”, “saflıq nümunəsi”, “xəbər janrının us-
tası”, “şirin hekayələr müəllifi”, “Teleşirkətdə hamının ehtiramla salam verdiyi 
həmkarımız”, “bizim Heydər Zeynaloğlu” ifadələrinin heç biri onun haqqında 
tam təsəvvür yarada bilməz. Çünki o, insanlıqda da, yaradıcılıqda da, kollektiv 
üzvü kimi də, redaksiya rəhbəri kimi də, həqiqətən, yeganə və orijinal nüsxə 
idi. Ona görə də sərlövhədə şəxsən, dəfələrlə şahidi olduğum bir keyfiyyətini 
qabartmağa çalışdım.

Söhbət universitet masasından 
ayrılandan təqaüd yaşınadək Azər-
baycan Dövlət Radiosunun Xəbərlər 
baş redaksiyasında bir neçə vəzifədə 
çalışmış, nəhayət, baş redaktor olmuş 
Heydər Zeynaloğludan (Heydər Əliyev-
dən) gedir. Mən həmin redaksiyada işə 
düzələndə Heydər müəllim baş redak-
torun müavini idi. Amma baş redakto-
rumuz, xəbər jurnalistikasının görkəmli 
simalarından olan İlyas Adıgözəllidən 
“Heydər, bu reportajı necə təqdim 
edək ”, “Heydər, efirə veriləcək xəbər-
lərin sıralanmasına baxdınmı ” sualla-
rını dəfələrlə eşitmişdim. Həmin suallar 
onların hər ikisini kollektivin gözündə 
ucaldırdı. 

Kollektivdəki bütün xanım əmək-
daşlara “anaş” deyə müraciət edir-
di. Mən orada işlədiyim altı ilə yaxın 
müddətdə Heydər müəllimdən Zərxa-
nım, Reyhan, Sevinc, Maral sözlərini 
(şöbəmizin əməkdaşlarının adları idi) 
eşitmədim. Mən özüm isə ona Şəhri-
yarın məşhur şeirindəki kimi Heydər 
baba yox, sadəcə, “baba” deyirdim. Bir 
dəfə rəhmətlik Zəlimxan Yaqub Hey-
dər müəllimə dedi ki, maşallah, nəvən 
artıq böyük oğlandır, sənin yolunu da-
vam etdirir. 

Heydər müəllimin atası şuşalı idi. 
Tibb İnstitutunu bitirəndə həkimə eh-
tiyac olduğunu nəzərə alaraq, onu 
Qutqaşenə (indiki Qəbələ) göndər-
mişdilər. Qutqaşendə doğulmuş və 13 
yaşınadək orada yaşamış Heydər Zey-
naloğlu bir çox söhbətlərində özünü qə-
bələli kimi təqdim etməkdən çəkinmirdi. 

Bir dəfə – yazın ilk günləri idi – öz 
verilişimdə “İndi Qəbələdə məktəbə 
gedən uşaqları yerdə bənövşələr sa-
lamlayır, havada isə yuva qurmağa ha-
zırlaşan qaranquşların bahar nəğməsi” 
ifadəsini işlətmişdim. Redaksiyamızın 
təqdim etdiyi bütün xəbərlərə, lent ya-
zılarına və hazırladığımız verilişlərə 
diqqətlə qulaq asan Heydər müəllim 
mənim həmin söhbətimdən sonra nə 
dedi, nə danışdısa, Qəbələnin ilk ba-
harını necə vəsf elədisə, mən verilişdə 
həmin məsələyə toxunduğuma görə az 
qala peşman oldum. 

İlahi, adam təbiətin oyanmasını, 
ağacların, bitkilərin sevincini necə təs-
vir edə bilərmiş  Onun da, mənim də 
adını bilmədiyimiz (boy-buxundan cin-
cilimə oxşayan) bitkinin hamıdan tez 
xırda göy çiçəklər açdığını, yağış və 
ya qar yağan kimi çiçəkləri tamamilə 
bükülərək görünməməsini, sonra so-
yuqdan qorxan bənövşələrin boynunu 
bükərək titrəməsini əsl şair kimi, yazıçı 
tərzi ilə danışdı. 

Bir dəfə isə sentyabrın sonlarında 
onun payız söhbətlərini eşitmək üçün 
ortaya söz atmışdım. Danışdı ki, indi 
artıq Qəbələnin hər yerində zoğal mey-
vəsi sovulub. Yəni yetişəndən sonra 
ya yığıblar, ya da özü tökülüb gedib: 
“Ancaq meşənin sıx yerlərində, hün-
dür ağacların kölgəsində olan zoğal 
ağaclarının “gizli budaqlarında” hələ də 
meyvə var”. Mən 23 il Qəbələdə yaşa-
mışam. Buna baxmayaraq, cəmi 13 il 
orada yaşamış bir uşağın xatirəsində 
yaşayan həmin lövhə mənə necə tanış 
idi...

... Məmnunam ki, onun haqqında 
ikisi “Xalq qəzeti”ndə olmaqla dəfələr-
lə nə isə yazmışam. Qəzetimizin 5 
aprel 1996-cı il tarixli nömrəsində – o 
zaman mən artıq bu redaksiyada ça-
lışırdım – onun 50 illiyi münasibətilə 
verdiyimiz yazı radio əməkdaşları tərə-
findən maraqla qarşılanmış və yaxşı 
qiymətləndirilmişdi. Çünki mən orada 
Azərbaycan Jurnalistlər Birliyinin sədr 
müavini, Əməkdar jurnalist Valid Səna-
ninin, radionun “Araz” proqramının baş 
direktoru, Əməkdar jurnalist İlyas Adı-
gözəlovun, Dövlət Teleradio Verilişləri 
Şirkətinin sədr müavini, yazışı Mövlud 
Süleymanlının, radionun Baş proqram 
direktoru Zöhrab Zeynallının Heydər 
müəllim haqqında dediklərini qələmə 
almışdım. Yaxşı demişdilər. 

... 2001-ci ilin noyabrında metronun 
“Neftçilər” stansiyası yaxınlığında gö-
rüşdük. Deyəsən, elə son görüşümüz 
oldu. Həmin günlərdə ulu öndər Hey-
dər Əliyev onu “Əməkdar mədəniyyət 
işçisi” fəxri adı ilə təltif etmişdi. Onu bu 
münasibətlə təbrik etdim. Əlini çiynimə 
qoydu: – Sağ ol  Sənə də qismət olsun  

... Mənə də qismət oldu, Heydər 
müəllim. Allah sənə rəhmət eləsin

İttifaq MİRZƏBƏYLİ

Yaddaşlarda yaşayanlar

Ba ıda İ inci Dünya mü aribəsi zamanı yə diləri  nasistlərdən izlə-
dən ol alı ailədən bə s edən Bir cinayət e ayəsi  adlı Pol a sənədli ilmi-
nin nümayi i ol b

Tədbir Polşanın Azərbaycandakı səfirliyinin təşkilatçılığı ilə keçirilib. 
Səfir Rafal Poborski sənədli ekran əsərindən danışıb. 

Film polşalı Ulma ailəsinin müharibə vaxtı yəhudiləri necə gizlətməsi 
və bunun əvəzini öz canları ilə ödəməsindən bəhs edir. 1944-cü ildə sək-
kiz yəhudini öz evlərində gizlədərək xilas etməyə çalışdıqları üçün ailə 
uşaqları ilə birlikdə güllələnib. Onların evində tapılan yəhudilər də nasist-
lər tərəfindən öldürülüb.

***
Brüssel şəhərində Belçikada yaşayan 

azərbaycanlı rəssam Əli Seyran İmanza-
dənin “Xəzər dənizinə baxın” adlı fərdi 
sərgisi açılıb.

Bu barədə Azərbaycanın Belçikadakı sə-
firliyinin “X” hesabında paylaşım edilib. Xatır-
ladaq ki, bundan əvvəl də Əli Seyranın Avro-
panın müxtəlif şəhərlərində maraqlı sərgiləri 
təşkil olunub. Brüssel Qalereyasının Həftə-
sonu çərçivəsində keçirilən sərgi sentyabrın 
18-dək davam edəcək.

***
Teatrlarda yeni mövsümün bir neçə gündən sonra açılması nəzər-

də tutulsa da,  Azərbaycan Dövlət Kukla Teatrı artıq işə başlayıb.  

Kollektivin geniş tərkibli toplantısında sənət ocağının direktoru, Əmək-
dar mədəniyyət işçisi Rəşad Əhmədzadə məzuniyyət müddətində də 
kuklaçıların səyyar tamaşalar, mədəni-sosial layihələrdə böyük maraqla 
iştirak etdiklərini  xatırladıb. O, avqust ayında işğaldan azad olunmuş La-
çında keçirilən “Laçın Şəhər Günü” tədbirləri çərçivəsində teatrın və teat-
rın nəzdindəki “Oyuq” teatr-studiyasının tamaşa-konsertlə çıxış etdiyini 
bildirib.  Görüşdə, həmçinin Ulu öndər Heydər Əliyevin 100 illik, peşəkar 
milli teatrımızın 150 illik yubileyi ilə əlaqədar ilin sonunadək görüləcək 
işlərə nəzər salınıb. 

Həmçinin qeyd edilib ki, yeni mövsümə rəsmi olaraq sentyabrın 15-də 
– “Bilik günü”ndə start verəcək. Həmin gün balacalar teatrın yeni səhnə 
nümunəsini – rejissor S.Haqverdiyevanın quruluş verdiyi “Melisa” tama-
şasını izləyəcəklər. 

azırladı:  Ə.DOSTƏLİ  

Mədəniyyət xəbərləri BİLDİRİŞ
2023-cü il iyulun 24-də Təhsil Sisteminin 

nformasiyalaşdırılması darəsi tərəfindən elan 
edilmiş Təhsil şəbəkəsinin genişləndirilməsi, 
proqram təminatının, həmçinin P telefoniya, 
məlumat hesablama cihazının və bu tipli digər 
avadanlıqların təkli ər sorğusu proseduru ilə 
iddiaçılardan daxil olmuş təkli ərin qiymətlən-
dirilməsi həyata keçirilmiş və “Texno yuks M” 
MMC satınalmanın qalibi müəyyən edilmişdir. 

əmin təşkilatla müvafiq qaydada 2023-cü il  
sentyabrın 4-də 8.413.131,69 (səkkiz milyon 
dörd yüz on üç min bir yüz otuz bir manat 69 
qəpik DV ilə birlikdə) manat dəyərində müva-
fiq satınalma müqaviləsi bağlanılmışdır.

DOST-un çevik xidmət platforması 
Ümummilli lider Heydər Əliyevin 100 illiyi və DOST Agentliyi-
nin yaradılmasının 5 illiyi münasibətilə Azərbaycanda ilk dəfə 
sosial xidmətlər sahəsində “DOST 2023: çevik, innovativ və 
davamlı xidmətlərin göstərilməsi üçün vahid platforma” adlı 
beynəlxalq konfrans keçirilib. Heydər Əliyev Mərkəzində təşkil 
edilən və iki gün davam edən konfransda 50 xarici, 110 yerli 
qonaq, eləcə də 40 beynəlxalq təşkilat iştirak edib. 

Əmək və əhalinin sosial 
müdafiəsi naziri Sahil Babayev 
tədbiri açaraq bildirib ki, ötən 
əsrin 90-cı illərində müstəqil 
Azərbaycan dövlətini uzun-
müddətli inkişaf yoluna səfər-
bər edən ulu öndər Heydər 
Əliyev tərəfindən ölkəmizin 
uğurlu sosial inkişaf strategiya-
sı yaradılıb. Bu strategiya Pre-
zident İlham Əliyev tərəfindən 
mükəmməl islahatlarla davam 
və inkişaf etdirilir.

Nazir dövlət başçımızın tap-
şırıqları ilə son beş ildə 4 sosial 
islahat paketi icra olunduğunu, 
bu islahatlar üzrə ayrılan əlavə 
illik vəsaitin 7 milyard manata 
çatdığını, sosial ödənişlərdə-
ki ciddi artımları, dövlət sosial 
xidmətlərinin geniş miqyasda 
elektronlaşdırılması istiqamə-
tində uğurları diqqətə çatdırıb.

DOST konsepsiyasının son 
illər aparılan sosial islahatla-
rın mühüm nailiyyətlərindən 
olduğu vurğulanıb. Bildirilib ki, 
DOST mərkəzlərində 159 xid-
mət “bir pəncərə”dən, innova-

tiv texnologiyalarla, modern və 
çevik, tam şə af mexanizmlər 
üzərində təqdim edilir.  DOST 
ölkəmizin bu sahədə yeni bren-
dini formalaşdırıb. 

2019-cu ildən DOST Agent-
liyi və 7 DOST Mərkəzi, işğal-
dan azad olunmuş Zəngilanın 
Ağalı kəndində ilk Smart DOST 
xidmət məntəqəsi açılıb. DOST 
mərkəzlərində ötən dövrdə 1 
milyon 730 min vətəndaşa xid-
mət göstərilib. Həmin xidmət-
lərdən vətəndaş məmnunluğu 
98,2 faizə çatdırılıb. 

“Könüllü DOST” proqramı-
nın uğurlarından da bəhs olu-
nub. DOST konsepsiyasının 
beynəlxalq səviyyədə də yük-
sək dəyərləndirildiyi, agentli-
yin 13 beynəlxalq mükafata və 
sertifikata (Avropa Sosial Şə-
bəkəsinin “Avropa Sosial Xid-
mətlər Mükafatı”, Beynəlxalq 
Sosial Təminat Assosiasiyası-
nın 3 mükafatı, Mükəmməllik 
sertifikatları və s.) layiq görül-
düyü, bir çox ölkələrin Azər-
baycanın DOST təcrübəsini 

tətbiq etməyə maraq göstərdiyi 
vurğulanıb. mumilikdə, Azər-
baycanda son 5 ildə aparılan 
sosial islahatların uğurlarının 
təkcə keçən il və bu ilin ötən 
dövründə 40-a yaxın bey-
nəlxalq mükafat və sertifikatla 
təltif edildiyi bildirilib.

Qeyd olunub ki, DOST 
modelinin unikallığı, qaza-
nılmış nailiyyətlər əsasında 
faydalı təcrübə mübadiləsinə 
şərait yaradan bu konfransın 
məqsədlərindən biri də yerli 
və beynəlxalq ekspertləri bir 
araya gətirməklə dövlət sosial 
xidmətləri sahəsində müasir 
texnologiyaların, innovativ həl-
lərin geniş tətbiqinə əsaslanan 
inkişaf perspektivlərinin, gələ-
cək inkişaf yollarının müəyyən-

ləşdirilməsidir. 
Konfransda fəxri qonaqlar 

qismində Avropa Sosial Şə-
bəkəsinin sədri Kristian Fillet, 
Azərbaycan Prezidenti ya-
nında Vətəndaşlara Xidmət 
və Sosial İnnovasiyalar üzrə 
Dövlət Agentliyinin sədri lvi 
Mehdiyev, BMT-nin rezident 
əlaqələndiricisi V. Andreyeva, 
rəqəmsal inkişaf və nəqliyyat 
nazirinin müavini Samir Məm-
mədov müxtəlif mövzularda 
çıxış ediblər.

Konfransda iki plenar və 
üç paralel iclasda yerli və bey-
nəlxalq ekspertlər müxtəlif 
mövzularda təqdimatlar edib-
lər.

Zəri ə B ŞİRQIZI 
XQ

40 qəpik

Milli Hidrometeorologiya Xidmətindən  verilən 
xəbərə görə, sentyabrın 10-da Bakıda və Abşeron 
yarımadasında bəzi yerlərdə arabir yağış yağacağı 
gözlənilir. Ayrı-ayrı yerlərdə leysan xarakterli olaca-
ğı, şimşək çaxacağı ehtimalı var. Gündüz yağıntılar 
tədricən kəsiləcək. Gün ərzində güclü şimal-qərb 
küləyi əsəcək.

Havanın temperaturu gecə 16-19° isti, gündüz 19-
22° isti olacaq. Atmosfer təzyiqi 755 mm civə sütunun-
dan 761 mm civə sütununa yüksələcək. Nisbi rütubət 
gecə 75-85 faiz, gündüz 50-60 faiz olacaq.

Azərbaycanın rayonlarında bəzi yerlərdə leysan xa-
rakterli yağış yağacağı gözlənilir. Ayrı-ayrı yerlərdə in-
tensiv və güclü olacağı, şimşək çaxacağı, dolu düşəcə-
yi, yüksək dağlıq ərazilərdə sulu qar yağacağı ehtimalı 
var. Gecə və səhər bəzi rayonlarda duman olacaq. Qərb 
küləyi ayrı-ayrı yerlərdə arabir güclənəcək.

Havanın temperaturu gecə 15-19° isti, gündüz 23-
28° isti, dağlarda gecə 4-8° isti, gündüz 8-13° isti olacaq.

Millimiz adəti üzrə yenə uduzdu (!)
Futbol üzrə Azərbaycan millisi 

AVRO-2024-ün seçmə mərhələsində 
dördüncü oyununu keçirib. 

Canni De Byazinin baş məşqçisi ol-
duğu kollektiv Bakıda Belçikanı qəbul 
edib. Komandamız rəqibə 0:1 hesab-
la məğlub olub. Serbiyalı FIFA referisi 
Nenad Minakoviçin idarə etdiyi matç-
da yeganə qolu 38-ci dəqiqədə Yannik 
Karrasko vurub. 

“Qarabağ”ın UEFA heyəti
“Qarabağ” komandası UEFA Avropa Liqasının qrup mərhələsinin oyunları 

üçün iştirak ərizəsini açıqlayıb.

Azərbaycan çempionu 25 futbolçu-
nun adını UEFA-ya təqdim edib.

Yalnız hücumçu Adama Diakabinin 
adı heyətə salınmayıb. Fransalı futbol-
çunun komandadan ayrılması gözləni-
lir..

Qapıçılar: 23. Luka Quqeşaşvili, 
89. Amin Ramazanov, 99.Andrey Lun-
yov

Müdafiəçilər: 2.Mateus Silva,  
4.Rahil Məmmədov, 5.Maksim 
Medvedev, 13.Bəhlul Mustafazadə, 
29. Marko Veşoviç, 30.Abbas Hü-
seynov, 44.Elvin Cəfərquliyev, 55. 
Bədavi Hüseynov, 81.Kevin Medina, 
83.Nihad Quliyev

Yarımmüdafiəçilər: 6.Julio Ro-
mao, 7.Yassin Benzia, 8.Marko 
Yankoviç, 10.Abdullah Zubir, 15.Le-
andro Andrade, 20.Riçard Almey-
da, 27.Toral  Bayramov, 66.Patrik 

Andrade
Hücumçular: 99.Redon Cica,  

17.Hamidu Keyta, 18.Juninyo, 
90. Nəriman Axundzadə

Qeyd edək ki, “Qarabağ” Avropa 
Liqasında Almaniyanın “Bayer”, İs-
veçin “Hekken” və Norveçin “Molde” 
klubları ilə H qrupunda mübarizə apa-
racaq.

Cüdoçularımız Avropa çempionatını 
6 medalla başa vurublar

Azərbaycan cüdoçuları Niderlandın Haaqa şəhərində gənclər arasında 
keçirilən Avropa çempionatında 6 medal qazanıblar. 

Qızıl medalı ko-
mandamızın aktivinə 
Nizami İmranov (60 kq) 
yazdırıb. Komandamı-
zın üzvlərindən Vüqar 
Talıbov (90 kq), Aydın 
Rzayev (66 kq) gümüş, 
Aydan Vəliyeva (52 kq), 
Vüsal Qələndərzadə (73 
kq), Ömər Rəcəbli (81 
kq) bürünc mükafata 
yiyələniblər. 

Leyla SABİRQIZI  

Mövsümə “Arşın mal alan”  
xeyir-duası

Sentyabrın 25-də Azərbaycan Opera və Balet Teatrı Bakı Musiqi 
Akademiyasının (BMA) Opera studiyasında Üzeyir Hacıbəylinin “Arşın mal 
alan” musiqili komediyasını təqdim edəcək. 

Quruluşçu rejissoru Əməkdar in-
cəsənət xadimi Hafiz Quliyev olan 
səhnə əsərində rolları Atəş Qarayev 
(Əsgər), Fatimə Cəfərzadə (Gülçöh-

rə), Xalq artisti Gülyaz Məmədova 
(Telli), Əməkdar artistlər Cahangir 
Qurbanov (Soltan bəy), Gülüstan Əli-
yeva (Cahan xala), Səbinə Vahabzadə 
(Asiya), Taleh Yahyayev (Süleyman), 
Sadiq Məlikov (Vəli) ifa edəcəklər.

Səhnə əsəri Əməkdar incəsənət 
xadimi Sevil Hacıyeva tərəfindən idarə 
olunacaq.

Qeyd edək ki, “Arşın mal alan” 
1913-cü il oktyabrın 25-də Hacı Zey-
nalabdin Tağıyev Teatrının səhnəsində 
Hüseyn Ərəblinskinin rejissorluğu ilə 
tamaşaya qoyulub. O, həm də libretto-
nun müəllifidir.

Xatırladaq ki, “Arşın mal alan” dün-
yanın bir sıra ölkələrində – ABŞ, Fran-
sa, İngiltərə, Almaniya, Türkiyə, İran, 
Misir, Polşa, Çin, Bolqarıstan, Rusiya 
və digər ölkələrdə nümayiş edilib.

Marsda oksigen 
əldə edilib

Bu, başqa planetdə ilk belə 
təcrübədir. Təcrübə “Perseverance” 
roverindəki (planetin və ya başqa 
səma cisminin səthində hərəkət edən 
kosmik kəşfiyyat gəmisi) MOXIE adlı 
mikrodalğalı cihazla həyata keçirilib. 

Təcrübəyə iki il əvvəl aparat Marsa en-
dikdən sonra başlanılıb. NASA-nın məluma-
tına görə, o vaxtdan bəri MOXIE bir itin 10 
saat nəfəs almasına kifayət edən 122 qram 
oksigen istehsal edib. Gələcəkdə ondan Mar-
sa uçan astronavtlar istifadə edə bilər.

Marsın atmosferinin 96 faizi karbon qa-
zından (CO2) ibarətdir. O, karbon monoksit 
(CO) və təmiz oksigenə (O2) parçalanır. 

Xatırladaq ki, Mars şəraitində oksigen 
əldə etməyin bu üsulu uzun müddət müzakirə 
olunub. Analoji proses Yerdəki laboratoriya-
larda təcrübədən keçirilib.

Bəli, MOXIE  Marsdakı karbon qazının 
bir hissəsini oksigenə çevirməklə işləyir. 
Aləti hazırlamaq üçün istiliyə dözümlü ma-
teriallardan, məsələn, qızıl və aerogel örtük-
lərindən istifadə edilib, çünki karbon qazının 
parçalanması prosesi 1470 dərəcə Fahrenheit 
(798 dərəcə Selsi) temperatur tələb edir. Bu 
materiallar istiliyin xaricə yayılmasının və 
roverin hər hansı hissəsinin zədələnməsinin 
qarşısını alırdı.

Yeni süni zəka modeli 
“Apple” şirkəti hazırda bir neçə 

süni zəka modelinin hazırlanması 
ilə məşğuldur Müəssisə bunu üçün 
müəyyən olunmuş mütəxəssis qrup-
larına lazımi şərait yaradıb.  

“Apple”in nitq istiqamətində süni zəka 
modelinin hazırlanması ilə məşğul olan şö-
bəsi Foundational Models adlanır. Bu şöbəyə 
16 yüksək peşəkar mütəxəssis daxildir və on-
ların arasında keçmiş “Google” mühəndisləri 
də var. Şöbəyə süni zəka şöbəsinin müdiri 
Con Giannandrea rəhbərlik edir.

Süni zəka texnologiyaları üzərində şirkə-
tin digər komandaları da çalışırlar. Məsələn, 
“Visual Intelligence” adlı şöbə fotoların tər-
tib edilməsi ilə məşğul olan süni zəka modeli 
üzərində işləyir. Digər bir komanda isə mətn-
lərin tanınması və tərtibatı ilə məşğuldur. 

Xəbərdə həmçinin qeyd olunur ki, “App-
le” indi “Ajax GPT” adlı təkmilləşdirilmiş 
dil modelinə sahibdir. Bu model özündə 200 
milyard parametri birləşdirir və o, “OpenAI” 
şirkətinin “GPT-3,5” dil modelindən daha 
güclüdür.

XQ

İdman xəbərləri

Xərçəngə qarşı kisellə?
SSRİ dövründə bütün ölkələrdə bağça, məktəb, 

xəstəxanaların məşhur içkisi – şirin olmayan qatı kisel 
orqanizmi xərçəngdən qoruyurmuş. Bu fikri qastroenteroloq 
Yelena Manelo danışarkən deyib. 
O qeyd edib ki, təəssüf ki, bu gün unudulan, uşaq və gənc-

lərin tanımadığı meyvəli, kəmşirin kisellər, hazırda çoxları üçün 
problem olan arıqlamaq üçün də ideal içkidir. O, turşuluğu salır, 
qıcqırmanın qarşısını alır, mədənin selikli qişasını qoruyur.

Kisel, eləcə də, bağırsaqda faydalı bifido və laktobakteriyaları 
artırır.

Həkim, həmçinin kiselin digər möcüzəvi təsiri – hüceyrələri 
sərbəst radikallardan qoruması, iltihabi prosesləri azaltması, bu-
nunla da xərçəngin qarşısını alması barədə də fikir bildirib.  O 
deyib ki, kisel C, A, B vitaminləri ilə zəngindir və tərkibində olan 
metionin qaraciyər üçün vacibdir.

Z.HÜSEYNLİ 

Sağlamlıq

Mədəniyyət

Yüksək dağlıq ərazilərdə 
sulu qar yağacaq

Qoy həmişə Günəş olsun!
♦ Günəşin 4,6 milyard yaşında oldu-

ğu güman edilir. 
♦ Günəşin həcmi 1 milyon 392 min 

684 kilometrdir.
♦ Günəş Yerdən 333 min dəfə ağırdır.
♦ Günəşin səhtində temperatur 

5500, nüvəsində isə 15,6 milyon dərə-
cə Selsidir. 

♦ Günəş sisteminin ən böyük planeti 
Yupiterdir.

♦ Günəşin içinə 1 milyon Yer boyda 
planet sığa bilər.

♦ Günəş 4,6 milyard il ərzində topla-
dığı hidrogenin yarısını yandırıb. Onun 
ehtiyatı daha 5 milyard ilə çata bilər.

♦ Günəşin 75 faizi hidrogen, 25 fa-
izi isə heliumdur. Onun səthi qazdan 
ibarətdir.

♦ Günəş şüaları yerə 8,44 dəqiqəyə 
çatır.

♦ Günəş Yerə ən yaxın ulduzdur.
♦ Yer kürəsi ilə Günəş arasındakı 

məsafə ilk olaraq eramızın üçüncü əs-
rində hesablanıb. O vaxt bildirilən 149 
milyon kilometr məsafə bu gün əldə 
edilən rəqəmlə, demək olar ki, eynidir.

♦ Günəşin yandırmaq üçün hidroge-
ni bitdikdə, helium yandıracaq. Bu za-
man  temperatur 250 dəfə artacaq. 

♦ Günəş böyüyərək Merkuri ilə  
Veneranı udacaq.

♦ Bu böyümə Yerə də təsir edəcək 
və Yer kürəsində həyatın sonu gələcək. 
Bu, ehtimallara görə, 5 milyard ildən 
sonra baş verəcək. 

Hələlik isə Günəşi tərənnüm etmək-
də davam edək. Böyük Nizami sərrast 
deyib: 

Göylərdə yansa da nə qədər ulduz, 
Günəşdir nur verən aləmə yalnız

Pelenin rekordu təzələndi
Braziliya millisinin hücumçusu Neymar əfsanəvi futbolçu Pelenin milli 

komandadakı qol rekordunu yeniləyib. Bu göstəriciyə o, Boliviya millisi ilə 
2026-cı il dünya çempionatının seçmə mərhələsindəki matçda dubl edərək 
nail olub.

Belə ki, rəqibini 5:1 hesabı ilə 
məğlub edən Braziliyada iki qol vu-
ran Neymar yığma komandadakı qol 
hesabını 79-a çatdırıb. Bununla, o, 
77 qol vuran əfsanəvi futbolçu Peleni 
geridə qoyub.

Qeyd edək ki, Boliviya ilə matçın 17-
ci dəqiqəsində Neymar təyin olunmuş 
penalti zərbəsini yerinə yetirə bilməyib.

Göygölə dolu düşdü
Dünən ölkə ərazisində qeyri-sabit hava şəraiti davam edib, bəzi yerlərdə 

şimşək çaxıb, arabir leysan xarakterli yağış yağıb. Bəzi yerlərdə yağıntılar 
intensiv və güclü olub.

Milli Hidrometerelogiya Xidmətin-
dən verilən məlumata görə, sentyabrın 
8-də saat 18:00 radələrində Göygöl ra-
yonu ərazisinə diametri 8 millimetr olan 
dolu düşüb.

Leysan xarakterli intensiv yağışlar 
nəticəsində sentyabrın 9-da Qəbələ 
rayonu ərazisindən keçən Dəmirapa-
rançaydan, Şəki rayonu ərazisindən 

keçən Damarçın çaydan, Çuxadurmaz, 
Kişçayından, Zaqatala rayonu ərazisin-
dən keçən Talaçaydan, Samux rayonu 
ərazisindən axan Qabırrı çaydan, İsma-
yıllı rayonu ərazisindən axan Göyçay 
çayından sel keçib.

XQ

Kainat


